Монгол Улсын Их Хурлын 2007 оны  хаврын ээлжит чуулганы 05 дугаар сарын 10–ний өдөр (Пүрэв гараг)-ийн нэгдсэн хуралдаан  10 цаг 20 минутад эхлэв.


УИХ-ын дарга Ц.Нямдорж ирц, хэлэлцэх асуудлын дарааллыг танилцуулж, хуралдааныг даргалав.


Өглөөний нэгдсэн хуралдаанд ирвэл зохих 76  гишүүнээс  56  гишүүн ирж,  73.6  хувийн ирцтэй байв.


Чөлөөтэй: Д.Арвин, Су.Батболд, Г.Занданшатар, М.Зоригт, Н.Баяртсайхан, Т.Ганди,  Д.Дондог, Ц.Мөнх-Оргил,  Ч.Улаан, К.Саираан,  М.Сономпил,  У.Хүрэлсүх,  Ц.Цэнгэл, М.Энхболд

Өвчтэй: Ц.Батаа, Ж.Гүррагчаа, Б.Жаргалсайхан, С.Ламбаа, Д.Одбаяр, Л.Одончимэд.


 Хэлэлцэх асуудлын дараалалтай холбогдуулан Улсын Их Хурлын гишүүн, УИХ дахь Ардчилсан намын зөвлөлийн дарга Л.Гансүх, УИХ дахь  МАХН-ын  бүлгийн дарга Д.Идэвхтэн нар санал хэлэв.


УИХ-ын гишүүдээс гаргасан саналтай холбогдуулан УИХ-ын дарга Ц.Нямдорж, УИХ-ын Тамгын газрын нэгдүгээр нарийн бичгийн дарга Ж.Нарантуяа нар тайлбар хийв.

Хэлэлцэж буй асуудалтай холбогдуулан УИХ-ын Тамгын газрын  нэгдүгээр нарийн бичгийн дарга Ж.Нарантуяа,  зөвлөх Г.Цэрэндулам, референт Д.Баасандорж  нар байлцав.


Нэг.Үл хөдлөх хөрөнгө барьцаалах тухай хуулийн төсөл /хэлэлцэх эсэх/


Төсөл санаачлагчийн илтгэлийг УИХ-ын гишүүн, Барилга, хот байгуулалтын сайд Ж.Наранцацралт танилцуулав.


Уг асуудалтай холбогдуулан УИХ-ын гишүүн, Барилга, хот байгуулалтын яамны сайд Ж.Наранцацралт, дэд сайд Ц.Дашдорж, Барилга, орон сууц, нийтийн  аж ахуйн бодлого зохицуулалтын газрын дарга Г.Мягмар, мэргэжилтэн Ш.Бүтэд,  Санхүүгийн зохицуулах  хорооны гишүүн Д.Дүгэржав, Хууль зүй, дотоод хэргийн яамны Хууль зүйн бодлого зохицуулалтын газрын мэргэжилтэн Ж.Майзориг нарын  хүмүүс байлцав.


Илтгэлтэй холбогдуулан УИХ-ын гишүүн Р.Гончигдорж, Э.Бат-Үүл, Р.Раш,  Б.Мөнхтуяа, Р.Эрдэнэбүрэн, Т.Очирхүү, Ц.Баярсайхан, Ч.Раднаа нарын асуултанд УИХ-ын гишүүн, Барилга, хот байгуулалтын сайд Ж.Наранцацралт, ажлын хэсгээс Ц.Дашдорж нар хариулт өгөв. 


Үл хөдлөх хөрөнгө барьцаалах тухай хуулийн төслийн талаар Хууль зүйн байнгын хорооноос гаргасан санал, дүгнэлтийг УИХ-ын гишүүн Х.Баттулга танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Т.Очирхүү, Р.Раш нарын асуусан асуултанд Барилга, хот байгуулалтын сайд Ж.Наранцацралт, УИХ-ын гишүүн, Эдийн засгийн байнгын хорооны дарга Д.Ганхуяг нар хариулж, тайлбар хийв. 


Байнгын хорооноос гаргасан санал, дүгнэлтийг дэмжиж УИХ-ын гишүүн Р.Гончигдорж, Р.Эрдэнэбүрэн, Х.Баттулга, Б.Батбаатар нарын 4 гишүүн, эсрэг байр суурьтай УИХ-ын гишүүн Э.Бат-Үүл, Б.Батбаяр, Д.Ганхуяг нарын 3 гишүүн үг хэлэв. 


Ц.Нямдорж: - Үл хөдлөх эд хөрөнгө барьцаалах тухай хуулийн төслийг хэлэлцэх нь зүйтэй гэсэн саналыг дэмжье.


Зөвшөөрсөн: 
48


Татгалзсан: 

-


Бүгд: 


48


100.0 хувиар санал дэмжигдлээ


Хуулийн төслийг анхны хэлэлцүүлэгт бэлтгүүлэхээр Төсвийн болон Эдийн засгийн байнгын хороонд шилжүүлэв.


Уг асуудлыг 11 цаг 50 минутад хэлэлцэж дуусав. 


Хоёр. Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн зарим хөрөнгийг төрийн өмчид хүлээн авах тухай УИХ-ын тогтоолын төсөл (эцсийн хэлэлцүүлэг)


Хэлэлцэх асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх Г.Цэрэндулам, Эдийн засгийн байнгын хорооны референт А.Пүрэвсүрэн нар байлцав. 


Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн зарим хөрөнгийг төрийн өмчид хүлээн авах тухай УИХ-ын тогтоолын төслийн талаар Эдийн засгийн байнгын хорооноос гаргасан санал, дүгнэлтийг УИХ-ын гишүүн Р.Раш танилцуулав. 


Байнгын хорооны санал, дүгнэлттэй холбогдуулан УИХ-ын гишүүн Б.Батбаяр, Т.Очирхүү нарын асуусан асуултанд Барилга, хот байгуулалтын сайд Ж.Наранцацралт, УИХ-ын гишүүн, Эдийн засгийн байнгын хорооны дарга Д.Ганхуяг нар хариулж, тайлбар хийв.


Ц.Нямдорж: - Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай УИХ-ын тогтоолын төслийг бүхэлд нь баталъя гэсэн саналыг дэмжье. 


Зөвшөөрсөн: 
36


Татгалзсан:

13


Бүгд: 


49


73.5 хувиар тогтоол батлагдлаа


Уг асуудлыг 11 цаг 55 минутад хэлэлцэж дуусав.


Гурав. Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төсөл (хэлэлцэх эсэх)


Хэлэлцэх асуудалтай холбогдуулан УИХ-ын Тамгын газрын Нэгдүгээр нарийн бичгийн дарга Ж.Нарантуяа, зөвлөх О.Баяраа, Байгаль орчин, хүнс хөдөө аж ахуйн байнгын хорооны референт Д.Дэнсмаа нар байлцав.


Төсөл санаачлагчийн илтгэлийг УИХ-ын гишүүн А.Бакей танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Л.Гантөмөр, З.Энхболд нарын асуусан асуултанд Улсын Их Хурлын гишүүн Д.Лүндээжанцан, А.Бакей, Су.Батболд, Ж.Наранцацралт нар хариулж, нэмэлт тайлбар хэлэв. 


Хуралдаан 13.05-16.05 цагт завсарлав. 

Оройн  нэгдсэн хуралдаанд ирвэл зохих 76  гишүүнээс 55  гишүүн ирж, 72.3 хувийн ирцтэй байв.


Чөлөөтэй: Г.Адъяа, Су.Батболд, Н.Баяртсайхан, Т.Ганди,  Д.Дондог, Г.Занданшатар,  М.Зоригт, Ц.Мөнх-Оргил, Т.Очирхүү, К.Саираан, Д.Тэрбишдагва, Ц.Улаан, У.Хүрэлсүх, Ц.Цэнгэл, М.Энхболд, М.Энхсайхан.


Өвчтэй: Ж.Гүррагчаа, Б.Жаргалсайхан, Д.Одбаяр, Л.Одончимэд.

Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төслийн хэлэлцэх эсэх асуудлыг үргэлжлүүлэн хэлэлцэв.

Улсын Их Хурлын гишүүн Р.Раш, Ч.Авдай, Б.эрдэнэсүрэн, Ц.Сүхбаатар, Р.Эрдэнэбүрэн, Л.Гүндалай нарын асуусан асуултанд Улсын Их Хурлын гишүүн Д.Лүндээжанцан, А.Бакей  нар хариулж, нэмэлт тайлбар хэлэв. 


Байгаль орчин, хүнс, хөдөө аж ахуйн байнгын хорооны санал, дүгнэлтийг УИХ-ын гишүүн Р.Буд танилцуулав.


Дүгнэлттэй холбогдуулан УИХ-ын гишүүн Д.Одхүү, Л.Гүндалай нарын асуусан асуултад УИХ-ын гишүүн Я.Санжмятав хариулж, тайлбар хийв.


УИХ-ын гишүүн Р.Гончигдорж, Р.Нямсүрэн, А.Мурат, А.Цанжид, Р.Буд нар санал хэлэв.


Ц.Нямдорж: Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төслийг хэлэлцье гэсэн саналыг дэмжье

Зөвшөөрсөн

43


Татгалзсан

6

Бүгд


49

87.8 хувийн саналаар анхны хэлэлцүүлэгт бэлтгүүлэхээр Эдийн засаг, Төсөв, Байгаль орчин, хүнс, хөдөө аж ахуйн байнгын хороодод шилжүүлэв.

Уг асуудлыг 17 цаг 50 минутад хэлэлцэж дуусав.

Дөрөв. Монгол Улсын Засгийн газар, Азийн хөгжлийн банк хооронд 2007 оны 2 дугаар сарын 6-ны өдөр байгуулсан “Гаалийн шинэчлэл, модернизаци төсөл”-ийн зээлийн хэлэлцээрийг соёрхон батлах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Сангийн яамны газрын дарга О.Эрдэмбилэг, мэргэжилтэн Н.Энхмаа, Гаалийн ерөнхий газрын дарга Б.Баттөмөр, зөвлөх Д.Амарсайхан, УИХ-ын Тамгын газрын зөвлөх О.Баяраа нарын бүрэлдэхүүнтэй ажлын хэсэг байлцав.


Аюулгүй байдал, гадаад бодлогын байнгын хорооны санал, дүгнэлтийг УИХ-ын гишүүн Р.Эрдэнэбүрэн танилцуулав.


Дүгнэлттэй холбогдуулан УИХ-ын гишүүн Р.Рашийн асуусан асуултад УИХ-ын гишүүн Р.Гончигдорж хариулж, тайлбар хийв.

Ц.Нямдорж: Монгол Улсын Засгийн газар, Азийн хөгжлийн банк хооронд 2007 оны 2 дугаар сарын 6-ны өдөр байгуулсан “Гаалийн шинэчлэл, модернизаци төсөл”-ийн зээлийн хэлэлцээрийг соёрхон батлах тухай хуулийн төслийг анхны хэлэлцүүлгээр баталъя гэсэн Аюулгүй байдал, гадаад бодлогын байнгын хорооны гаргасан саналыг дэмжье.

Зөвшөөрсөн

46

Татгалзсан

2

Бүгд


48

95.8 хувийн саналаар дэмжигдлээ.

Уг асуудлыг 17 цаг 55 минутад хэлэлцэж дуусав.


Тав. Засгийн газрын гишүүнийг огцруулах тухай

Хэлэлцэж буй асуудалтай холбогдуулан УИХ-ын Тамгын газрын нэгдүгээр нарийн бичгийн дарга Ж.Нарантуяа, Тамгын газрын зөвлөх Д.Насанжаргал, Эдийн засгийн байнгын хорооны референт А.Пүрэвсүрэн нарын бүрэлдэхүүнтэй ажлын хэсэг байлцав.


Төсөл санаачлагчийн илтгэлийг УИХ-ын гишүүн Л.Гансүх танилцуулав.


Улсын Их Хурлын гишүүн, МАХН-ын бүлгийн дарга Д.Идэвхтэн 18 цаг болж ажлын цаг дууссан тул УИХ-ын чуулганы нэгдсэн хуралдаанаас завсарлага авав.


Улсын Их Хурлын дарга Ц.Нямдорж дараахь  хууль, тогтоолуудын эцсийн найруулгуудыг уншиж танилцуулав.


1. “Далайг хөлөг онгоцноос бохирдуулахаас сэргийлэх тухай 1973 оны Олон улсын конвенцид нэмэлт, өөрчлөлт оруулах тухай 1997 оны протокол”-ыг соёрхон батлах тухай Монгол Улсын хууль. (Эцсийн найруулга) 2007.05.04.


Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов. (12:00)

2. “Ачааг хилээр нэвтрүүлэхэд хийх хяналт, шалгалтын нөхцөлийг уялдуулах тухай Олон улсын конвенцид”-д нэгдэн орсныг соёрхон батлах тухай Монгол Улсын хууль (Эцсийн найруулга) 2007.05.04.


Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов. (12:00)

3. “Олон улсын агаарын тээврийг либеральчлах тухай олон талт хэлэлцээр”-ийн “Зөвхөн агаараар ачаа тээвэрлэхэд хэрэглэх тухай нэмэлт, өөрчлөлт”-д нэгдэн орсныг соёрхон батлах тухай Монгол Улсын хууль (Эцсийн найруулга) 2007.05.04.


Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов. (12:00)
4. “Далайн олон улсын байгууллагын тухай конвенцид оруулах нэмэлт, өөрчлөлт”-ийг соёрхон батлах тухай Монгол Улсын хууль. (Эцсийн найруулга) 2007.05.04.

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов. (12:00)

5. “Даацын тэмдэглэгээний тухай 1966 оны олон улсын конвенцийн 1988 оны протокол”-ыг соёрхон батлах тухай. (Эцсийн найруулга) 2007.05.04.


Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов. (12:00)

6. “Далайд хүний аюулгүй байдлыг хангах тухай 1974 оны олон улсын конвенцийн 1988 оны протокол”-ыг соёрхон батлах тухай Монгол Улсын хууль (Эцсийн найруулга) 2007.05.04.


Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хуулийн эцсийн найруулгыг сонсов. (12:00)
УИХ-ын Б.Цэрэнбалжирын санаачлан боловсруулсан “Сууц өмчлөгчдийн эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт өөрчлөлт оруулах тухай хуулийн төслийг буцаах тухай” УИХ-ын тогтоолын эцсийн найруулгыг уншиж танилцуулав.


Эцсийн найруулгатай холбогдуулан УИХ-ын гишүүдээс асуулт санал гараагүй болно.


УИХ-ын гишүүд дээрх УИХ-ын тогтоолын эцсийн найруулгыг сонсов.

10 цаг 35 минутад Сонгино хайрхан дүүргийн Иргэдийн төлөөлөгчдийн хурлын төлөөлөгчид, хороодын Иргэдийн  Нийтийн Хурлын Тэргүүлэгчдийн дарга, Ажлын албаны ажилтнууд, 11 цаг 25 минутад УИХ-ын гишүүн Р.Эрдэнэбүрэнгийн урилгаар 72-р тойргийн Чингэлтэй дүүргийн 10 дугаар хорооны иргэд, 12 цаг 20 минутад УИХ-ын гишүүн Л.Гантөмөрийн урилгаар  хавсралтанд дурьдсан нэр бүхий тойргийн сонгогчид, 12 цаг 30 минутад  “Эрдмийн ундраа” цогцолбор 78 дугаар сургуулийн төгсөх 11 дүгээр ангийн сурагчид, багш нар, 15 цаг ЗО минутад Улсын Их Хурлын гишүүн Р.Нямсүрэнгийн урилгаар Сэлэнгэ аймгийн Баянгол сумын ИТХ-ын Тэргүүлэгчид, 16.00 цагт Өвөрхангай аймгаас сонгогдсон Улсын Их Хурлын гишүүдийн урилгаар Өвөрхангай аймгийн иргэдийн төлөөлөгчдийн Хурлын гишүүд, 16 цаг ЗО минутад  Өвөрхангай аймгаас сонгогдсон Улсын Их Хурлын гишүүдийн урилгаар  Өвөрхангай аймгийн багийн Засаг дарга нар тус тус Төрийн ордон, УИХ-ын чуулганы нэгдсэн хуралдааны үйл ажиллагаатай танилцав. /Нэрсийг хавсаргав/


Хуралдаан 18.00 цагт өндөрлөв. 


Тэмдэглэлтэй танилцсан:


Тамгын газрын Ерөнхий

нарийн бичгийн дарга 




Н.ЛУВСАНЖАВ


Тэмдэглэл хөтөлсөн: 


Хуралдааны нарийн


бичгийн дарга





Д.Цэндсүрэн
УЛСЫН ИХ ХУРЛЫН  2007 ОНЫ ХАВРЫН ЭЭЛЖИТ ЧУУЛГАНЫ

05 ДУГААР САРЫН 10-НЫ ӨДӨР /ПҮРЭВ ГАРАГ/-ИЙН ЧУУЛГАНЫ
НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ

       Ц.Нямдорж:  -Хуралдаа сууж бай гэж хэл, Р.Гончигдорж гуай сүүлийн үед хуралдаанд дандаа хожигдож ирж байгаа шүү, Албан тушаалаар нь дуудна. УИХ-д хамгийн олон сонгогдсон Очирхүү гишүүн хуралдаанд ирье. Говь-Алтайн тойргийн, МАХН-ынх.  Ямар ч өршөөл байхгүй шүү, залуу, олон удаа сонгогдсон.  Идэвхтэн гишүүн картаа хийчих. Одончимэд, Отгонбаяр, Иргэний зориг намын дарга Оюун, Туяа гишүүн картаа хийгээрэй. Хүрэлсүх гишүүн. Үндэсний шинэ намын дарга Энхсайхан. Эх орон намын дарга Эрдэнэбат. БНН-ын дарга Жаргалсайхан. Ард түмний намын дарга Гүндалай. Намын дарга нар жаахан хариуцлагатай байх хэрэгтэй шүү. МАХН-ын дарга Энхболд. Бүх намын дарга хуралдаанд орж ирье. 


Эрхэм гишүүдийн өглөөний амгаланг айлтгаж байна. 5 дугаар сарын 10-ны өдрийн нэгдсэн хуралдаан нээснийг мэдэгдэж байна. Өнөөдөр дараахь асуудал хэлэлцэхээр төлөвлөсөн. 


Үл хөдлөх эд хөрөнгө барьцаалах тухай хуулийн төсөл хэлэлцэх эсэх.

Төрийн өмчөөс аймаг, нийслэлийн өмчид эд хөрөнгө шилжүүлэх, Орон нутгийн өмчийн зарим эд хөрөнгийг төрийн өмчид хүлээн авах тухай тогтоолын төслийн эцсийн хэлэлцүүлэг.


Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төсөл /хэлэлцэх эсэх/


Монгол Улсын Засгийн газар Азийн хөгжлийн банк хооронд 2007 оны 2 дугаар сарын 06-ны өдөр байгуулсан Гаалийн шинэчлэл, модернизаци төслийн зээлийн хэлэлцээрийг соёрхон батлах тухай

Бусад гэсэн ийм хэдэн асуудлууд төлөвлөсөн байна. Энэ  асуудлуудаар  хэлэлцэх асуудлаар саналтай гишүүн байгаа юу уу?  Гансүх гишүүн.


Л.Гансүх: -Даргаа ийм юм байна. Эрдэнэбат сайдыг огцруулах асуудал хуулийн хугацаа нь 14 хоног өнөөдөр дуусч байгаа. Тийм учраас бусад гэдгээ тодотгоод Түлш, эрчим хүчний сайд Б.Эрдэнэбатыг огцруулах асуудлыг оруулмаар байна. Тэгээд Эдийн засгийн байнгын хороог дунд нь завсарлага авч хуралдуулмаар байна. Яагаад вэ гэхээр өчигдөр Эдийн засгийн байнгын хорооноос ажлын хэсгийн дүгнэлт гарах болсон чинь ажлын хэсгийн 5 гишүүний хоёр нь буюу МАХН-ын хоёр гишүүн энэ асуудлыг бүлэгтэйгээ зөвлөж байж оруулж ирнэ гэдэг үндэслэлээр нэг хоног хойшлуулсан юм. Одоо хуулийн хугацаа байгаа учраас хэрвээ тэр хоёр гишүүн дургүй байгаа юм бол дургүй, зурахгүй гэдгээ хэлээд Эдийн засгийн байнгын хорооны хуралдааныг явуулах хэрэгтэй байна. Ингэж гацааж болохгүй. Тийм учраас Эдийн засгийн байнгын хорооны хуралдааныг дундуур нь завсарлага авч хийе гэдэг саналтай байна. 


Ц.Нямдорж: -Нарантуяа сайд огцруулах асуудал тавьсан бол хэд хоногийн дотор хэлэлцэхээр дэг, хуульд байна вэ? Хугацаагий нь зүйл, заалтаар нь хэлээтэх. Дараа нь Идэвхтэн даргад горимын санал өгье.

Ж.Нарантуяа: -УИХ-ын чуулганы хуралдааны дэгийн 36.1-д заасан ёсоор холбогдох Байнгын хороо 7 хоногийн дотор хуралдаанаараа хэлэлцэж санал дүгнэлт гаргана гэж байна. 

Ц.Нямдорж: -Чуулганд хэд гэсэн байна? 

Ж.Нарантуяа: -Чуулганд болохоор Байнгын хорооны санал дүгнэлт гарсны дараа 7 хоногийн дотор.

Ц.Нямдорж: -Дахиад 7 хоног уу. Өөрөөр хэлбэл 14 хоногийн дотор бүх юм дууссан байх ёстой тийм үү. За.

Д.Идэвхтэн: -Эдийн засгийн байнгын хороон дээр ажлын хэсэг байгуулагдсан байгаа. Ажлын хэсэг уул нь хоёр гурваараа талцахгүйгээр санал нэгдэж асуудлаа танилцуулмаар байгаа юм. Тэгэхгүйгээр гурван хүнтэй байна. Хоёр хүн татгалзаж байгаа бол гурвуулангий нь саналаар орж ир гэж ярих нь зохимж муутай. Яагаад вэ гэхээр гурав нь Ардчилсан намаас, хоёр нь МАХН-аас байгаа учраас конценсиус болж асуудлаа оруулж ирмээр байгаа юм нэгдүгээр асуудал. 

Хоёрдугаар асуудал, хуулиндаа бол Эдийн засгийн байнгын хороо 7 хоногийн дотор хэлэлцэнэ. 7 хоногийн дотор хэлэлцээд эхэлсэн. Тэгэхдээ хэлэлцүүлэг дуусаагүй. Эдийн засгийн байнгын хороо хэлэлцээд дууссаны дараагаар 7 хоногийн дотор чуулганы хуралдаанаар хэлэлцэнэ гэсэн хуулийн заалттай. Тийм учраас 14 хоног өнгөрсөн гэж үзэх үндэс байхгүй байна Гансүх гишүүнээ. Энэн дээр бид нар ингэж хэлэлцүүлэг явуулж, хоёр талаас микрофоноор санал солилцоод хэрэггүй. Эдийн засгийн байнгын хороо хэзээ хэлэлцэж дуусна. Тэрнээс хойш 7 хоногийн дотор чуулганы нэгдсэн хуралдаанаар хэлэлцье. Харин Эдийн засгийн байнгын хороон дээр ажлын хэсэгт орсон 5 хүн хоорондоо яриад хэл амаа олоод, учраа ололцоод тэгээд Эдийн засгийн байнгын хороонд асуудлаа танилцаг.

Л.Гансүх:  -Идэвхтэн даргаа хуулин дээр хэл амаа ололцоно гэж байдаггүй юм.

Д.Идэвхтэн: -УИХ-ын даргаа ингэж хоёр талаас хэлэлцүүлэг явуулахаа зогсоогооч.

Л.Гансүх: -Өчигдөр бүтэн өдөр өглөө шүү дээ. Өдөр өгөөд өөрийнхөө хувилбарыг боловсруулаад…
Ц.Нямдорж:  -Том биетэй гишүүд суудалдаа сууя. Үймүүлээд байна шүү. Бат-Эрдэнэ аварга суудалдаа сууя. Яг дэгийнхээ дагуу явъя. Дэг аваад ир. Би уншъя. За ингэж байна. 36.1 дээр огцруулах саналыг холбогдох байнгын хороо 7 хоногийн дотор хуралдаанаараа хэлэлцэж санал дүгнэлт гаргана гэдэг үгээр төгсгөж байна. Энэ бол 7 хоногийн дотор Эдийн засгийн байнгын хороо ажлаа дууссан байх ёстой.  

Хоёрдугаарт Нэгдсэн хуралдаан байнгын хорооны санал, дүгнэлт гарснаас хойш 7 хоногийн дотор хуралдаж 7 хоногоор түрүүн таслагдсан, тэгээд асуудлыг шийднэ гэсэн байна. Тийм учраас энэ дэгд заасан хугацаанд багтааж асуудлыг дуусгах шаардлагатай. 14 хоногт гэсэн үг. Хэрэв энэ заалт зөрчигдвөл Улсын Их Хурал Үндсэн хуулийн 4 дүгээр зүйл хууль дээдлэх зарчмыг зөрчсөн хэрэгт унана. Мөн биз. Байнгын хороо нь завсарлага аваад асуудлаа яриад, тэгээд нэгдсэн чуулганаар асуудлаа хуулийн хугацаанд нь ярьчихвал яасан юм бэ? Идэвхтэн даргаа ингэж ойлголцоод. Ажлын хэсэг дахиад хурдан цуглар. Саналаа нэгтгэ. Холуур битгий улс төр хийгээд бай. Урьд нь явж ирсэн практикаа үз. Хуулиа үз. Дэгээ үз. Тэгээд асуудлаа ярилцъя. Идэвхтэн даргаа ойлгосон биз. 7 хоногийн дотор байнгын хороо дүгнэлтээ гаргана. Гаргасны дараа 7 хоногийн дотор хэлэлцэж дуусна гэсэн байна. Энэн дээр маргалдахаа больё. Одоо ажлын хэсгийн нөхдүүд дахин нэг цуглаад байр сууриа нэгтгээд Байнгын хороод хууль, дэгийнхээ дагуу завсарлага аваад тэгээд нэг тийшээ болговол яасан юм бэ? МАХН, бусад намууд ирцээ бүрдүүлэх хэрэгтэй. Өнөөдөр сонирхолтой хуралдаан болж магадгүй ирц сайн байх ёстой. Огцруулах асуудал ярихаар ирээд, өөр тэрнээс чухал асуудал ярихаар сарниж алга болоод ингэж төрийн ажил явуулж болохгүй шүү. 

Эхний асуудлаа хэлэлцье. Үл хөдлөх эд хөрөнгө барьцаалах тухай хуулийн төслийг хэлэлцэж эхэлье. Санаачлагчийн илтгэлийг Наранцацралт сайд танилцуулна. Индэрт урьж байна.

Ж.Наранцацралт: -УИХ-ын эрхэм гишүү дээ. УИХ-аас 2005 онд баталсан Монгол Улсын хууль тогтоомжийг 2008 он хүртэл боловсронгуй болгох Үндсэн чиглэл болон Монгол Улсын эдийн засаг, нийгмийг 2006-2008 онд хөгжүүлэх үндсэн чиглэлд үл хөдлөх хөрөнгийн үнэт цаасны зах зээлийн хууль эрх зүйн орчныг бүрдүүлж хөгжүүлэхээр тус тус заасан.

Барилга, хот байгуулалтын яам нь энэхүү зорилтыг хэрэгжүүлэхээр 2004 оноос эхлэн Сангийн яам, Санхүүгийн зохицуулах хороо, Монголбанк, Арилжааны банкууд мэргэжлийн холбогдох бусад байгууллагуудтай хамтран дэлхийн зах зээл хөгжсөн болон хөгжиж буй зарим орнуудын үл хөдлөх хөрөнгийн үнэт цаасны, ялангуяа орон сууцны урт хугацаатай зээлийн тогтолцоог бүрдүүлэхтэй холбогдсон санхүүгийн механизм, хууль эрх зүйн зохицуулалтыг судалж ипотекоор баталгаажсан үнэт цаасны зах зээлийн тухай хуулийн төслийг эхлэн боловсруулсан.

Гэвч хуулийн төсөл боловсруулах явцад 2005 онд УИХ-аар баталсан ипотекийн зүйлийг шүүхийн бус журмаар худалдан борлуулах тухай журмын тухай хуулийн гол чухал заалтыг Монгол Улсын Үндсэн хуулийн цэц, уг хуулийн зарим заалтуудыг Монгол Улсын Үндсэн хууль, Иргэний хуулийн зарим заалттай зөрчилдөж байгаа үндэслэлээр түдгэлзүүлсэн тул бид Монгол Улсын хууль, эрх зүйн өнөөгийн зохицуулалт нь энэхүү зах зээлийн хөгжлийг хангаж чадах уу? гэдгийг тухайлан авч үзэх шаардлага гарсан юм. Зах зээл хөгжсөн орнуудад ялангуяа үнэт цаасны баталгаа болох орон сууц барьцаалсан зээлийн барьцаа хөрөнгийг дунджаар 3-6 сарын дотор худалдан борлуулах хууль эрх зүйн тогтолцоог бүрдүүлсэн ингэснээр олон улсын санхүүгийн бүтээгдэхүүн, үнэт цаасны чанарын стандартчиллыг хангадаг учраас гадаад, дотоодын хөрөнгө оруулагчид хамгийн эрсдэл багатай үнэт цаас гэж үзэн худалдан авах сонирхолтой байдаг байна.

Харин Монгол Улсын 2000 онд баталсан Иргэний хуулийн шинэчилсэн найруулгад орсон үл хөдлөх эд хөрөнгийн барьцааны тухай заалтуудыг мөрдсөн өнөөгийн шүүхийн практикийг судлан үзэхэд үл хөдлөх хөрөнгийг барьцаалах, үүргийн гүйцэтгэлийг хангуулах, барьцааны гэрээг баталгаажуулах, бүртгүүлэхтэй холбогдсон үйл ажиллагаа нь одоогийн зах зээлийн хөгжүүлэх шаардлагад нийцэхгүй байгаа юм. Тухайлбал: Монгол Улсын хуулиар зээлийн барьцаа хөрөнгийг худалдан борлуулах үйл ажиллагаа зөвхөн шүүхийн шийдвэрт үндэслэгддэг тул зээлийн гэрээний хугацаа дунджаар 1-2.5 жил, түүнээс дээш хугацаагаар хэтэрчихээд байхад зээлдэгч шүүхийн шатанд барьцаа хөрөнгөөр зээл төлүүлэх үйл ажиллагааг зориуд удаашруулах, саатуулах зорилгоор анхан шатны шүүхээс дээд шатны шүүх хүртэл заргалдах явдал нийтлэг байна. Энэхүү ажиллагаа нь зээлдэгч ямар ч хугацаагаар зээл төлөх үйл ажиллагааг хойшлуулах боломжтой хуулийн зохицуулалт байна гэсэн үг юм. Түүнчлэн нотариат хуурамч бичиг баримтыг баталгаажуулах, Үл хөдлөх эд хөрөнгийн эрхийн бүртгэлийн газар үл хөдлөх хөрөнгийг буруу бүртгэх, бүртгэлийн гэрчилгээг давхардуулан олгох зэргээр эдгээр байгууллагуудын ажиллагаанаас банк, санхүүгийн байгууллагууд баталгаагүй зээл олгосон нь шүүхийн байгууллагуудаар тогтоогдоод байна. Эдгээр байдлаас хамаарч арилжааны банкууд хэдийгээр эх үүсвэрийн бололцоотой ч эрсдэлээс болгоомжлох урт хугацааны хүү багатай зээл олгох ажлыг дорвитой хийх хууль эрх зүйн боломж байхгүй байгаа юм. Үүнээс гадна одоогийн хууль эрх зүйн зохицуулалтаар Үл хөдлөх эд хөрөнгийн нэг цогцолборыг хэд хэдэн зээлдүүлэгчдэд барьцаалуулах, гэрээний эрхийг бусдад шилжүүлэх, барьцааны зүйлийг гэрээний үндсэн дээр сайн дураар болон шүүхийн бус журмаар худалдан борлуулах, барьцаалагдсан эд хөрөнгийн ашиглах, арчлах хамгаалах, даатгах хийгээд эд хөрөнгийг устгах гэмтэхээс урьдчилан сэргийлэхтэй холбогдсон зэрэг харилцаа нарийвчлагдан зохицуулагдаагүй байгаагийн зэрэгцээ үл хөдлөх хөрөнгийн үнэт цаасны зээлийг хөгжүүлэхтэй холбогдсон үл хөдлөх хөрөнгийн барьцааны эрхийг шилжүүлэх, дахин барьцаалах харилцаа ч бас зохицуулагдаагүй байна. 

Иймд Үл хөдлөх хөрөнгийн зээлийг барьцаалсан үнэт цаасны зах зээлийг хөгжүүлэхэд үл хөдлөх хөрөнгийн барьцаатай холбогдсон эрх зүйн зохицуулалтыг юуны өмнө зайлшгүй авч үзэх шаардлагатай болсон тул үл хөдлөх эд хөрөнгө барьцаалах тухай хуулийн төслийг ажлын хэсэг, эрдэмтэн судлаачид холбогдох яам, төрийн захиргааны болон олон улсын байгууллагын төлөөлөлтэй хамтран боловсруулж та бүхэнд танилцуулсан. Хуулийн төсөл 14 бүлэг 84 зүйлтэй. Төсөлд үл хөдлөх эд хөрөнгийг үүргийн гүйцэтгэлийг хангах баталгаа болгон хуулиар болон гэрээгээр барьцаалах уул гэрээг байгуулах, биелүүлэх, энэ явцад гарсан маргааныг шийдвэрлэхтэй холбогдсон бусад харилцааг цогц байдлаар авч үзсэн.

Үл хөдлөх хөрөнгийн зээлийн барьцаалсан үнэт цаасны зах зээлийн үйл ажиллагаатай уялдуулан Үл хөдлөх эд хөрөнгийг барьцаалсныг гэрчлэх үнэт цаастай холбогдсон харилцаа, барьцааны зүйлийг хэд хэдэн этгээдэд барьцаалах, барьцаалагдсан эд хөрөнгөөс үүргийн гүйцэтгэлийг гэрээний үндсэн дээр шүүхийн журмаар, шүүхийн бус журмаар, түүнчлэн талууд хоорондоо харилцан тохиролцсоноор худалдан борлуулах, түүнчлэн газар, үйлдвэрийн барилга байгууламжтай холбогдсон онцлог харилцаануудыг шинээр боловсруулсан болно.

Энэхүү хуулийн төслийг баталснаар үл хөдлөх хөрөнгө барьцаалахтай холбогдсон эрх зүйн орчин иж бүрэн үлдэхийн зэрэгцээ иргэн хуулийн этгээд уг харилцаанд оролцоход эрх зүйн зохицуулалт нь ойлгомжтой, барьцаалагч, барьцаалагчийн эрх ашгийг тэнцвэртэй хангасан эрх зүйн орчин бий болно гэж үзэж байгаа юм. Цаашилбал төрөөс орон сууцны талаар баримтлах бодлого болон Засгийн газрын үйл ажиллагааны хөтөлбөрт тусгагдсан 40 мянган орон сууц хөтөлбөрийг хэрэгжүүлэх эрх зүйн таатай орчин бүрдэхийн зэрэгцээ, үл хөдлөх хөрөнгийн зээлээр баталгаажсан үнэт цаасны зах зээлийн үйл ажиллагааг эхлүүлэх үндэс тавигдах болно. 

Эрхэм гишүүд ээ. Үл хөдлөх хөрөнгө барьцаалах тухай хуулийн төслийг хэлэлцэж өгөхийг Та бүхнээс хүсч байна.

Ц.Нямдорж: -Наранцацралт сайдад баярлалаа. Эрхэм гишүүд ээ. Сонгинохайрхан дүүргийн ИТХ-ын төлөөлөгчид, хороодын нийтийн хурлын дарга нар, ажлын албаны ажилтнууд УИХ-ын чуулганы ажиллагаатай танилцаж байна. Хамгийн олон хүн амтай дүүрэг. Та бүхэнд амжилт, аз жаргал, сайн сайхан бүхнийг хүсэн ерөөе. Ард иргэддээ хүрч сайн ажиллаарай гэж ерөөе.

Сайдын илтгэлтэй холбогдуулан асуулттай гишүүд нэрээ өгье. Гончигдорж, Бат-Үүл, Раш, Мөнхтуяа, Эрдэнэбүрэн. Өөр гишүүн байна уу? Эрдэнэбүрэн гишүүнд би өнөөдөр зориуд баяр хүргэж байна. Тайлбаргүй баяр хүргэж байна.

Р.Гончигдорж: -Би жижиг зүйл асууя. Энэн дээр шүүхийн бус журмаар шийдүүлэх асуудал дээр барьцааны зүйл нь газар бол гэсэн байгаа юм. Энэ газар бол гэсэн нь өмчлөгдсөн хөрөнгийн хэлбэрээр үү? Эсвэл газар дээр үүссэн эрхийг барьцаалах тухай асуудал уу? Энэ нь ямар учраас заавал шүүхийн журмаар шийдвэрлэгдэх ёстой болж байгаа юм бэ гэдэг дээр. Эсвэл Үндсэн хуульд газар зөвхөн Монгол Улсын иргэнд өмчлүүлснээс бусад газар төрийн өмчлөлд байна гээд гадаадын иргэн газар өмчлөх эрхгүй гэж заасантай холбогдож тайлбарлах гэж байна уу. Тэрийг л асуумаар байгаа юм. Гол нь газар дээрээ барьцаалж бид нар газар өмчлүүллээ шүү дээ иргэддээ. Тэгэхээр зэрэг тэр бол мөнгө хөрөнгөгүй байгаа улсуудын нэг хөрөнгийг төрөөс бий болгож байгаа нь тэр шүү дээ. Малыг нэг удаа өмчлөлд нь шилжүүлсэн, орон сууцыг өмчлөлд нь шилжүүлсэн, дараа нь газрыг шилжүүлж байгаа. Тэгэхээр зэрэг энийг ингэж зохицуулж байгаа нь ямар шаардлагаар ингэж зохицуулж байгаа юм бэ гэсэн ганц асуулт асууя.

Ж.Наранцацралт:  -Газар болон үл хөдлөх хөрөнгө гэдгээр бид нар нийтлэг үл хөдлөх хөрөнгөө тодорхойлж байгаа. Газар өөрөө үл хөдлөх хөрөнгө гэдэг утгаараа явж байгаа. Өөр ямар нэгэн тодорхойлолт байхгүй. Ерөөсөө эрхийн бичгээ аваад өмчлөгдсөн бол үл хөдлөх хөрөнгө гэдэг тэр ойлголтоороо явж байгаа. Тусгайлсан юм байхгүй. Тэгээд энэ хуулийн дагуу газар болон үл хөдлөх хөрөнгө бол яг зохицуулалтын нэг хэлбэрээрээ явна. Тусгайлан авч үзээд байх заалт байхгүй. Ер нь газрыг үл хөдлөх хөрөнгийн хувьд арай онцлог үл хөдлөх хөрөнгө гэж үздэг учраас бид нар хуулийн бүх заалтан дээр газар болон үл хөдлөх хөрөнгө гэж заавал хамт авч үзээд байгаа юм. Тусгайлж авч үзэхгүй.

Р.Гончигдорж: -Сайдаа 60.3.Дараахь үндэслэлийн аль нэг нь байвал барьцаалагчийн шаардлагыг шүүхийн бус журмаар хангаж болохгүй гээд 60.3.3 дээр барьцааны зүйл нь газар гэж заасан байгаа юм. Энийг л асуугаад байна. 

 Ц.Дашдорж  -60.3.3 дээр барьцааны зүйл нь газар бол шүүхийн бус журмаар хангаж болохгүй гэсэн заалтыг оруулаад өгчихсөн байж байгаа. Энэн дээр түрүүний сайдын хэлдгээр бид газар өмчлөгдсөн газар, үл хөдлөх хөрөнгийн барьцаа болох агуулгаар нь асуудалд хандаж байгаа юм. Барьцаа болгох асуудал буюу бусад үл хөдлөх хөрөнгөтэй адилтгах байдлаар асуудлыг авч хэлэлцэх явдал бол хэлэлцүүлгийн явцад энийг тусгаж өгөхөд зарчмын хувьд зөрчилдөөн байхгүй гэж ойлгож болно.

Э.Бат-Үүл:  -Сая Гончигдорж дарга асуулаа нэг асуултыг нь. Тэгэхдээ би асуултын хариултыг сонсоод нэлээн жаахан санаа зовоод байна. Иргэний хуулин дээр чинь үл хөдлөх хөрөнгө гэдгийг тодорхойлчихсон байж байгаа. Үл хөдлөх хөрөнгийг юу гэж тодорхойлсон бэ гэхээр зэрэг газраас салбал эдийн засгийн утгаа алдаж байгаа тийм хөрөнгийг үл хөдлөх хөрөнгө гээд хэлчихсэн. Өөрөөр хэлбэл газар бол үл хөдлөх хөрөнгийн салшгүй хэсэг гээд заачихсан байгаа байхгүй юу. Тэгтэл одоо газар ба үл хөдлөх хөрөнгө гээд хоёр тусдаа яваад байна шүү дээ. Тэгээд наадах чинь Гончигдорж дарга их чухал асуулт асуугаад байна. Үндсэн хууль дээр юу гэж заасан бэ гэхээр зэрэг газрыг гадаадын иргэнд үнэн хэрэг дээрээ Газрын хуульд ч байгаа. Барьцаалж болохгүй гэж. Өмчлөлийн газрыг барьцаалж болохгүй гээд заасан байгаа. Газар бол үнэн хэрэг дээрээ үл хөдлөх хөрөнгө байхгүй юу. Монгол иргэд барьцаалж болно. Одоо энэн дээр юу орж ирж байна вэ гэхээр зэрэг гадаадын санхүүгийн корпорацид барьцаалж болох гээд байна. Ийм нэг юм байна. Тэрийг жаахан тодруулахгүй бол болохгүй. Өөрөөр хэлбэл газар үл хөдлөх хөрөнгө хоёрыг чинь Иргэний хууль дээр салгахгүйгээр хийсэн шүү дээ. Хоёрдугаар асуулт нь байж байна.

Энэ ингэж байгаа юм. Гол нь бас шүүхийн процедураа нэлээн хөнгөвчилснөөр үл хөдлөх хөрөнгийг барьцаалах явдлыг нааштай ахиц гарахаар хуулийн төслийн нэг үзэл санаа явж байна. Энэ зөв л дөө. Тэгэхдээ бас нэг юм байгаа юм. Яг үнэнийг хэлэхэд манайд газар болон үл хөдлөх хөрөнгийн асуудлаар бид ч их судалсан. Хамгийн гол нь кадастрын зураглал муу байвал тэр чинь өөр барьцаа болж чадахаа байчихдаг. Кадастрын зураглал нь муу, гурван хэмжээст кадастрын зураглал муу бол орон сууц чинь өөрөө барьцаа болж чадахгүй. Энэ кадастрын зураглалын асуудал нь хуулин дээрээ шаардлага нь яаж тусгагдсан юм бэ? Ийм хоёр зүйлийг асуумаар байна.

Тэрнээс би одоо дахиад хэлэхэд газар ба үл хөдлөх хөрөнгө гэж салгаж яаж болохгүй шүү дээ. Тэгвэл наадах чинь цэц дээр очно.

Ж.Наранцацралт: -Бат-Үүл гишүүний асуултад хариулъя. Үл хөдлөх хөрөнгө нь өөрөө газар болон газраас салгамагц эдийн засгийн утгаа алддаг эд хөрөнгөөс бүрддэг нь үнэн. Энэ нийтлэг ойлголтоороо бид асуудлыг авч үзэж байгаа юм. Газар өөрөө тэр чигээрээ үл хөдлөх хөрөнгө газар өөрөө. Тэр ойлголтоор нэг ойлголт. Газраас салгамагц эдийн засгийн агуулга нь өөрчлөгддөг байшин барилга, олон наст ургамал гэх мэтчилэн газраас салгамагц эдийн засгийн агуулгаа алддаг энэ хөрөнгийн хүрээнд асуудлыг хуулийн хүрээнд авч үзэж байгаа. Тийм учраас газар ч үл хөдлөх хөрөнгө гэж энэ хуульд орж байгаа. Газраас салгамагц эдийн засгийн агуулга нь өөрчлөгдөх эд хөрөнгө, мөн үл хөдлөх хөрөнгө гэсэн энэ бүрэн ойлголтоор явж байгаа. Гэхдээ энэн дээр хуулийнхны 60 дугаар зүйл дээр заасан зүйл бол газар онцгой үл хөдлөх хөрөнгө. Тэр талаас нь зарим нэг заалтууд орсон байгаа. Тийм учраас бид салгасан юм байхгүй. Бид яг энэ хуулийнхаа үл хөдлөх хөрөнгийн заалтыг авч явж байгаа.

Тэгэхдээ Бат-Үүл гишүүнээ нэг зүйлийг салгаж ёстой болохгүй. Энэ бол газар өөрөө зүгээр байхдаа үл хөдлөх хөрөнгө шүү. Хүний эрхэд өмчлөх эрх нь очвол үл хөдлөх хөрөнгө. Мөн газар дээр байгаа байшин газартайгаа хамт үл хөдлөх хөрөнгө. Энэ хэлбэрээс хазайхгүй. Тийм учраас энэ Үнэт цаасны зах зээл, үл хөдлөх хөрөнгийн үнэт цаасны зах зээл чинь яг энэ үндэслэлээрээ явна.

Газартай холбогдсон, зүгээр цул газартай холбогдсон зарим нэг хязгаарлалт хийхийг 60 дугаар зүйл дээр оруулсан юмнууд байгаа. Хэлэлцэх явцад ярилцах юм гарна. 

Хоёрдугаарт одоо газрын харилцааг захиран зарцуулах бүх үйл ажиллагаа, өмчлөх, түрээслэх, ашиглах, эзэмших бүх үйл ажиллагаа кадастрын зураг дээр үндэслэгдэж байгаа Бат-Үүл гишүүн ээ. Кадастрын зураглалгүйгээр ямар ч захирамж гарахгүй, тийм эрх зүйн нөхцөл бий болчихсон,  тусгай хуулиар зохицуулагдаж байгаа. Кадастрын зураглалын хууль эрхийн бүртгэлийн хууль тодорхой энэ хуулийн дагуу явж байгаа. Тийм учраас энэ үл хөдлөх хөрөнгийн бүх бүртгэл зөвхөн кадастрын зураг дээр үндэслэгдэж байгаа. Энэ тусгай хуулиар зохицуулагдаж байгаа.

Ц.Нямдорж: -Бат-Үүл гишүүн тодруулъя. Наадах чинь хуулийн маш том маргаан явагдаж байна даа.

Э.Бат-Үүл:  -Өөрөөр хэлбэл би энэ хуулийн төслийн төлөө санаа зовж яриад байгаа юм шүү Наранцацралт сайдаа. Энэ хуулийн төсөл чинь яг одоо энэ хэллэгээр явбал Үндсэн хуулийн цэц дээр очоод наадах чинь унана. Тийм учраас зориуд Иргэний хууль дээр юу гэж заасан бэ гэхээр зэрэг Үл хөдлөх хөрөнгийг газар болон гэж заагаагүй, тусад нь заагаагүй. Газраас салгавал эдийн засгийн утгаа алддаг тийм хөрөнгийг үл хөдлөх хөрөнгө гэж заасан байхгүй юу. Тэрнээс газар болон гэж заагаагүй юм ерөөсөө.

Ц.Нямдорж:  -Хэлэлцүүлгийн явцад байнгын хороо нь гишүүд сайн анхаараарай. Наадах чинь зүгээр нэг хуулийн доторхи санаа мөртлөө үл хөдлөх хөрөнгийн тухайд яригддаг асар том хуулийн, онолын маргааны асуудал байгаа юм. Энийгээ л ярьцгаа.Өөрөөр хэлбэл Бат-Үүл гишүүний яриад байгаа юм бол газар гэдэг онцгой статустай үл хөдлөх хөрөнгө, байшин гэдэг тэрнээс арай дутуу статустай хөрөнгө гэдэг юм гарчих гээд байнаа гэж. Мөн биз.

Э.Бат-Үүл:  -Яг үнэн. Өөрөөр хэлбэл ингэх гээд байгаа юм. Жишээлбэл Антарктид дээр байгаа газар үл хөдлөх хөрөнгө болохгүй шүү дээ. 

Ж.Наранцацралт:  -Болно. Өмчлөгдвөл болно.

Э.Бат-Үүл: -Үгүй ээ. Тийм учраас бид юу гэж заасан бэ гэхээр дээрх хөрөнгөтэй нь уяхгүй бол манай Үндсэн хуульд, Иргэний хуульд нийцэж өгөөгүй юм.

Ж.Наранцацралт:  -Хэлэлцэх явцад ярилцъя УИХ-ын даргаа. Яагаад вэ гэхээр бид нар газрыг дээрээ огт хөрөнгөгүйгээр үл хөдлөх хөрөнгө гэж үзэж байгаа шүү бас өмчлөгдсөн бол. Энэ бол өөрөө ялгаварт ренкийн юугаар ашиг өгдөг, зүгээр өөрийнхөө авсан газрыг түрээслүүлээд ашиг олж, нэмүү өртөг авдаг тийм өмч гэж үзэж байгаа юм. 

Ц.Нямдорж: -Хэлэлцүүлгийн явцад онолын талаас сайн үзээрэй.

Р.Раш: -Энэ жоохон асуулт байна. Байшин хашаа болох болов уу хөдөөгийн сумын, аймгийн төвийн. Газар нь үнэмлэх гэрчилгээжсэн байгаа байх. Гол юм бол энэ тэгээд ялангуяа сумын төвийн амьдралын юм бол нэг жижиг байшин хашаа байгаа шүү дээ. Энийг нь голоод байдаг юм шиг байгаа юм. Эрсдэл дагах нь дагах л байх л даа. Энийг хэлж өгөөч. 

Хоёрдугаарт нь энэ улсын газар дээр байгаа байшин барилга яах вэ? Сая ярилаа газраас нь салгавал дээр нь байгаа юм эдийн засгийн утгаа алдаж байгаа юм гэж. Тэгтэл улсын газар дээр байшин барьчихсан байдаг. Цаад газар нь хувьчлагдаж болохгүй ч утгатай байх юм уу. Ийм юмыг яаж ойлгох вэ? 

Гуравдугаарт нь ноднин баахан яригдаж байгаад цаад юмыг нь бид судлах нэг нь судалж л байсан байх л даа. Ноднин дэлхийн Нобелийн шагналыг Бангладешийн нэг иргэн ер нь тэр заавал барьцаалах гэхгүйгээр зээл өгч  тэр юмаар л шагнал авсан юм шиг байна. Энэ талаар хуулийн төсөл боловсруулах явцад нарийвчлан судалсан юм байна уу? Дэлхий тэрийг үнэлээд тэр хүнд шагнал өгчихсөн.

Ж.Наранцацралт: -Раш гишүүнээ хаана байгаа нь хамаа байхгүй, хашаа байшин ч байна уу, жижиг ч байна уу? Том ч байна уу? тэрэн дээр босгосон юм өмчлөх эрхийн гэрчилгээ авсан бол үл хөдлөх хөрөнгөд орно. Өмчлөх эрх. Тэгэхдээ энэ өмчийнхөө Иргэний хуулийн заалтаар улсынх ч байна уу? хувийнх ч байна уу? олон нийтийнх ч байна уу? энэ өөрөө үл хөдлөх хөрөнгө мөн. Яг тэр Иргэнийхээ хуулийн зориулалтаар явна. 

Тэрнээс биш энд том жижиг гэж заагдахгүй. Хөдөөнийх, хотынх гэж зааглахгүй. Үл хөдлөх хөрөнгө бол хуулийнхаа ерөнхий ойлголтоороо явна ямар ч тохиолдолд. Тийм учраас эхний хоёр асуултан дээр бол ямар нэгэн хэлбэрээр өмчийнхөө хуульд заагдсан хэлбэр, хуульд заагдсан агуулгаар явна. Энэн дээр ялгахгүй. Энэ хуульд ч гэсэн үл хөдлөх хөрөнгө барьцаалахтай холбоотой асуудал бол зөвхөн тэр эрх үүссэн тэр чиглэлээрээ үүргийн гүйцэтгэлийг хангахтай холбогдсон асуудал шийдэгдэнэ.

Р.Раш:  -Хоёрдугаар асуудал Бат-Үүл гишүүний яриад байгаа асуудал.

Ж.Наранцацралт: -Монгол Улсын Иргэний хуульд нэг заалт байгаа. Жишээлбэл байшин нь улсынх бол газар нь улсынх байгаа. Байшин нь хувьчлагдвал газар нь дагаж хувьчлагдаж байгаа. Энэ хуулийн заалтаар л явна. Өөрөөр хэлбэл газар нь улсынх, байшин нь хувийнх байхгүй. Иргэний хуулиндаа барилгаа дагаж газрын юу нь шилждэг тийм заалт байгаа. Яг тийм зохицуулалтаар одоо явж байгаа юм. Өнөөдөр жишээ нь ямар зөрчсөн тохиолдол байна. Надад жишээ хэл дээ.

Ц.Нямдорж: -Наадах чинь ингэсэн байхаа гишүүдээ. Газар өмчлөх хуулиас Тамгын газрынхан лавлагаа гаргаж өг. Сая Раш гишүүний асуултад. Иргэнд газар өмчлүүлэх хууль гэж явж байснаа дундуур нь байгууллагад өмчлүүлж болохоор маягийн заалт ороод тэгээд барилга нь хувьчлагдвал тэр байгууллагад газар нь өмчлөлд нь байна уу даа шилжих нэг тийм юм орсон байж магадгүй. Тэрийгээ лавлагаагий нь сайн гаргаад өгчих. Тиймэрхүү юмнууд байгаа. Тэрийгээ хэлэлцүүлгийн явцад Тамгын газар сайхан лавлагаа гаргаад өгчих. Дараачийн асуудалд нь Наранцацралт сайдаа.

Ж.Наранцацралт: -Жижиг дунд үйлдвэрлэлийг дэмжих зээлийн хийсэн асуудлыг хүмүүсийн зээлтэй холбоотой асуудлыг яаж барьцаагүй зээлтэй холбоотой асуудлыг хэрхэн энэ хуульд оруулсан, бид энэ хуулин дээр үл хөдлөх хөрөнгө барьцаалах, өөрийн хүслийг хангахтай холбоотой асуудлыг оруулсан байгаа. 

Б.Мөнхтуяа: -Баярлалаа. Би Ипотекийн хуулийг Монгол Улсын өмнөө том зорилт болгож тавиад байгаа орон сууцжуулах хөтөлбөртэй холбож ойлгохыг хүсч байна л даа. Тэгэхээр Улаанбаатар хотод жишээлбэл 134 мянган айл гэрт амьдарч байгаа гэж байгаа. Жишээлбэл энэ айл өрхүүдийг орон сууцжуулах, ипотекийн журмаар орон сууцжуулахад Монгол Улсад өнөөдөр хэдэн тэрбум төгрөгийн хөрөнгө шаардлагатай байна вэ? Энэ хөрөнгийн эх үүсвэрийг яаж бий болгоё гэж бодож байна вэ? 

Гадаадын хөрөнгө оруулагчдаас гадна энэ хууль батлагдсанаараа хөрөнгө оруулагчид баталгаа болно. Гадаадын хөрөнгө оруулагчдаас гадна Монгол Улсад бас эргэлтэд ордоггүй их хэмжээний хөрөнгө байдаг гэж ойлгож байгаа. Банкинд байдаг чөлөөт үлдэгдлүүдээс гадна нийгмийн даатгалын санд хуримтлагддаг иргэдийн нийгмийн даатгалын зориулалтаар төлдөг шимтгэлийг улсын төсвийн бүрэлдэхүүн хэсэг болгочихоод төсөлт зарцуулаад байж байгаа. Бусад улс орны жишиг бол энэ нийгмийн даатгалын санд орсон хөрөнгийг улсын төсөвт зарцуулах биш ондоо маягаар жишээлбэл Ипотекийн зориулалтаар тэр иргэдийн мөнгө нь өсөөд хуримтлагдаад байж байдаг ийм олон улсын жишиг байдаг. Энийг Монголд хэрэгжүүлэх боломж байна уу? гэсэн асуултууд байна.

Ж.Наранцацралт: -Ипотекийн барьцааны тухай хууль батлагдсанаар иргэд барьж байгаа барилгаараа барьцаа болгоод орон сууцтай болгох хамгийн таатай санхүүгийн боломж бий болно гэж энэ хуулийг оруулж байгаа юм. Ер нь үл хөдлөх хөрөнгийн зах зээлийг Монгол Улсад хөгжүүлэхийн тулд зөвхөн энэ хуулиас гадна Ипотекийн үнэт цаасны зах зээлийг хөгжүүлэхтэй холбогдсон маш олон хуулиудыг бид нар өргөн барина. Ганц энэ хуулиар хийчихэж чадахгүй. Саяын Мөнхтуяа гишүүний хэлсэн асуудал үнэхээр чухал асуудал. Хөрөнгийн зах зээлийг бий болгох шаардлага гарсан. Энэ нь тэнд байгаа үл хөдлөх хөрөнгийг эдийн засгийн эргэлтэд оруулах, санхүүгийн эх үүсвэр бий болгон ашиглах боломжууд Монгол Улс одоогийн хамгийн шаардлагатай асуудлын нэг, энийг хийхийн тулд энэ хууль эхлэл нь болж байгаа. Бид дараа нь УИХ-д Ипотекийн үнэт цаасаар баталгаажсан үнэт цаасны хууль оруулах гэж байна. Үнэлгээний хууль оруулах гэж байна. Даатгалын хууль оруулах гэж байна. Энэ бүгд нийлж байгаад Үнэт цаасны зах зээлийг хөгжүүлэх хамгийн хууль эрх зүйн хамгийн таатай орчин бий болгоно. Энийг манай УИХ-ын гишүүд энэ чуулганаар баталчих юм бол, бүгдийг нь багцаар нь гаргачих юм бол Монгол Улсын эдийн засагт энэ хөрөнгийн зах зээлийг хөгжүүлэх хамгийн таатай нөхцөл, эрх зүйн орчин бүрдүүлсэн ийм УИХ болно гэдэгт би эргэлзэхгүй байна.

Ерөнхийдөө энэ нийтдээ хичнээн хэмжээний хөрөнгө орох вэ гэж гараад байгаа юм. Бид анх Засгийн газраар 40 мянган орон сууц хөтөлбөрийн хүрээнд тооцоо хийж байсан. Энэ хүрээнд бид нар хийе. Яагаад вэ гэхээр одоогийн байдлаар Монгол Улсын нийт хүн амын, гэр бүлийн ердөө 20 орчим хувь нь инженерийн хангамжтай боломжийн орон сууцанд амьдарч байгаа Улаанбаатар хотын хувьд ердөө 50 орчим хувь нь. 50.6 хувь нь орон сууцанд амьдарч байгаа гэсэн ийм тооцоо бидэнд байгаа юм. Яг энэ хэрэгцээнээсээ аваад бид эхний ээлжинд одоогийн 40 мянган орон сууцны мастер төлөвлөгөөний хүрээнд норматив тооцоо хийж үзсэн. Бидэнд наад зах нь 800 сая гаруй төгрөгийн ийм тооцоо гарсан байгаа. Энийг хэрэгжүүлэхийн тулд мэдээж улсын төсвөөс тодорхой хэмжээний зардал гарахаас өөр арга байхгүй. 

Хоёрдугаарт саяын таны хэлдгээр нийгмийн даатгалын болон бусад сан, даатгалуудын хөрөнгө барьцаалсан үнэт цаас гаргах ийм шаардлага гарна. Олон улсын байгууллагуудын хөрөнгө оруулалтыг ийш нь татах шаардлага гарна. Үүнээс гадна хамгийн чухал юм бол хувийн хөрөнгө оруулалтыг төр дэмжих ийм эрх зүйн орчныг бий болгоно. Ийм арга замуудаар л бид хийнэ гэж бодож байгаа. Бид нар даатгалын хөрөнгөн дээр тулгуурласан орон сууцны үнэт цаас гаргах асуудлыг бид нар хөндөж тавьсан. Гэхдээ энэ яг даатгалын сангийн цаад талын хөрөнгийн хэмжээ та түрүүн бараг хэлчих шиг боллоо, яг өөр дээр нь байна уу үгүй юу гэдэг бол эрсдэлтэй байгаа юм. Магадгүй санд нь тодорхой хэмжээний тоо байж болно. Тэгэхдээ яг энэн дээр үнэт цаас гаргачих баталгаа эрсдэл байна уу үгүй юу гэдгийг бид нар одоо судалж байна. 

Р.Эрдэнэбүрэн: -Баярлалаа. Нэг асуулт асууя. Миний хувьд энэ хуулийн төслийг дэмжиж гараасай гэж хүсч явж байгаа. Харин яаж цаашаа цэцэд очоод унахгүй байхаар явуулах вэ гэдэг талаас нь санаа зовж байгаа юм. Юу вэ гэхээр одоо бол хоёр замын аль нэгийг нь сонгох хэрэгтэй болчихоод байгаа юм. Нэгдүгээрт зээлдэгчийн эрх ашгийг хамгаалж явах уу? зээлдүүлэгчийн эрх ашгийг хамгаалж явах уу гэдгийг нэгийг л сонгох гээд байна л даа. Зээлдэгчийнх нь эрхийг хамгаалаад явбал мөнгө төгрөг олдохгүй энэ орон сууц гэдэг асуудал чинь өөрөө их хүнд байдалд орчих гээд байгаа юм. 

Тийм учраас энэ төслийн амин сүнс нь 9 дүгээр бүлгийн шүүхийн бус журмаар барьцаалагдсан эд хөрөнгийг худалдах энэ асуудал юм болов уу гэж бодоод байгаа юм. Өөрөөр хэлбэл хөрөнгө босгох, зээлдэгчийн эрх ашгийг хамгаалах ийм зүйл орж ирж байна гэж ойлгож байгаа юм. Тэгээд энэ асуудал маань өмнөх ипотекийн зүйлийг шүүхийн бус журмаар борлуулах гээд цэц дээр очоод унасан хуулийн заалтаас ямар зүйлээр давуу талтай, ямар ялгаа байнаа цэц дээр очоод дахиад унахгүй баталгаа нь юу байнаа гэж. Энийг яаж хийв гэдгийг асуумаар байна.

Ж.Наранцацралт: -Бид нар энэ хуулийн төсөл боловсруулах явцдаа манай ажлын хэсгээс хамгийн их анхаарсан зүйл бол энэ асуудал байсан. Яагаад вэ гэхээр хууль боловсруулах явцад бид эхний ээлжинд багц хуулиа өргөн барихад л Ипотекийн зүйлийг шүүхийн бус журмаар борлуулах тухай хуулийн төсөл маань цэц дээр унасан. Тийм учраас бид энэ асуудал руу хамгийн их анхаарал тавьсан. Үндсэн хуулийн цэцээс тавьсан дүгнэлтийг бид маш их анхааралтай үзсэн. Энд бол хүний амьдрах орчин болсон орон сууцыг шууд хурааж авч байгаа ийм практик үзэгдлүүд үнэхээр байсан юм. Тийм учраас бид энэн дээр энэ гурван вариантыг гишүүдэд оруулж байгаа юм. Бидний тавьж байгаа вариант бол зээлдэгчийн эрх ашгийг ч хамгаална, зээлдүүлэгчийн эрх ашгийг ч хамгаална, Үндсэн хуулийн хүрээнд асуудлыг шийдчих хамгийн боломжтой хувилбар гэж үзэж байгаа юм. Яагаад вэ гэхээр бид асуудлыг зээлдэгч, зээлдүүлэгчдийн хооронд өөрсдөө зээлдэгчийн саналыг үндэслэж асуудлыг шийдэж байхаар энэ хуульд оруулж байгаа юм. Өөрөөр хэлбэл зээл авахдаа шүүхийн бус журмаар үүргийн гүйцэтгэл хангуулна, эсвэл шүүхийн журмаар үүргийн гүйцэтгэл хангуулах асуудлыг тухайн зээлдэгч өөрөө шийдэж байх эрхтэйгээр хуульд оруулсан юм. Энэ бол боломжийн заалт гэж үзэж байгаа юм. Яагаад вэ гэхээр тэр үүргийн гүйцэтгэл хангахдаа өөрийнхөө саналаар асуудлыг шийдчих тийм боломжийг нь бүрдүүлээд өгчих юм бол банк иргэн хоёр хоорондоо асуудлыг зохицуулчих боломжтой гэсэн. Ерөнхий концепцийн хувьд бол ийм л байдлаар оруулсан байгаа. Энийг манай гишүүд сайн үзээрэй. Бид Үндсэн хуулийн цэцийн хүмүүстэй уулзсан. Бид ажлын хэсэг дээрээ энэ асуудлыг ярьсан. Энийг буцаачихгүй байх арга нь одоогийн байдлаар бидэнд энэ л арга байна. Жишээлбэл бидэнд зээлдэгчийн эрх ашгийг хамгаалах юм бол үнэхээр эдийн засгаа бодох юм бол бид шууд шүүхийн бус журмаар ганц хувилбар оруулчихаж бас болно. Тэгэхээр энэ Үндсэн хуулийн 16 дугаар бүлэг дээр ямар нэгэн талаар харшилдах учраас шүүхийн журмаар, шүүхийн бус журмаар аль алинаар нь шийдэх боломжийг бид хуульд оруулж өгсөн учиртай юм.

Ц.Нямдорж: -Зээлийн гэрээндээ маргаан гарвал шүүхийн журмаар шийдвэрлэхдээ талууд тохиролцоно гэж.

Ж.Наранцацралт: -Зээлдэгч өөрөө зээлийнхээ өмнө саналаа тавина. Үүргийн гүйцэтгэлийг хангахдаа энэ журмыг барина гэж. Энэ бол хүүтэй холбоотойгоор, хугацаатай холбоотойгоор асуудлыг эдийн засгийн аргаар шийдэх хамгийн зөв арга гэж.

Т.Очирхүү: -Асуултууд давхардаж байна. Тэгэхдээ тодруулахгүй бол болохгүй байна. Нэгдүгээрт нь саяын Эрдэнэбүрэн гишүүний асуултаас шууд эхлэхэд одоо ер нь үндсэндээ зээлдүүлэгчийн талд асуудал гаргуулахгүй бол энэ зах зээл хөгжихгүй гэж би боддог юм эхний удаад. Хэрэв Наранцацралт сайдын ярьж байгаагаар бол иргэдэд үл хөдлөх хөрөнгөө барьцаалсан зээл өгөхгүй. Санхүүгийн сектор өөрийгөө бодож байна шүү дээ. Тэгэхээр энэ чинь ер нь эхийг нь эцээж тугалыг нь тураахгүй гэж байгаад ажлаа явуулахгүй концепцитой болчихоод байхгүй юу Наранцацралт сайдаа нэгд.

Хоёрдугаарт нь газар дээр хариу өгөхгүй байна л даа. Үндсэн хуулийн цэц ерөөсөө хамаа байхгүй. Хамгийн гол барьцаа болж банкин дээр очих банк энийг чинь барьцаа болгож авах ямар нөхцөл бүрдүүлэх гээд байгаа юм бэ? Банк авахгүй шүү дээ хамгийн гол нь. Энийг цаашдаа яаж төсөөлж байгаа юм бэ? Орон сууц бол авах байх. Газрыг өөрөөр нь барьцаа болгоход Монголд юу хийх хэрэгтэй юм? Би энийг гүнзгийрүүлж асуугаад байгаа нь Наранцацралт сайд өөрөө газрын мэргэжилтэн учраас асуугаад байгаа юм.

Гуравт нь юу байна вэ гэхээр зэрэг одоо сая энэ хадгаламж зээлийн хоршоотой холбогдуулаад бүртгэлийн систем, үнэлгээний систем, энэ гэрчилгээ өгдөг юмнууд чинь цаашдаа зохистой явахын тулд энэ хуулин дээр яаж, энэ систем дотор яаж орж ирэх юм бэ? Одоо энэ нотариат, хөрөнгийн бүртгэл, хөрөнгийн үнэлгээ энэ тэр иргэдэд хялбархан, тэгэхдээ тэдний эрх ашгийг хамгаалсан байхаар банкинд найдвартай байх талаас нь ямар тогтолцоо бүрдүүлэх гээд оруулж ирсэн юм бэ? Одоо үнэлгээний компани байгаа. Иргэд очоод үнэлүүлж байгаа. Тэрийг нь банк авахгүй байгаа. Тэрэнд нь зээл өгөхгүй байгаа. Тэгэхээр банкинд ямар өөрчлөлт гарах ёстой юм бэ? Банкны зээлийн үнэлгээний эдийн засагчтай болох юм уу? энэ систем нь яаж хийгдэх юм бэ? 

Нотариат байна. Нотариатаар батлууллаа гэдэг. Нотариат баахан баримт бичиг баталж өгдөг. Гэхдээ нотариат өнөөдөр зээлдүүлэгч, зээлдэгч хоёрын өмнөөс хариуцлага хүлээх чадвартай этгээд мөн юм уу биш юм уу? Дараа нь төрийнхөө оролцоог эхний шатан дээр төрийн оролцоо байхгүй бол энэ явахад их хүндээ. Зөвхөн бүртгэл, гэрчилгээнээс гадна төр өөрөө яг хоёр дахь зах зээл дээрээ яаж оролцоно гэж бодоод байгаа юм бэ? Төрийн нөгөө компани чинь ямар эрх үүрэгтэй болох юм бэ? Өнөөдрийн компани бол учир нь олдохгүй байна гээд дуулдаад байгаа шүү дээ. Төрийн өмчийн нөгөө ипотекийн компани чинь. Ингээд концепци ярьж байгаа учраас энийг ойлгомжтой хэлж өгөөч. Түрүүчийн гишүүдийн асуултад ерөнхийдөө тодорхой биш болчихоод байна сайдаа. Ийм зүйлүүдийг хэлж өгөөч. Дараа нь ийм юм байна. За больё доо. Тэр нь эхний асуулттай эсрэг болчихоод байна. Саяын 4 асуултад хариулт авъя.

Ж.Наранцацралт:  -Манай ажлын хэсгийнхэн зарим зүйлд нь тодорхой хариулаарай. Би концепцийн чанартай юмнуудыг нь хариулах гээд үзье. Хэлэлцэх явцад гишүүдээ бид энэн дээр ярилцах юмнууд байгаа мэдээж шаардлагатай юм гарвал, бид нар зөвхөн хэлэлцэх эсэхээ ярьж байгаа шүү дээ. Тийм учраас бид яг одоо огт өөрчлөхгүй, эсвэл хамгийн сайн хууль өгчихсөн гэж онолын сүрхий улсуудтай маргалдах вэ. Хэлэлцэх эсэх санаа оноо байвал бидэнтэй санаагаа өгвөл бид маш их баярлана. Тийм учраас эдийн засгийн, хуулийн том том хүмүүс бид нартай энэ талаар санал бодлоо хуваалцаж ажиллавал сайн байна. 

Бид хууль гаргахын тулд яг үнэндээ зээлдүүлэгчийн талд ажиллачихмаар байна. Тэгэхдээ Үндсэн хуулийн 16.3-т хувийн болон гэр бүлийн орон байрны халдашгүй байдалтай холбоотой асуудлыг бид харгалзан үзэхгүй бол бид яг шууд аваачаад зээлдүүлэгчийн талд асуудлыг шүүхийн бус журмаар шийднэ гээд хийчих юм бол дахиад бидний хуулийг Үндсэн хууль дээр аваад хэрэгсэхгүй болгочих тийм боломж Үндсэн хуульд байгаа юм. Тийм учраас бид нар ажлын хэсгээс энийг ярьж байгаад ийм хувилбарыг оруулж ирж байна. Олон ярьсан. Одоогийн зах зээл дээр бол магадгүй шууд зээлдүүлэгчийн талд буюу шүүхийн бус журмаар шийднэ гээд оруулчих юм бол бидэнд тэрэн шиг хэрэгтэй юм алга. Тэгэхдээ зээлдүүлэгч, зээлдэгч хоёр энэ хоёр замаа сонгохоор хийчих юм бол эдийн засаг, банкны хүү болон бусад аргаараа шүүхийн бус журмаар хийчих тийм боломж нь нээлттэй байгаа. Энэ арга замыг хийчих боломжтой гэж үзэж байгаа.

Газрын асуудлаар бид нар ажлын хэсэг дээр ярьж байгаад ер нь газар гэдэг бол өөрөө онцгой үл хөдлөх хөрөнгө гэдэг талаас нь өмчлөх эрхийн хүрээнд үл хөдлөх хөрөнгийн бүх барьцаалах, түрээслүүлэх, нэмүү өртөг олох бэлэглэх энэ бүх эрх нь газар дээр нээлттэй байх ёстой гэж үзэж байгаа юм. Монгол Улсын иргэний хувьд. Ийм л концепциор бид асуудалд орсон байгаа. Энэ бүртгэл үнэлгээ, даатгалын талаар хэлэлцэж байгаа үед манайх өргөн барьж байгаа хэсэг хуулиуд. Яг үнэндээ энэ хуулиар бүх асуудлыг шийдчихгүй ээ. Тийм учраас яг таны хэлж байгаатай холбоотой хуулиудын талаар Дашдорж сайдаа хариул даа. 

Ц.Нямдорж:  -Занданшатар, Хүрэлсүх гишүүд хуралд ирье. Ажлын хэсгийн микрофон өгье.

Ц.Дашдорж: -Хуулийн үндсэн концепциор бид зээлдүүлэгч буюу зээлдэгч талуудын эрх ашгийг баланслуулах асуудлыг чухам барьж байгаа юм. Ер нь хуулийн үзэл баримтлал өөрөө хоёр янзын юм байгаа. Шүүхийн журмаар нэг явж болно. Шүүхийн бус журмаар явж болно гэж. Энэ хуулийг дагалдаад Үнэт цаасны тухай хууль, Үнэлгээний тухай хууль гээд бүхэл цогцолбор хуулиуд гарах юм. Энэн дотор гэрээгээр зохицуулагдаж байгаа шүүхийн бус журмаар явах үл хөдлөх хөрөнгийн барьцаануудыг нь багцаар хоёр дахь зах зээл дээр гаргах учраас эх үүсвэрийн асуудал дээр хүү нь буурсан эргээгээд иргэдэд хэрэгцээтэй ийм зээлийн шинэ бүтээгдэхүүн бий болж гарч ирж байгаа учраас иргэд дийлэнхдээ гэрээгээр зохицуулагдсан харилцаа руу явах бодит бололцоогий нь хангаж өгч байгаа гэдэг үүднээсээ энд асуудлыг бидэнд хандаж байгаа юм. 

Нөгөө талдаа 2000 оны Иргэний хуульд ерөнхийдөө банкны талыг барьсан үл хөдлөх хөрөнгийг шууд өөрийн эзэмшилд шилжүүлэх байдлаар оруулж өгсөн байсан. 2003 онд зайлшгүй шүүхээр шийдвэрлэдэг болгож, энэ нь банкин дээр буюу зээлдүүлэгч талдаа хүндрэл учруулдаг байсан ийм харилцаануудыг ерөнхийд нь балансжуулж л оруулж ирж байгаа юм. 

Түрүүний хэлснээр газрын асуудал дээр ерөөсөө 3 зүйл дээр бид нар, нэгдүгээрт нь нийгмийн болон эдийн засгийн онцгой объект учраас заавал шүүхээр шийдвэрлүүлж байх ёстой гэдэг ийм гурван заалтыг 60.3.1, 60.3.2, 60.3.3 дээр тусгаж өгсөн байгаа. Үнэхээрийн энийг салгаж болохгүй гэдгийг ойлгож байгаа. Энэ хуулийн хойно орчихсон байж байгаа. Зөвхөн газрыг өмчилсөн тохиолдолд зөвхөн Монгол Улсын иргэн харьяат улсуудад барьцаалах ийм асуудлыг Газрын хууль дээр заасан энэ агуулгаар ороод өгсөн байгаа. Нотариатын асуудал дээр талууд тохиролцоод одоо бол заавал нотариатаар гэрчлүүлж байгаа шүү дээ. Энэ хуулин дээр харилцан тохиролцсон тохиолдолд заавал нотариатаар гэрчлүүлэх шаардлага байхгүйгээр оруулж өгсөн байгаа. Энэ нь яахав дээ тэр зардлыг бууруулахаас эхлээд хүнд суртлыг бууруулахад нэлээн чухал үүрэг рольтой хариуцлагын ийм юм болж байгаа юм.

Ц.Нямдорж:  -Очирхүү гишүүн тодруулъя.

Т.Очирхүү: -Хөрөнгийн үнэлгээний асуудлыг яах вэ? Үнэлгээний хөндлөнгийн компаниар хийх юм уу үгүй бол ерөөсөө банк зээлдүүлэгч, зээлдэгч хоёрыг шууд үнэлгээн дээрээ тохир гэж хийж байгаа юм уу? Нэгд.

Хоёрт миний нэг асуултад хариулахгүй байна. Энэ хуулиас гадна өшөө ямар ямар хуулиуд ямар концепциор орж ирэх гэж байна вэ? Энэ жаахан дутуу байна. Ямар өөрчлөлтүүд юун дээр орж ирэх гэж байгааг ойлгомжтой болгомоор байна.

Ц.Дашдорж: -Хөрөнгийн үнэлгээний тухай хууль, Үнэт цаасны тухай хуулиудыг оруулж ирэхээр ажлын хэсэг ажиллаж байгаа. Гэхдээ яг энэ хуулийг хүртэл тэрэн дээр гарч байгаа үндсэн концепциудыг бид нэгтгэн асуудлыг ярьж байгаа. Үнэлгээний асуудлууд байна шүү дээ зах зээлийн үнээр үнэлэх гээд энэн дээр тусаад өгчихсөн байж байгаа юм бол үнэлгээний хууль ороод батлагдаад гараад ирэхээр улам илүү нарийвчлагдаж гарч ирэх учиртай юм.

Т.Очирхүү: -Дашдорж сайдаа төрийн өмчийн компани байгуулсан байна лээ. Тэр чинь цаашдаа ямар эрх, үүрэгтэй байх юм бэ? Тэрний хуулийн зохицуулалтыг хэзээ хийх гэж байгаа вэ? нэгд.

Хоёрдугаарт одоогийн байгаа арилжааны банкны систем чинь та нарын энэ хуулийн концепци руу орж ирэхгүй бол төр ямар арга хэмжээ авах вэ? Төрийн банк байгуулах юм уу? Энийгээ юу гэж төсөөлж байгаа вэ? Санхүүгийн зах зээл дээр өөрчлөлт гарахгүй бол энэ явахгүй шүү дээ. 

Ц.Дашдорж: -Ер нь баримталж байгаа зарчим хувийн хэвшлийн оролцоон дээр тулгуурласан байдлаар л энийг зохицуулъя гэж байгаа юм. Энийг Ипотекийн үнэт цаасны хуулиараа зохицуулж өгнө гэж бид нар тусгаж өгч байгаа юм.

Ж.Наранцацралт: -Дашдорж сайдаа яг өргөн барьсан, одоо энэ ажиллаж байгаа гурван хууль байгаа. Яг нэрээр нь, Үл хөдлөх хөрөнгийн үнэлгээний тухай хууль байгаа. Түрүүн Очирхүү гишүүний яриад байгаа асуудлуудыг процессын хувьд яаж шийдэх вэ гээд тодорхой заасан. Үл хөдлөх хөрөнгөөр барьцаалсан үнэт цаасны зах зээлийн тухай хуульд арилжааны банкууд болон бусад оролцоонуудыг хангахтай холбоотой, үнэт цаас гаргахтай холбоотой эрсдэлээс хамгаалахтай холбоотой маш тодорхой заалтууд процессын хувьд байж байгаа. Бид Засгийн газарт ажлын хэсэг энэ ажлаа дуусгачихаад өргөн барих ийм чиглэлээр ажиллаж байгаа. Тэгэхдээ бид нар энэн дээр Сангийн яам, Санхүүгийн зохицуулах хороон дээр ажлын хэсгийнхэнтэй хамтарч ажиллаж байгаа учраас цаг жаахан алдаж байгаа юмнууд байгаа. Энэ өөрөө яг оролцох оролцооны хувьд бол Сангийн яам, Санхүүгийн зохицуулах хороо, Монголбанкуудтай хамтарч ажиллах ийм хууль шүү дээ. Зөвхөн Барилга, хот байгуулалтын яамны асуудал биш. Тийм учраас бид энийг аль болохоор санхүүгийн байгууллагууд, Монголбанк, арилжааны банк, монголбанкуудын холбоо гээд энэ байгууллагуудтайгаа хамтарч энийгээ хийж оруулж ирэхээр бэлтгэсэн байгаа. Энэн дээр таны ярьж байгаа зүйлийг тусгасан байж байгаа.

Т.Очирхүү:  -Наранцацралт сайдаа чухал юм болохоор хэлэлцэх байх. Асуудал маш их ойлгомжтой, маш тодорхой болж ингэхгүй бол орон сууцны хөтөлбөр ч будаа, энэ эрх зүйн тогтолцоо ч явахгүй болно шүү. Санхүүгийн зохицуулах хороо, Монголбанк энэ тэрийг оруулж явуулахгүй бол зарим хариулт тодорхой биш болчихоод байна шүү. Ажлынхаа явцад тодорхой болгох хэрэгтэй байна гэж бодож байна.

Ж.Наранцацралт: -Ойлголоо.

Ц.Нямдорж:  -Энэ зааланд Ардчилсан намын зөвлөлийн гишүүд олонхи байна. МАХН-ын бүлгийн тал шүднийх нь 60 хувь хугарчихсан юм шиг харагдаж байна. МАХН-ын бүлгийн гишүүд хуралдаанд орж ир. Битгий гадуур дэмий тэнээд яваад бай. Эрх баригч хүчин ямагт хариуцлагатай байх ёстой шүү. Занданшатарыг дуудаж байна. Хойч үе хариуцлагатай байх хэрэгтэй. Хүрэлсүхийг дуудаж байна. Залгамж хойч үеэ дуудаж байна. Шаравдорж гишүүн хуралд орж ир. Буд, Нямсүрэн, Дэмбэрэл гишүүд хуралд орж ир. Хэд дахин энийг хэлүүлэх гэсэн юм бэ? МАХН-ынхан. Би намаар нь дуудна, Ардчилсан намынхныг ч дуудна, МАХН-ынхныг ч дуудна. Бусдыг нь бүгдийг нь дуудна. БНН-ын Жаргалсайхан хуралд орж ирье. Ард түмний намын Гүндалай хуралд орж ирье. УИХ-ын гишүүд ажлаа хийхэд намын харьяаллаар харгалзах, ялгаварлах, хөнгөлөх, хүндлэх юм байхгүй. Зүгээр гишүүн гэдгээрээ ажлаа хийцгээ. МАХН-ын бүлгийг энэ асуудлыг бүлгийнхээ хурал дээр авч ярилц гэсэн яагаад ярилцахгүй байна вэ? Яагаад дүгнэлт хийхгүй байна вэ? МАХН-ын бүлэг гишүүдийнхээ ирцийг бүрдүүл. 

Гишүүд асуултаа асууж хариултаа авлаа. Өөр асуулттай гишүүн байна уу? Байхгүй байна.

Ц.Баярсайхан: Би товчхон ганц зүйл асууя. Хуулийн маань нэр бол  үл хөдлөх хөрөнгө барьцаалах тухай хуулийн төсөл гэж байгаа. Тэгэхээр Нягтлан бодох бүртгэлд заачихсан байж байдаг мал сүрэг байсан орон шүү дээ. Өөрөөр хэлбэл үндсэн бүтцийн мал бол үндсэн хөрөнгөд ордог. Энийг бас нээж өгвөл зүгээр юм уу. Хэрэв барьцаална гэвэл хүмүүс өнөөдөр мал барьцаалж байгаа шүү дээ. Тэгэхээр энийг оруулаад хийчихвэл яасан юм бэ? Болохгүй юу.

Ц.Нямдорж: -За хариулъя. Мал хөлөөрөө явдаг учраас хөдлөх хөрөнгө гэж тооцогдоно. 

Ц.Баярсайхан:  -Нягтлан бодох бүртгэл дээрээ энэ чинь үндсэн эргэлтийн мал үндсэн хөрөнгөд ордог шүү дээ.   

Ж.Наранцацралт: -Үндсэн хөрөнгө бишээ. Үл хөдлөх хөрөнгөө барьцаална гэж ярьж байгаа юм. Үндсэн хөрөнгө, эргэлтийн хөрөнгө асуудал өөр. 

Ч.Раднаа:  -Надад ганцхан асуулт байна. Наранцацралт гишүүн сайн мэдэж байгаа. Газар өмчлөх дээр өмчлөх юмыг иргэнд нь өмчлүүлэхээр бид хууль гаргасан байгаа. Дээр нь байгаа объектууд нь аж ахуйн нэгж байлаа гэхэд компани байлаа гэхэд объект нь барилга байшингууд нь компанийхаа нэр дээр бүртгэлтэй. Газар нь нэг хүний иргэнийх нь компаний захирлынх нь ч юм уу нэг хүний нэр дээр байж байгаа. Энэ хоёр зохицогдох нь энэ хуульд яаж тусгагдаж байгаа вэ? 

Ж.Наранцацралт: -Бид Иргэний хуульд заасан заалтаа л хатуу барьж явна гэсэн ийм концепцитой байгаа шүү дээ. Ерөөсөө барилга байшин газраас үл залгамагц эдийн засгийн агуулга нь өөрчлөгдөх ийм хөрөнгийг үл хөдлөх хөрөнгө гэдэг яг л энэ ойлголтоороо явна. Тэрнээс биш газар нь өөр аж ахуйн нэгжид, өөр эзэнтэй…
Ц.Нямдорж: -Сайхансамбуугийн зах дээр явж байгаа юм шиг та нар чарладгаа болиоч. 








  10.15-11.15 Д.Энэбиш


Ж.Наранцацралт: - Яг тэр хатуу концепциороо л авч явж байгаа. 


Ц.Нямдорж: - Ингээд Байнгын хорооны дүгнэлтийг сонсоё. Х.Баттулга гишүүн танилцуулна. Хуулийн хорооны дүгнэлт гарсан. 


Х.Баттулга: - УИХ-ын дарга, эрхэм гишүүд ээ. 


Монгол Улсын Засгийн газраас 2007 оны 01 дүгээр сарын 24-ний өдөр УИХ-д өргөн мэдүүлсэн үл хөдлөх хөрөнгө барьцаалах тухай хуулийн төслийг хэлэлцэх тухай асуудлыг Хууль зүйн байнгын хороо 2007 оны 4 дүгээр сарын 17-ны өдрийн хуралдаанаар хэлэлцээд гаргасан санал дүгнэлтийг та бүхэнд танилцуулъя. 


Монгол Улсын хууль тогтоомжийг 2008 он хүртэл боловсронгуй болгох үндсэн чиглэл, УИХ-д бусад шийдвэрт үл хөдлөх хөрөнгийн зээлийг барьцаалсан үнэт цаасны ипотек, зах зээлийн хууль, эрх зүйн орчныг бүрдүүлж хөгжүүлэхээр заасан билээ. Энэ зорилтыг хэрэгжүүлэхэд эхний ээлжинд зайлшгүй боловсронгуй болгож бусад улс орны жишгээр хөгжүүлэх нэг харилцаа бол үл хөдлөх хөрөнгө барьцаалах ипотек, мөнгөн төлбөрийн үүргийг хангахтай холбоотой харилцаа юм. 


Үл хөдлөх хөрөнгө барьцаалахтай холбоотой, ялангуяа процессын шинжтэй харилцааг хуулийн хэмжээнд нарийвчлан зохицуулах, барьцаат зээлийг олгох эрх зүйн найдвартай үндэслэл бий болгох шаардлагатай байгаа зэрэг шалтгаанаар үл хөдлөх хөрөнгө барьцаалах тухай хуулийн төслийг Засгийн газар нарийн тодорхой зохицуулалттайгаар боловсруулсныг Байнгын хороо зарчмын хувьд дэмжсэн болно. 


Байнгын хорооны хуралдаанд оролцсон гишүүд санал нэгтэйгээр Үл хөдлөх хөрөнгө барьцаалах тухай хуулийн төслийг УИХ-ын чуулганы хуралдаанаар хэлэлцэх нь зүйтэй гэж үзсэн юм. 


Үүний зэрэгцээгээр УИХ-ын гишүүн Ц.Мөнх-Оргил Үл хөдлөх хөрөнгө барьцаалах тухай хуулийн барьцаалбар, эрх дахин олгох гэх мэт нэр томъёог иргэний хуультай нийцүүлэх, шаардлагатай бол Иргэний хуульд нэр томъёоны асуудлаар зарим өөрчлөлт оруулах, ипотекийн зүйлийг шүүхийн бус журмаар худалдан борлуулах журмын тухай хуулийн 27.1 дэх хэсгийн заалтаар Үндсэн хуулийн цэцээс гаргасан 2005 оны 2/08 дугаар дүгнэлт, мөн 2005 оны 1/01 тоот тогтоолын агуулгыг сайтар судалсны үндсэн дээр барьцааны зүйл болох үл хөдлөх эд хөрөнгийг худалдан борлуулахтай холбоотой асуудлыг төсөлд зөв зүйтэй байдлаар тусгах. УИХ-ын гишүүн З.Энхболд төсөлд үйлдвэрийн газар барьцааны зүйл байж болохоор заасан нь явцуу нэр томъёо болсоныг эргэж харж уг нэр томъёог ашиг олох боломжтой үл хөдлөх эд хөрөнгийн цогцолборуудыг хамааруулж ойлгох байдлаар оновчтой болгох. 


УИХ-ын гишүүн Ц.Нямдорж Казахстан улсад үл хөдлөх хөрөнгийн барьцааны асуудлыг судалсан УИХ-ын гишүүдын саналыг харгалзан Казахстаны хуулийн дэвшилттэй талыг судалж, төсөлд тусгах. Төслийн хэл, найруулгыг сайжруулахад онцгой анхаарах зэрэг санал гаргасныг төслийн цаашдын хэлэлцүүлгийн явцад анхааралдаа авах нь зүйтэй гэж үзлээ. 


Үл хөдлөх, барьцаалах тухай хуулийн төслийг хэлэлцэх эсэх тухай асуудлаар Хууль зүйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа. 


Ц.Нямдорж: - Байнгын хорооноос асуулттай гишүүд нэрсээ өгье. Ц.Шаравдорж гишүүн орж ирье. Байнгын хорооны дарга орлож байгаа. Асуулт гараад байна. Т.Очирхүү, Р.Раш, Р.Эрдэнэбүрэн, Р.Гончигдорж гишүүд Байнгын хорооноос асууна. Ц.Шаравдорж гишүүн. Монгол Улсын Үндсэн хуулинд зөвхөн Монгол Улсын Ерөнхийлөгч УИХ-ын чуулганд таалалаараа оролцоно гэсэн үг байдаг юм. Их Хурлын олон дахин сонгогдсон гишүүн таалалаараа оролцоно гэсэн заалт байхгүй шүү. Ц.Шаравдорж. Т.Очирхүү гишүүн асууя. 


Т.Очирхүү: - Эдийн засгийн байнгын хороогоор яагаад яриагүй юм бэ? 


Ц.Нямдорж: - Асуултанд хариулъя. Эдийн засгийн байнгын хороогоор яагаад яриагүй гэж байна. Д.Ганхуяг дарга хариулъя. 


Д.Ганхуяг: - Уг нь Эдийн засгийн байнгын хороогоор энэ асуудал хэлэлцэгдэхээр төлөвлөгдөөгүй байсан. Хэлэлцэх эсэхээ шийдсэний дараа хамтраад ч юм уу, тус тусдаа хэлэлцээд явах байх аа л гэж. Хөрөнгө шилжүүлэхдээ хөрөнгийн бүртгэлтэй холбоотой ийм асуудал учраас Хууль зүйн байнгын хороо нь дээр гэж үзсэн юм шиг байна лээ. Надад бол яг энэтэй холбоотой ямар нэгэн мэдээлэл алга. 


Т.Очирхүү: - Тэр тогтолцоогоо их зөв хийх хэрэгтэй шүү дээ. Энэ чинь их олон тогтолцоо орж байгаа. Зөвхөн нэг бүртгэл, шүүхийн харьцаа биш шүү дээ. 


Д.Ганхуяг: - Аливаа байнгын хороон дээр хэлэлцэх асуудлыг УИХ-ын даргын зөвлөл дээр ярилцаад шийддэг. Тийм. Тэгэхээр энэ журмаараа л шийдсэн. 


Ц.Нямдорж: - Их Хурлын гишүүн Р.Буд хуралдаанд орж ирье. Р.Буд хаана яваад байна. Юу хийгээд байна. Р.Раш гишүүн асууя. 


Р.Раш: - Сая Эдийн засгийн байнгын хороогоор яагаад ороогүй юм гэж байна. Хууль зүйн яам ер нь энэ хуулийн төсөлд хэр зэрэг оролцож байгаа юм бэ? Өнөөдөр би бас зармыг нь сайн танихгүй байж магадгүй шүү. Тус яам оролцож байгаа юм уу, үгүй юм уу? Асуулт хариултын байдлаас харах юм бол ер нь тэгээд Хууль зүйн яам бол нэлээн голлох үүргийг гүйцэтгэх ёстой юм шиг одоо ингэж санагдаж байна. 


Ц.Нямдорж: - Хуулийн яамнаас энд үнэр ч алга байна. Түрүүчийн Ипотекийн хуулийг Хуулийн яам боловсруулж оруулж байсан юм. Нөгөө Цэц зарим хэсгээр нь хүчингүй болгодог хуулийг. Энэ хуулийг Ж.Наранцацралт сайдын яам дээр боловсруулсан юм шиг байна лээ. Тийм ээ? За. Ер нь Хуулийн яам сайн үзэх ёстой л хуулийн нэг яах аргагүй мөн. Яасан гэнэ ээ? 


Ж.Наранцацралт: - Бид Хууль зүйн яамтай тэр ажлын хэсгийн хүрээнд хамтран ажиллаад энэ хуулийн концепци боловсруулах бүх юм нь дээрээ хамтран ажилласан шүү. Бүр гарын үсгүүд нь Хууль зүйн яам, Сангийн яам, гурван сайдын гарын үсэгтэй энэ асуудлыг зохицуулсан. 


Ц.Нямдорж: - Хуулийн яамнаас ямар хүн оролцсон юм? Голлож ямар хүн ажилласан юм? 


Ж.Наранцацралт: - Хууль зүйн яамнаас ажлын хэсгийнхэн хэл дээ. Чи нэрээ хэл дээ. 


Ц.Нямдорж: - Нөхөр Р.Буд хуралдаанд орж ирчихээд байнга гарч алга болчихоод байдгаа болиорой хөөш. МАХН-ын бүлгийн бүх гишүүдэд энэ шаардлага хамаарна. Д.Дэмбэрэл гишүүн орж ирье. Сундуйн Батболд сайд орж ирье. 


За Байнгын хорооны дүгнэлтээс асууж, хариулт авцгаалаа гишүүд. Одоо хэлэлцэх эсэхээрээ санал хураалт явуулчихъя. Тэгэх үү? Санал хэлэх гишүүд байгаа юу? Дэмжиж эсэргүүцэж гурав гурав. Р.Гончигдорж гишүүн, Э.Бат-Үүл, Б.Батбаяр, Р.Эрдэнэбүрэн, Х.Баттулга. Д.Ганхуяг, Б.Батбаатар. 5 минутын горим дээр. Уучлаарай Р.Гончигдорж дарга аа, миний минутыг нь нөхөөд өгчихье. Энэ иргэд орж ирсэн байна. 


Р.Эрдэнэбүрэн гишүүний урилгаар Чингэлтэй дүүргийн 40 дүгээр хорооны иргэд чуулганы ажиллагаатай танилцаж байна. Та бүхэнд амжилт, аз жаргал, сайн сайхан бүхнийг хүсэн ерөөе. Сайн хөдөлмөрлөж, сайхан амьдраарай. 


Р.Гончигдорж гишүүн. 


Р.Гончигдорж: - За баярлалаа. Ер нь энэ Ипотекийн хуулийг гаргах зайлшгүй шаардлагатай байгаа гэдгийг ойлгож байна. Тийм учраас энэ хуулийн төслийг хэлэлцэх нь зүйтэй гэж үзэж байна. Тэгэхдээ хэлэлцэхдээ сая гишүүд санал гаргалаа. Энэ дээр Хууль зүйн байнгын хороо, Эдийн засгийн байнгын хороо хамтарч анхны хэлэлцүүлгийг нь хийж энэ дээр нэлээн олон заалтууд дээр нь анхаарал хандуулах ёстой. 


Ялангуяа газрын харилцаатай холбогдож газар дээр барьцаалах, газрыг барьцаалах тэр харилцааг ялангуяа энд заавал шүүхээр шийдвэрлэх чиглэлээр оруулсан заалтыг анхаарч үзэх ёстой гэж үзэж байна. Яагаад гэвэл өнөөдөр бид нар нэлээн өмчлөлгүй, төрийн үнэгүй хувьчлалаар юм ногдоогүй байгаа хотын иргэд, гэр хашаанд амьдардаг иргэдэд өнөөдөр газар олголтыг, газрыг өмчлүүлэх ажлыг харамсалтай нь эрчимтэй зохион байгуулаагүй учраас энэ өнөөдөр анхааралд нь байхгүй байна л даа. 


Хэрэв иргэд маань газрын өмчлөлөө өөрийнхөө үндсэн хуульд заасан эрхийн дагуу хангаж чадсан бол тэрийгээ өнөөдөр орон сууцтай болох гол суурь нь бол ипотекийн хууль, түүн дээр тулгуурласан өөрийнх нь өмчлөлийн газар дээр хийгдсэн барьцаалал болох ёстой юм. Энэ бол Монгол Улс иргэдээ орон сууцтай болгох, өмчгүй байсан иргэдээ жинхэнэ бодит өмчтэй болгох энэ чиглэлд том алхам болох ёстой юм. Энэнийг анхаарах зайлшгүй шаардлагатай. 


Тэртээ тэргүй гадаадын иргэнд газар өмчлүүлэхтэй холбогдсон заалтууд бол энэ хуулинд бас хангалттай орсон байгаа. Тэр хангалттай орсон зүйлүүдийг нь наашаа ямар тохиолдолд энэнийг зүгээр шүүхийн оролцоогүйгээр шийдвэрлэх ипотекийн харилцааг үүсгэж болох вэ гэж. Зээлийн харилцааг үүсгэж болох вэ гэдэг дээр оруулах ийм шаардлага зайлшгүй. Энэнийг анхаарч ажиллах нь зүйтэй гэж. 


Өөр нэг зүйл нь даатгалын харилцаатай сайн холбох шаардлагатай гэж үзэж байгаа юм. Хууль дээрээс би сайн олж хараагүй. Өөрөөр хэлэх юм бол ипотекийн харилцаанд барьцаалагдаж байгаа үл хөдлөх хөрөнгө нь өөрөө даатгалын харилцаагаар хамрагдсан байх асуудлыг заавал шаардах юм бол энэ үндсэн дээр энэ дээр зээлдүүлэгчийн итгэмжлэл төрнө. Эдний хамгийн гол зорилго бол энэ хууль гарсны дараачаар үнэхээр зээлдүүлэгч дээр сонирхол үүсч зээлдэгчид үүгээр эрх нь хангагдаж ингээд энэ дээр энэ үнэт цаасны харилцаа бол эрчимтэй явах ийм зайлшгүй шаардлага бол байгаа юм. Энэ дээр нэг дутаж байгаа зүйл нь бол зээлдүүлсэн барьцааны үл хөдлөх хөрөнгө дээр үүсгэх байх ёстой даатгалын харилцааг энд тогтоох. Магадгүй энэ дээр бид хуульчлаад өгчих юм бол эргээд зээлдэгч маань эрсдэл үүсэхэд тэр эрсдэл өнөөдөр хадгаламж зээлийн хоршоон дээр үүсч байгаа эрсдэл тэр шүү дээ. Хэрвээ бид нар одоо хадгаламжийн даатгалын харилцаа эрчимтэй хөгжсөн байсан бол өнөөдөр УИХ дээр энэ асуудал яригдах биш, даатгалын харилцаагаараа даатгагч компаниуд энэ асуудлын эрсдлийг хангана. Даатгагч компаниуд байсан бол тэр хадгаламж зээлийн хоршооны луйвраас урьдчилан сэргийлэх ажлыг ч гэсэн даатгалын компаниуд өөрсдөө хариуцаад түүнээс урьдчилан сэргийлээд явчих боломж байсан шүү дээ. 


Тийм учраас энэ ипотекийн хуулийн дараа гарсан зээлийн харилцаан дээр эрсдэл үүсч, тэгээд баахан иргэд харин одоо үл хөдлөх хөрөнгөөсөө салаад, харин зээлжүүлж авсан банк, бусад санхүүгийн байгууллагууд нь хожоод гардаг энэ харилцаа үүсч болзошгүй ээ. Энэ өнөөдөр манай Санхүүгийн хорооноос төлөөлөл байх шиг байна. Өөрийнх нь зохицуулдаг, хянадаг харилцаан дотор даатгалын компаниуд байгаа. Ингээд энэ хоёр газар нийлж энэ даатгалын, заавал даатгалын харилцааг ипотекийн, үл хөдлөх хөрөнгийн зээлийн баталгаа болж байгаа үл хөдлөх хөрөнгө дээр заавал даатгалын харилцаа байх тухай асуудлыг оруулахыг энэ хуулинд анхаарах ёстой. Энэнийг Эдийн засгийн байнгын хороон дээр ярих байх аа гэж ингэж бодож байна. Баярлалаа. 


Ц.Нямдорж: - Э.Бат-Үүл гишүүн. 


Э.Бат-Үүл: - Баярлалаа. Энэ яг үнэн хэрэг дээрээ асар чухал хууль. Зүгээр ойролцоо тооцоогоор үзэхэд манай гэр хорооллын ард иргэдийн эдийн засгийн эргэлтэнд орж чадахгүй байгаа активыг 2 тэрбумаас 4 тэрбум америк доллартай тэнцэнэ гэж байгаа юм. Манай гэр хорооллын иргэдийн эдийн засгийн эргэлтэнд оруулж чадахгүй байгаа актив. Зээлжиж чадахгүй байгаа, барьцаалагдаж чадахгүй байгаа энэ актив бол 2 тэрбумаас 4 тэрбум америк доллартай тэнцэнэ гэж. Өөрөөр хэлбэл зөвхөн гэр хорооллын үл хөдлөх хөрөнгийг бид эдийн засгийн эргэлтэнд оруулахад манай эдийн засгийн чадавхи бол бараг 2 дахин өсөхөөр байгаа байхгүй юу. Тэгэхээр хичнээн чухал зүйл ярьж байгаа нь ойлгомжтой л доо. Тэр ажилгүйдлын асуудал, ядуурлын асуудал гэдэг бол ерөөсөө бараг нэг мөр шийдэгдэх ийм бололцоо үүсч байгаа юм. Тэр утгаараа их чухал хууль юм. Асар их чухал хууль. 


Чухам ийм сайн хуульгүйгээс болж ядуу орон ядуу байж. Харин үл хөдлөх хөрөнгийн бүртгэл, барьцааны маш сайн хуультай учраас өндөр хөгжилтэй орнууд хөгждөг гэсэн ийм зүйл их ойлгомжтой болсон л доо. Тэгэхээр энэ хуулийг бол Эдийн засгийн Байнгын хороо, Хууль зүйн байнгын хороогоор аягүй сайн нягтлаж ярихгүй бол яг одоо энэ байдлаар энэ хууль гарах юм бол нэгдүгээрт их заалт нь цэц дээр очоод уначихна. Шууд цэц дээр очих юм билээ. Их олон заалт нь. 


Хоёрдугаарт бол тэр хууль зүйн зүйлийг нь сайн янзлахгүй бол байна шүү дээ, энэ нэг үл хөдлөх хөрөнгөөр барьцаалсан үнэт цаасны зах зээл дээр хариуцлагатай хөрөнгө оруулагчид биш харин зүгээр одоо бидний гэнэн байдлаар мөнгө босгох гэсэн, хүү босгох гэсэн ийм хөрөнгө оруулагчид ирнэ. Тэгээд хамгийн гол аюултай юм нь бол энэ үл хөдлөх хөрөнгийг нь барьцаалах тухай, үл хөдлөх хөрөнгийн санхүүгийн зах зээл нь хадгаламж зээлийн хоршоо шиг аюултай байдал руу орчих ийм учиртай байгаа юм. Аягүй бол энэ бидэнд бүр гай болж хувирах юм л даа. 


Гуравдугаарт нь бол уг нь энэ асуудлыг шийдэхдээ бид нар нэг юмыг их төвөгтэй байдлыг нэг мөр шийдэхгүй болохгүй болчихоод байгаа юм. Одоо энэ манай компанийн захирлууд өөрсдөө ойлгодог ч үгүй юм. Түрүүн Ч.Раднаа гишүүн асуусан. Одоо аж ахуйн нэгжийн доод талын газар чинь улсын хөрөнгө байж байгаа. Тэр аж ахуйн нэгжийн дарга нь л хувьчилж авахгүй болж тэр улсын хөрөнгө байдаг. Хувьчлаад авахаар компанийн нөгөө хамтын дүрмийн сан үүсгэж байгаа тэр ойлголт нь бас хүнд байдалд орчихоод байдаг. Яагаад гэхээр яг газар нь болохоор хувь хүний хөрөнгө байгаад байдаг. Гэтэл хувьцаат компани дээр барилга, үйлдвэр нь болохоор зэрэг хувьцаат компани байгаад байдаг. Энэнээс болоод манай компаниудын хувьцаа ч бодитой үнэлэгдэж чадахгүй байгаа. Энэнээс болоод манай үнэт цаасны зах зээл ажиллаж чадахгүй байгаа юм шүү дээ яг нарийн дээрээ бол. Ямар ч тэнэг амьтан очоод Э.Бат-Үүлийн нэр дээр байгаа газар дээр хамтарч хөрөнгө оруулаад үйлдвэр босгож байна гэдэг бол ер бусын сонин явдал байхгүй юу? Ийм юмыг гадны хөрөнгө оруулагчид зөвшөөрдөг ч үгүй. Гадны хөрөнгө оруулагч яг үйлдвэр, үйлчилгээний салбарт хариуцлагатай хөрөнгө оруулагч ирэхгүй байгаа учир шалтгаан энэ юм л даа. 


Харамсалтай нь бид нар нөгөө үндсэн хууль баталж байхад бид нар бүр зөндөө хэлсэн. Үзээд бараагүй юм. Зөвхөн Монгол Улсын иргэнд өмчлүүлснээс бусад газар төрийн өмч байна гэдгийг эсэргүүцээд дийлээгүй юм байхгүй юу. Иргэн гээд аваачаад хуулийн этгээд заагаад хаячихсан. Тэгээд бүр зөндөө. Үгүй ээ наадах чинь аж ахуйн нэгжүүд чинь яах юм бэ, хувь нийлүүлсэн нийгэмлэг өмчлөх эрхтэй шүү дээ наадах чинь гэж яриад тэр үедээ бол нэгдлийн дарга нарт дийлдээд бараагүй юм байхгүй юу ерөөсөө. 


Тэгээд уг нь бол одоо яг өөрчилмөөр юм билээ. Хувь нийлүүлсэн хөрөнгө оруулагчид одоо газар өмчилж болохгүй байгаа шүү дээ. Гадны хөрөнгө оруулагчид газар өмчилж болохгүй байгаа. Яаж хөрөнгө оруулах юм, тэр чинь ойлгомжтой. Манайд бол би анзаараад байгаагаар бол нэг тийм хариуцлага султай, хөнгөн мөнгө олох гэсэн хүмүүс л ирж хөрөнгө оруулаад байгаа л даа. Тэгээд энэнийг бол Т.Очирхүү гишүүнтэй санал нэг байгаа юм. Энэ Үндсэн хуулинд нэлээн зарчмын өөрчлөлт оруулахгүй бол одоо яг үнэндээ бол том компанийг очоод Улаанбаатар хотын дарга бид газраа авлаа, та нар үйлдвэрээ аваад яв гэхэд тэгээд л өнгөрөө байхгүй юу. Тэгээд л дуусч байгаа юм тэр компани бол. Тийм учраас энэнийг бол одоо энэ дээр бид нар маш сайн ярилцах хэрэгтэй. 


Тэгээд энэ байна шүү дээ. Зөвхөн Иргэний хуульд заачихсан байна лээ. Энэ чинь газрын хуульд байж байгаа шүү дээ. Газрын хуульд нийцүүлэх ёстой энэ чинь. 


Ц.Нямдорж: - Б.Батбаяр гишүүн саналаа хэлье. 


Б.Батбаяр: - Баярлалаа. Энэ их чухал хууль гэдэгтэй санал нэг байна. Би хоёр зүйл дээр онцолж бас нэг юм хэлье гэж бодсон юм. Нэгдүгээрт энэ даатгалын асуудал байна. Түрүүн Р.Гончигдорж дарга ч ярилаа. Э.Бат-Үүл гишүүн ч ярилаа. Даатгал бол чухал гэдгийг. Тэгэхээр би үүнтэй санал нэг байна л даа. Ер нь улсын даатгалын компанийг хувьчилсантай би санал нийлдэггүй юм. Төрийн даатгалын компани гэж зайлшгүй байх ёстой гэж би ингэж боддог. Би энэнийг 2002 онд билүү, 2003 онд билүү хувьчилсан шүү дээ. Энэ хадгаламж зээлийн хоршооны асуудал ч тэр энэтэй холбогдолтой гэж үздэг. Иргэд бол юунд итгэдэг вэ гэхээр зэрэг төрийн даатгал, ялангуяа тэрэндээ илүү итгэлтэй байдаг юм билээ шүү дээ. Хөгжилтэй орнуудад ч тийм л байдаг юм байсан. Төрийн даатгалын компани нь одоо банк, банк бус санхүүгийн байгууллагууд хадгаламж зээлийн хоршоог даатгадаг. Ингэсэн үед тэр харилцагчид бас энд нь ирдэг. Энд их ирдэг ийм л учиртай юм билээ. 


Хоёрдугаар асуудал юу гэхээр зэрэг газар өмчлөх барьцаалах асуудал байгаа юм. Тэгээд газрыг бол дутуу өмчилсөн. Зөвхөн Монгол Улсын иргэн гэдэг нь бол бас учир дутагдалтай болсон гэж бодож байгаа. Тэгээд энэ дээр бол бас энэ хуулинд уг нь хуулиндаа өөрчлөлт оруулчихаад дараа нь энэ барьцаалах асуудлаа ярьсан бол зүйтэй байсан юм уу гэсэн ийм бодолтой байна. 


Ц.Нямдорж: - Р.Эрдэнэбүрэн гишүүн саналаа хэлье. Дараа нь Х.Баттулга гишүүн. 


Р.Эрдэнэбүрэн: - Баярлалаа. Би энэ хуулийн төслийг дэмжиж өгүүлэх гэсэн юм. Юу гэхээр энэ өмнө нь тэр ипотекийн зүйлийг шүүхийн бус журмаар шийдвэрлэх тухай тэр хуулийн төслийн зарим хэсэг Үндсэн хуулийн цэц дээр буцсанаас болоод ялангуяа энэ орон сууцжуулах асуудал бол маш их цаг алдсан. Хэрэв заяа тэр буцаагүй тэр хэвээрээ явж байсан бол өдийд илүү олон айл орон сууцныхаа санхүүжилтийг санхүүжүүлэгч байгууллага, банк, санхүүгийн байгууллага, банкуудаас аваад маш олон айл орон сууцтай болчихсон байх боломжтой болчихсон. Өшөө илүү энэ орон сууцны санхүүжилтийн асуудлууд боловсронгуй болчихсон байх ёстой байсан гэж бодож байна. Тэгээд энэ хуулийг цаг алдалгүйгээр маш хурдан тэгэхдээ тэрүүнд бас Т.Очирхүү гишүүний хэлсэнтэй санал нэг байна. Аль болохоор тэр зээлдүүлэгч талынхаа эрх ашгийг хангасан байдлаар явахгүй бол яагаад ч одоо бид нар бол захиргааны байдлаар тэр санхүүгийн байгууллагуудад хандах ямар ч боломж байхгүй. Тийм учраас энэ хуулийн төслийг хурдан гаргаж, бүгдээрээ цааш нь дэмжиж ингэж явах ёстой гэсэн ийм байдлаар хандаачээ гэж хүсмээр байна. 


Ц.Нямдорж: - Х.Баттулга гишүүн. 


Х.Баттулга: - Баярлалаа. Нэг товчхон санал хэлэх гэсэн юм. Одоо энэ ипотекийн хуулийг яаралтай гаргаад энэ барилгажилт, энэ барилгынхаа салбарыг онцолж яриад байна л даа. Эхлэхгүй бол одоо энэ 5 сарын 10 болчихоод байдаг. 7 сарын 10-нд энэ чуулган завсарлаад явна. Өнөөдөр энэ үйл ажиллагаа, барилгын үйл ажиллагаа явуулдаг улирал маань манайд их хүнд байдаг. Жилийнхээ 6-хан сарыг одоо үйл ажиллагаанд зориулдаг учраас яаралтай энэ хуулийг батлахад гишүүд маань санаа тавьж өгөөчээ. Энэ нь цаанаа их олон үр ашигтай гэсэн ийм саналыг л хэлэх гэсэн юм. 


Ц.Нямдорж: - Т.Очирхүү гишүүний карт яагаад сугарчихваа. Д.Ганхуяг гишүүн. 


Д.Ганхуяг: - Баярлалаа. Энэ хууль бол шаардлагатай хуулийн хувьд бол шаардлагатай хуулиа. Гэхдээ эрсдэл учрахыг үгүйсгэхгүй ээ. Тэр даатгалын асуудал чухал гэдэг нь хэнд ч ойлгомжтой. Зүгээр хуулийн дэс дарааллыг харж байхад манай гишүүд мэдэж байгаа. Гадны орнууд бол хуулиа, чухал хуулиа бол жишээлбэл хамгийн олон таван хошуутай, дөрөв тав ч юм уу, гурав ч юм уу. Ийм байдлаар ангилсан байгаа. Тэгээд яг өнөөдөр яг хуулийг нь ингээд энэ чиглэлд байгаа хуулийг нь үзэхээр хамгийн чухал хууль бол улсын газар зохион байгуулалт, ашиглалтын тухай. Энэ хууль нь ашиглалтын төлөвлөлтийн тухай энэ хууль нь өнөөдөр байхгүй байна. Жишээлбэл хот, суурин газар эхлээд хот барихаасаа өмнө хаана нь юу байх юм бэ гэдгийг нь эхлээд төлөвлөсөн. Эсвэл дахин төлөвлөх тухай хууль ийм байдаг. Энэ хууль нь өөрөөр хэлбэл газартай холбоотой энэ асуудал нь шийдэгдээгүй, эрх зүйн орчин нь бүрдээгүй байна. 


Дараа нь хот төлөвлөлтийн тухай хууль орж ирж байсан. Гэхдээ хот төлөвлөлтийн асуудлыг хуулиар биш яам, эсвэл хот дээр шийддэг ч юм уу, ийм чухал баялгыг иймэрхүү концепцитэй орж ирж байсан л даа. Гэхдээ бид санал ярилцаад ер нь аливаа орны хөгжлийн асуудал бол тавин хувь газар төлөвлөлтөөсөө хамаарч байна. Тийм учраас хот төлөвлөлтийн асуудал хотын газар төлөвлөлтийн асуудал бол УИХ дээр хуульчлагдах ёстой гэсэн ийм байр суурь дээр нэгдлээ гэж ойлгосон. 


Дараагийн нэг асуудал нь энэ газрын үнийг. Нэгэнт газраа яаж ашиглах вэ гэдгийг хуульчилсан хүмүүс бол газрыг үнийг олон нийтэд мэдээлэх тухай хууль байх шаардлагатай байна. 


Энэ үл хөдлөх хөрөнгийн бүртгэлийн асуудал дээр бас асуудал гарч байна. Өнөөдөр жишээлбэл иргэд үндсэн хөрөнгө барьцаалахдаа машинаа жишээлбэл хоёр хүнд барьцаалж байгаа асуудал гарч байна. Үл хөдлөх эд хөрөнгийг хоёр банкинд барьцаалж байгаа асуудал гарч байна. Тийм учраас энэ бүртгэл тооцооны асуудал энэ бол бас их чухал байна. 


Тэгээд энэ бол дэс дарааллын хувьд үл хөдлөх хөрөнгийн үнэлгээний тухай хууль дээр ч бас нэлээн асуудал байна. Тэгээд энэ бүхнийг хийсний дараа хийсэн бол сайн байсан юм. Тэгэхдээ энэ дээр бид хамтраад хүчээ нэгтгээд ингээд ажиллах юм бол хурдан зохион байгуулчих боломжтой байх. Энэ дээр яам, Засгийн газар бас хурдтай ажиллаачээ. Ийм хуулиуд байх шаардлагатай байна гээд. 


Барилгын тухай хууль дээр ч гэсэн бас бид концепцийн чанартай асуудлаа ярьсан. Барилга бол эхлээд цаасан баригддаг. Тэгээд өнөөдөр барилга чанаргүй байгаа, чанаргүй баригдаж байгаа гэдгийг бид бүхэн мэдэж байгаа. Энэ асуудал хяналт тавьж чадахгүй, процессын хяналт тавьж чадахгүй байгаа. Процессын хяналтыг төр тавьж байгаа. Тэгтэл төр тавьдаггүй. Өөрөөр хэлбэл зураг төсөл хийсэн компани тавьдаг. Төрийн бус байгууллагууд энэ эрх мэдлийг өгдөг. Хамгийн сүүлд хүлээж авдаг энэ асуудлыг ингэж шийдэх шаардлагатай байгаа юм. Тийм учраас эдгээр, хамгийн гол нь газрыг үнэ цэнэтэй байлгах уу, газрыг хэр үнэд хүргэх вэ, хичнээн иргэдэд аятай байлгах вэ гэдэг газар зохион байгуулалт, газар төлөвлөлттэй холбоотой бодлого өнөөдөр алга байна. Алдагдсан байна. Тийм учраас энэ эхлээд чухал байдаг юм аа гэдэг саналыг хэлэх гэсэн юм. 


Ц.Нямдорж: - Б.Батбаатар гишүүн. 


Б.Батбаатар: - Энэ хуулийг яаралтай хэлэлцэж батлах нь зүйтэй. Ингэж батлахдаа бас нэг зүйлийг анхаарч бодмоор байгаа юм. Ялангуяа Эдийн засгийн байнгын хороо нэлээн анхаараасай гэж, хэлэлцэх явцад анхаараасай гэж хүсч байна. Юу вэ гэхээр өнөөдөр бэлэн байгаа үл хөдлөх хөрөнгийг барьцаалах, тэрийг барьцааны үүргийг нь биелүүлэх талаар голлон анхаарч оруулж ирсэн байна. Энэ дээрээ нэмээд одоо шинээр бий болох үл хөдлөх эд хөрөнгийг барьцаалах, тэр төслийг санхүүжүүлэх, тэр боломжийг нь хууль эрх зүйн талаас нь нэмж тусгаасай гэж бодож байна. Юу гэхээр одоо тодорхой зөвшөөрлүүд нь байгаа хүчин чадал бүхий барилга барих, үл хөдлөх хөрөнгө, үйлдвэр бий болгох тэр аж ахуйн газрууд нь бэлэн байж байгаа газруудад цаг хугацааны санхүүжилтийнх нь зарчмаар санхүүжүүлэх замаар үл хөдлөх хөрөнгө бий болж бүтэж байгаа тэр явц дунд нь санхүүжүүлж, явц дунд нь тэрийгээ ингээд барьцаалах талаар анхаарч оруулаасай. Тэгэхгүй болохоор шинээр ажил эрхлэх хүсэлтэй, шинээр бизнес бий болгох хүсэлтэй их олон газрууд байгаа боловч тэдгээрийг нөгөө баялгыг бүтээх боломж нөхцлийг нь хууль тал дээрээ анхаарч тооцоогүй орхигдуулсан байна. Энэ дээрээ анхаарч оруулах талаар хууль санаачлагч болон Байнгын хороод, холбогдох байнгын хороод анхаарч ажиллаасай гэж санал хэлмээр байна. 


Ц.Нямдорж: - Ингээд гишүүд төсөлтэй холбогдуулж саналаа хэлж дууслаа. Одоо санал хураалт явуулъя. 


Энэ нөгөө нэг Барилгын хууль, Хот байгуулалтын хууль гээд хуулийн төслүүд дээр нэг ажлын хэсэг хамтраад гаргахаар миний захирамжаар юм яригдаж байгаа шүү дээ. Тэр хуулиудын дотор энэ хууль орох ёстой юу, орох ёсгүй юу Д.Идэвхтэн дарга аа, Л.Гансүх хоёр юу бодож байгаа вэ? 


Д.Идэвхтэн: - Ямар хууль вэ? 


Ц.Нямдорж: - Барилга, хот байгуулалтын хууль гээд хууль явж байгаа шүү дээ. Тэр ажлын хэсэг байгуулагдаж байгаа. Тэр ажлын хэсгийн ажиллах хуулийн дотор энэ хууль орох уу, үгүй юу? Т.Очирхүү гишүүн, Л.Одончимэд гишүүн хоёр орж ирье. Т.Очирхүү картаа сугалчихаад гараад явчихсан. Эсэргүүцэл илэрхийлэх гэж байвал илэрхийлсэн шиг илэрхийлчих. Ороод ир. 


Д.Идэвхтэн: - Их Хурлын даргын захирамжаар байгуулагдаж байгаа ажлын хэсэг байгаа. Тэрэн дээр бол энэ Барилгын тухай хууль, Хот байгуулалтын тухай хууль, Хот, тосгоны эрх зүйн байдлын тухай хууль, Сууц өмчлөгчдийн холбооны тухай хууль, энэ Эд хөрөнгө барьцаалах тухай хууль. Ийм хоорондоо холбоотой 5 хууль байгаа юм. Энэ 5 хууль дээр ажиллах ажлын хэсгийг нэгтгэж оруулбал яасан юм бэ гэсэн саналтай байгаа. Эд хөрөнгийн барьцаа, орон сууц, барилга бол бүгдээрээ хоорондоо холбоотой болж байгаа байхгүй юу. Тэгээд Хот, тосгоны эрх зүйн байдлын хуультайгаа нийлээд. Тэр утгаараа тэр ажлын хэсэг дотор энэ 5 хуулийг нэгтгэж өгөөчээ гэж хүсч байгаа юм аа ер нь бол. 


Ц.Нямдорж: - Тэгвэл энэ хууль орно гэж ойлголоо шүү. 


Байнгын хорооноос гишүүд ээ, ийм санал гарсан байна. Хэлэлцье гэсэн санал гарсан байна. Үл хөдлөх эд хөрөнгө барьцаалах тухай хуулийн төслийг хэлэлцэх нь зүйтэй гэсэн санал хураалт явуулъя. 


48 гишүүн орж, 48 зөвшөөрч, 100.0 хувийн саналаар хэлэлцье гэсэн шийдэл гарч байна. Төслийг Хууль зүйн болон Эдийн засгийн байнгын хороонд шилжүүлж байна нэгдүгээрт. Хоёрдугаарт, энэ төслийг Их Хурлын даргын захирамжаар байгуулагдсан ажлын хэсэг ажиллах хуулиудын жагсаалтанд оруулж байна. Яаруулж байгааг ойлгож байна. Гэхдээ бушуу туулай борвиндоо баастай гэдгийг бас сайн бодоорой. Хуулийнхаа үгийг сайн үзээрэй, үсгийг нь сайн үзээрэй. Их явдалтай хууль байгаа шүү гэдгийг хэлээд хоёр байнгын хороонд шилжүүлж байна. 


Уг асуудлыг 11 цаг 50 минутад хэлэлцэж дуусав. 

Хоёр. Төрийн өмчөөс аймаг, нийслэлийн өмчид эд хөрөнгө шилжүүлэх,

орон нутгийн зарим хөрөнгийг төрийн өмчид хүлээн авах тухай
УИХ-ын тогтоолын төсөл 

(эцсийн хэлэлцүүлэг)


Ц.Нямдорж: - Дараачийн асуудлаа хэлэлцье. Төрийн өмчөөс аймаг, нийслэлийн өмчид эд хөрөнгө шилжүүлэх тогтоолын төслийн эцсийн хэлэлцүүлгийг явуулъя. Эдийн засгийн байнгын хорооны дүгнэлт гарсан Р.Раш гишүүнийг урьж байна индэрт. 


Р.Раш: - Улсын Их Хурлын дарга, эрхэм гишүүд ээ

Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай Улсын Их Хурлын тогтоолын төслийн эхний хэлэлцүүлгийг Улсын Их Хурлын  чуулганы 2007 оны 5 дугаар сарын 3-ны өдрийн хуралдаанаар хэлэлцэж эцсийн хэлэлцүүлэгт бэлтгүүлэхээр  Эдийн засгийн байнгын хороонд шилжүүлсэний дагуу төсөлд эхний хэлэлцүүлгээр олонхийн дэмжлэг авсан саналыг тусгасан дүнг танилцуулъя. 


Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай Улсын Их Хурлын тогтоолын төслийн нэг дүгээр хавсралт буюу төрийн өмчөөс орон нутгийн өмчид шилжүүлэх эд хөрөнгийн жагсаалтаас Говь-Алтайн Алтай- Тайширын усан цахилгаан станц, Баян-Өлгий аймгийн 4 сумын 10 кВт-ын цахилгаан дамжуулах агаарын шугамыг хаслаа. 


Мөн нэгдүгээр хавсралтын 3-т “Говь-Алтай аймгийн Тагнуулын албаны барилга”, 4-т “Дорнод аймгийн Тагнуулын албаны барилга”, 6-д Өвөрхангай аймгийн “Бүс дундын оношлогооны төвийн харьяа 90 ортой хүүхдийн эмнэлгийн хуучин барилга”, 7-д “Увс аймгийн Тагнуулын албаны барилга”-ыг тус тус нэмлээ. 


Тогтоолын төслийн хоёрдугаар хавсралт буюу орон нутгийн өмчөөс төрийн өмчид хүлээн авах эд хөрөнгийн жагсаалтын 9-ийн 4-т ”Дундговь аймгийн Өлзийт сумын нам хүчдэлийн цахилгаан дамжуулах шугам”, 13-ын 3-т “Сүхбаатар аймгийн Мөнххаан сумын 0,4 кВт-ын цахилгаан дамжуулах агаарын шугамыг” тус тус нэмж, энэ хавсралтын 16-д байгаа Увс аймгийн Улаангом хотын Онцгой байдлын хэлтсийн төрийн өмчид шилжих хөрөнгийн дүнгээс зохих журмын дагуу хувьчлах шийдвэр гарсан 8 айлын орон сууцны үнэ 11,8 сая төгрөгийг хаслаа. 


Тогтоолын төсөлд дараахь найруулгын засвар хийсэн болно: Үүнд: 

· Тогтоолын төслийн 1 дэх заалтад “1 дүгээр хавсралт ёсоор ” гэснийг “1 дүгээр хавсралтаар” гэж өөрчиллөө,

· 2 дугаар хавсралтын 9-ийн 4-т Өлзийтийн, 17-ийн 1-5-д Ховд аймгийн нам хүчдэлийн шугамуудын уртын хэмжээг нэмлээ. 

· 2 дугаар хавсралтын 17-ийн 1-5-д Ховд аймгийн “ЦДАШ” гэж товчилсныг “нам хүчдэлийн цахилгаан дамжуулах шугам” гэж өөрчиллөө. 

· 2 дугаар хавсралтад байгууллагуудад хамаарах хэсэгт “хөрөнгө” гэснийг “эд хөрөнгө” гэж өөрчиллөө. 


Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай Улсын Их Хурлын тогтоолын төслийг хэлэлцэн баталж өгөхийг Та бүхнээс хүсч байна. Баярлалаа. 


Ц.Нямдорж: - За асуулттай гишүүн байна уу? Б.Батбаяр гишүүн асууя гэж байна. Төрийн өмчөөс орон нутгийн өмчид. 


Б.Батбаяр: - За тэгвэл нэг асуулт асуучихдаг юм уу? Нэгэнтээ гараад ирсэн юм чинь. Тэгэхээр ийм байна. Энд байна шүү дээ нэг хоёр асуудал байх юм аа. Гайхаад байгаа юм. Энэ Баян-Өлгий аймгийн 4 сумын 10 кВт-ын цахилгаан дамжуулах шугамыг хаслаа гээд байна. Тэгсэн мөртлөө Дундговь, Сүхбаатар аймгийн 0.4 кВт-ын цахилгаан дамжуулах агаарын шугамыг нэмсэн байх юм. Энэ ямар учиртай юм бэ ер нь. Ямарыг нь нэмээд, ямарыг нь хассан юм бол. Энэнийг нэг сонирхож байна. 


Ц.Нямдорж: - Байнгын хороо эцэслэн хэлэлцэх гэж байгаа учраас асуултанд хариулт байхгүй. Орхъё. Нэгдүгээр хэлэлцүүлэг яваад дууссан. Хоёрдугаарт хэлэлцүүлэг яваад дуусч байна. Нэг гадаадын зочин шиг хааяа хуралд ирдэг гишүүд ингэж хурал үймүүлэхээ болиорой. Т.Очирхүү гишүүн асууя. 


Т.Очирхүү: - Би нэг юм асуух гэсэн юм. 2008 оны төсөв дээр ямархуу зүйлүүд нэмэлт 2007 оноос ялгаатай нь орж ирэх гэж байна вэ? энэ өөрчлөлтөөр. Төрийн өмчид шилжүүлсэн хэсэг дээр. Жишээлбэл эрчим хүчний шугамууд юм уу, дэд бүтцийн чиглэлээр ямар санхүүжүүлэлтүүд үндсэндээ нэмэгдэх вэ? Тэрнийг л нэг яачихмаар байна. Төрийн өмчид шилжүүлсэн өмчийн нөгөө хамгаалах, арчлахтай холбогдсон асуудал дээр. 


Ц.Нямдорж: - Д.Ганхуяг дарга. Байнгын хороон дарга. 


Д.Ганхуяг: - Яг энэ асуудалтай холбоотой асуудал бол Байнгын хороон дээр хэлэлцэгдээгүй. Гэхдээ төрийн өмчийг хувьчлах бодлогын талаар ярилцах асуудал байнгын хороогоор ярилцах асуудлын жагсаалтанд орсон байгаа. Зүгээр яахав энэ дээр…

Т.Очирхүү: - Д.Ганхуяг дарга аа, буруу ойлгочихож. Төрийн өмчийг хувьчлах биш, төрийн өмчид эд хөрөнгө шилжиж байна шүү дээ. Энэ шийдвэрээр. Тэгэхээр 2008 оны төсөв дээр юу бидэн дээр нэмэгдэж орж ирж байна вэ гэдгийг та дэд бүтцийн салбараар нь хэлээд орхидоо. Эрчим хүч дээр тийм байна. Зам дээр тийм болж байна гээд. 


Д.Ганхуяг: - Энэ асуудал одоогоор яамдаасаа орж ирээгүй байна. 


Т.Очирхүү: - Ямар салбар дээр юу гарах юм? 


Д.Ганхуяг: - Яг энэ асуудал одоогоор яамдаасаа орж ирээгүй байна. 


Ц.Нямдорж: - Засгийн газраас энэ талаар юм орж ирээгүй л дээ Т.Очирхүү гишүүн. 


Т.Очирхүү: - Өмч шилжүүлэхийн цаанаа санхүүжилт орж ирж байгаа гэдгийг ойлгосон байдлаар шийдэх хэрэгтэй шүү дээ. 


Ц.Нямдорж: - Шадар сайдад Т.Очирхүү гишүүний асуултанд хариулчих юм байгаа юу? 


Т.Очирхүү: - Юу…, орон нутгийн өмчөөс төрийн өмч дээр нэг хэсэг эд хөрөнгө шилжиж ирж байгаа шүү дээ М.Энхсайхан сайд аа. Жишээлбэл, эрчим хүчний шугамууд энэ тэр дээр. Тийм ээ. Тэрэн дээр 2008 он дээр бидэнд, төсөв дээр ямар ачааллууд ирэх вэ гэдгийг л мэдэж авах гэсэн юм. Жишээлбэл, эрчим хүч дээр юу ирэх нь вэ? Бусад юм нь дээр. Ерөнхий, би тоог нь хэлэхгүй байна. Зүгээр ачааллыг нь асууж байна.


Ц.Нямдорж: - Шадар сайд албан ёсоор хариулчих. Микрофондоо. Толгой сэгсрэн байж хариулт өгдөг явдал байхгүй. Ж.Наранцацралт. 


Ж.Наранцацралт: - Энэ Засгийн газрын хуралдаанаар энэ асуудал яригдсан юм аа Т.Очирхүү гишүүнээ. Тэгээд тэр эрчим хүчний компаниудаас нь төсөв дээр илүүдэл, нэмэгдэл юу гарна гэж юу гаргаагүй. Байхгүй. Гаргаагүй. Байхгүй. Компаниудынхаа юунд шингээсэн юм билээ. 


Т.Очирхүү: - Та нар энэнийгээ Засгийн газар дээр эргээд яриарай. Худлаа шүү. Яагаад гэвэл өнөөдөр жишээлбэл усан цахилгаан станц руу цахилгаан станцаас гарсан 35, 110-ын шугамууд, цахилгаан станцууд нь 2008 оноос ашиглалтанд орно. Тэрний зардал, арчлалтын юмнууд бол энэ жилийн төсөв дээр орж ирнэ шүү. Би энэнийг хэлүүлэх гээд байгаа юм. Тэгэхдээ өшөө нөгөө өмч шилжсэн юмнуудаар юу юу байх нь вэ төсөөлөлтэй байхгүй бол 2008 оныхоо зардлыг дутуу төлөвлөчихөөд тэгээд л одоо ингээд хэрүүл болоод салбар нь уначихдаг шүү дээ. Нараа сайд аа, энэнийгээ нэг анхаарчихгүй бол болохгүй байх аа. 


Ц.Нямдорж: - Анхаардаг гол сайд нь алга байна л даа. Нөгөө Б.Эрдэнэбат. Эх орон намынхан хуралд орж ирье. Сайдын чинь асуудал хэлэлцэх гэж байгаа шүү. Б.Цэрэнбалжир, Ц.Жаргал, Б.Эрдэнэбат. Л.Одончимэд хуралд орж ирье. 


Санал хураалт явуулчихъя. Төрийн өмчөөс аймаг, нийслэлийн өмчид эд хөрөнгө шилжүүлэх, орон нутгийн өмчийн зарим эд хөрөнгийг төрийн өмчид хүлээн авах тухай УИХ-ын тогтоолын төслийг бүхэлд нь баталъя гэсэн санал хураалт явуулъя. Т.Очирхүү гишүүний сая яриад байгаа асуудал зөв шүү дээ. Засгийн газар анхааралдаа авч нэг тийшээ болгох хэрэгтэй шүү дээ. 


49 орж, 36 зөвшөөрч, 13 татгалзсан байна. 73.5 хувийн саналаар энэ шийдвэр батлагдаж байна. Редакци хийгээд гишүүдэд танилцуулъя. Яаралтай. 


Уг асуудлыг 11 цаг 55 минутад хэлэлцэж дуусав. 


Ц.Нямдорж: - Дараачийн асуудал юу билээ. Ингэе гишүүд ээ. Нэг хэдэн шийдвэрийн редакци танилцуулчихмаар байна. Одоо дараачийн асуудал хэлэлцэхээс өмнө. Та бүхэнд тарсан байгаа. Би нэрийг нь хэлээд явчихъя. Та бүхэн сонсоод саналтай бол хэлээд явчихаарай. 

“ДАЛАЙГ ХӨЛӨГ ОНГОЦНООС БОХИРДУУЛАХААС СЭРГИЙЛЭХ
ТУХАЙ 1973 ОНЫ ОЛОН УЛСЫН КОНВЕНЦИД НЭМЭЛТ, ӨӨРЧЛӨЛТ 

ОРУУЛАХ ТУХАЙ 1997 ОНЫ ПРОТОКОЛ”-ЫГ СОЁРХОН БАТЛАХ 

ТУХАЙ МОНГОЛ УЛСЫН ХУУЛЬ

(Эцсийн найруулга)

2007.05.04.


“Далайг хөлөг онгоцноос бохирдуулахаас сэргийлэх тухай 1973 оны Олон улсын конвенцид нэмэлт, өөрчлөлт оруулах тухай 1997 оны протокол”-ыг соёрхон батлах тухай. Энэ хуулийн талаар саналтай гишүүн байна уу? Сонслоо. 

“АЧААГ ХИЛЭЭР НЭВТРҮҮЛЭХЭД ХИЙХ ХЯНАЛТ, 

ШАЛГАЛТЫН НӨХЦӨЛИЙГ УЯЛДУУЛАХ ТУХАЙ ОЛОН
УЛСЫН КОНВЕНЦИ”-Д НЭГДЭН ОРСНЫГ СОЁРХОН 

БАТЛАХ ТУХАЙ

(Эцсийн найруулга)

2007.05.04.


“Ачааг хилээр нэвтрүүлэхэд хийх хяналт, шалгалтын нөхцөлийг уялдуулах тухай Олон улсын конвенцид”-д нэгдэн орсныг соёрхон батлах тухай хууль байна. Санал байгаа юу? Сонслоо. 
“ОЛОН УЛСЫН АГААРЫН ТЭЭВРИЙГ ЛИБЕРАЛЬЧЛАХ ТУХАЙ

ОЛОН ТАЛТ ХЭЛЭЛЦЭЭР”-ИЙН “ЗӨВХӨН АГААРААР АЧАА 

ТЭЭВЭРЛЭХЭД ХЭРЭГЛЭХ ТУХАЙ НЭМЭЛТ, ӨӨРЧЛӨЛТ”-Д
НЭГДЭН ОРСНЫГ СОЁРХОН БАТЛАХ ТУХАЙ

(Эцсийн найруулга)

2007.05.04.


“Олон улсын агаарын тээврийг либеральчлах тухай олон талт хэлэлцээр”-ийн “Зөвхөн агаараар ачаа тээвэрлэхэд хэрэглэх тухай нэмэлт, өөрчлөлт”-д нэгдэн орсныг соёрхон батлах тухай хууль байна. Найруулгын санал байгаа юу? Алга байна. Сонслоо. 

“ДАЛАЙН ОЛОН УЛСЫН БАЙГУУЛЛАГЫН ТУХАЙ

КОНВЕНЦИД ОРУУЛАХ НЭМЭЛТ, ӨӨРЧЛӨЛТ”-ИЙГ 

СОЁРХОН БАТЛАХ ТУХАЙ

(Эцсийн найруулга)

2007.05.04.


“Далайн олон улсын байгууллагын тухай конвенцид оруулах нэмэлт, өөрчлөлт”-ийг соёрхон батлах тухай хууль байна. Санал байгаа юу? редакцийн. Сонслоо. 

“ДААЦЫН ТЭМДЭГЛЭГЭЭНИЙ ТУХАЙ 1966 ОНЫ ОЛОН 

УЛСЫН КОНВЕНЦИЙН 1988 ОНЫ ПРОТОКОЛ”-ЫГ 

СОЁРХОН БАТЛАХ ТУХАЙ

(Эцсийн найруулга)

2007.05.04.


“Даацын тэмдэглэгээний тухай 1966 оны олон улсын конвенцийн 1988 оны протокол”-ыг соёрхон батлах тухай хууль байна. Санал байгаа юу? Алга байна. Сонслоо. 

“ДАЛАЙД ХҮНИЙ АЮУЛГҮЙ БАЙДЛЫГ ХАНГАХ 

ТУХАЙ 1974 ОНЫ ОЛОН УЛСЫН КОНВЕНЦИЙН 

1988 ОНЫ ПРОТОКОЛ”-ЫГ СОЁРХОН БАТЛАХ 

ТУХАЙ

(Эцсийн найруулга)

2007.05.04.


“Далайд хүний аюулгүй байдлыг хангах тухай 1974 оны олон улсын конвенцийн 1988 оны протокол”-ыг соёрхон батлах тухай хууль байна. Санал байгаа юу? Алга байна. Сонслоо. (12 цаг 00 минутад)

Энэ хуулиудын эцсийн редакци сонслоо. Хөөш энэ Тамгын газраа, Ж.Нарантуяа нэг ийм юм байх юм. Конвенцийн нэрийг гарчигт нь нэг бичээд, дараа нь дахиад нөгөө батлах заалтад нь нэг давхардуулж бичдэг энэ юм чинь зөв үү? Түрүүний нэг нэг конвенци дээр энэ нэрэнд нь энэ нэрийг нь хасаад зүгээр конвенци соёрхон батлах тухай гэж гарчиглаад тэгээд бүтэн нэрийг нь доод талд нь хийчихэж байсан юм. Энэ дээр нэг тогтохгүй бол энэ нэг үгийг хоёр дахин хуулинд бичдэг. Хуулийнх нь заалт нь нэрнээсээ жижигхэн ийм юм болчихоод байна. Энэнийг яах ёстой юм бэ? Тамгын газар Г.Цэрэндулам хариулъя. Ажлын хэсгийн микрофон өгчих. Гишүүд юу гэж бодож байна энэ талаар. Г.Цэрэндулам. Чи юм дуулж байна уу? Г.Цэрэндулам аа. 


Г.Цэрэндулам: - Би энэнийг сайн мэдэхгүй байна. 


Ц.Нямдорж: - Ж.Нарантуяа ороод ирлээ. Сонсъё. Ж.Нарантуяа, Н.Лувсанжав та хоёрын нэг нь энэ чуулган дээр байнга сууя. Хэн нэгэн чинь. Юугаа хийцгээгээд тэнд та нар суугаад байдаг юм. Хийгээд овойлгож, оцойлгоод байгаа ажил чинь надад харагдахгүй байна. За хариулъя. 


Ж.Нарантуяа: - Олон улсын олон талт гэрээг батлахдаа бид нар ерөнхий нэг логик бол хуулийн нэр нь тодорхой байх. Гэрээг соёрхон батлах тухай гэхээр их олон олон, нэрнээс бас хайлт хийх тийм боломж байдаггүй болохоор гол төлөв бид нар дандаа нэрийг нь тавиад явж байсан. Сүүлийн үед батлагдсан хуулиуд дээр нэрийг нь давхардуулахгүй гээд бичихгүй байгаа л даа. Гэвч кодвигаци, системчлэх талаасаа болохоор уг нь нэр нь тэр хуулийнхаа агуулгатайгаа хамт байж байвал хайлт хийх, системчлэхэд илүү дөхөм байдаг. 


Ц.Нямдорж: - Ц.Дамиран гишүүнийг сонсъё. Энэнийг нэг тийш ээ болгохгүй бол болохгүй. Та нар бол зүгээр л залхуу хүрээд байна гэдэг л хариулт хэлж байна шүү дээ. Яг хэрэг дээрээ бол. Хайлт хийхэд л хэцүү гэж. Ц.Дамиран гишүүн. Дугаараар нь хайгаад олчих бололцоо байгаа шүү дээ. Тогтоолынх нь дугаараар. 


Ц.Дамиран: - Баярлалаа. Ийм байна лээ шүү дээ. Олон улсын агаарын тээврийг либеральчлах тухай олон талт хэлэлцээрийн зөвхөн агаараар ачаа тээвэрлэхэд хэрэглэх тухай нэмэлт, өөрчлөлтөд нэгдэн орсныг соёрхон батлах тухай гээд. Доод талын тогтоолын юунаас, заалтнаас дээд гарчиг нь бараг илүү болчих гээд байгаа байхгүй юу наадах чинь. Тийм учраас энэнийг бол зүгээр ерөнхийд нь бол олон талт хэлэлцээрийн нэмэлт, өөрчлөлтөд нэгдэн орсныг соёрхон батлах тухай гээд. Тэгээд доор нь нэг тодорхой юугаараа оруулаад явчихвал арай л амар болно. Ж.Нарантуяа дарга бол хайхад амархан гээд байна л даа. Тэр хүрээндээ оруулчихна биз дээ энэ чинь. Энэ гарчиг нь ерөөсөө энэ чинь юу билээ нохойноосоо гинж нь гэгчээр энэ тогтоолынхоо заалтнаас толгой нь их болчихоод байна шүү дээ наадах чинь. Гарчигаа багаар яваад товчилж бичдэг нь зөв байх аа. Ерөнхий утгаар нь. 


Ц.Нямдорж: - Наадах чинь системийнхээ талаас та нар юм ярьж байгаа бол Ж.Нарантуяа. Наад талд нь хэн зогсоод байна вэ? Хойшоо болооч. С.Баярцогт гишүүн юм уу. Системийнх нь талаас та нар хайхаа хөнгөвчилж байгаа бол зүгээр тогтоолынхоо дугаараар хөөгөөд олчихож болно шүү дээ. 


Ж.Нарантуяа: - Хууль дугаарлаагүй. 


Ц.Нямдорж: - Өдрөөр нь хийж болно. Яг үнэхээр одоо та нар гишүүд энэнийг хардаа. Саяны Ц.Дамиран гишүүний уншдаг. Толгой нь том, хөлгүй юм шиг ийм бичиг баримт харагдаж байгаа биз дээ. Төрийн баримт бичиг шүү дээ. Ц.Шаравдорж гишүүнийг сонсъё. Энэ дээр нэг ойлголцоод авахгүй бол ер нь л болж өгөхгүй байна. Ц.Шаравдорж гишүүн. 


Ц.Шаравдорж: - Ж.Нарантуяагийн хэлж байгааг бол зөв гэж бодоод байх юм. Бид бол яахав эндээ номер, дугаараар нь хайчихна. Жирийн иргэн, хөндлөнгийн хүн энэнийг чинь өнөө системчлэлээс харж одоо хайлт хийж танилцдаг юм нь боломжтой байх ёстой шүү дээ. Тийм учраас тэр гарчиг нь том байх нь ямар хамаатай юм. Ер нь зүгээр одоогийн энэ явж байгаа практикаар хийсэн нь дээр юм биш үү гэж бодож байна шүү дээ. 


Ц.Нямдорж: - За ойлголоо. За яршиг ингээд. Том толгойтой, хөлгүй шийдвэр явж л байг. Редакци сонслоо. 

Гурав. Агаарын бохирдлыг бууруулах талаар хэрэгжүүлэх
зарим арга хэмжээний тухай УИХ-ын тогтоолын төсөл
(хэлэлцэх эсэх)


Ц.Нямдорж: - Дараачийн асуудлаа хэлэлцье. Агаарын бохирдлыг. Энэнийг яах вэ гишүүд ээ. Ингэх үү? Д.Ганхуяг дарга хаачсан бэ? Агаарын бохирдлыг бууруулах талаар хэрэгжүүлэх зарим арга хэмжээний тухай төслийг хэлэлцье. Хууль санаачлагчийн илтгэлийг А.Бакей гишүүн тавина. Д.Лүндээжанцан дарга байна уу? Хурал удирдъя. Би гарчихаад ороод ирье. 


А.Бакей: - УИХ-ын дарга, эрхэм гишүүд ээ, 


Монгол Улсын Үндсэн хуульд тус улсын иргэн эрүүл аюулгүй орчинд амьдрах орчныг бохирдол, байгалийн тэнцэл алдагдахаас хамгаалуулах эрхтэй гэж тодорхойлсон билээ. 


Монгол Улсын нийт хүн амын тэн хагас нь оршин сууж буй нийслэл хотын байгаль орчны бохирдлын асуудал өнөөдөр нэн хурцаар тавигдаж, ялангуяа агаарын бохирдлын түвшин зөвшөөрөгдөх хэмжээнээс үлэмж ихсэж, тэдний эрүүл мэнд, ахуй амьдралд ноцтой нөлөөлж, энэ талаар иргэдийн зүгээс тодорхой арга хэмжээ авахыг төр, засгийн байгууллагад хандан саналаа илэрхийлэх боллоо. Агаарын чанарын стандарт ёсоор агаар дахь хүхэрлэг хийн хоногийн дундаж агууламж 1 метр куб агаарт 30 микрограмм, азотын давхар эслийнх 1 метр куб агаарт 40 микрограм байх ёстой атал эдгээр үзүүлэлт Улаанбаатар хотод стандартын дээрх түвшнээс 2.7 дахин их байна. 


Үүссэн нөхцөл байдлыг харгалзан үзэж УИХ-ын даргын 2007 оны 01 дүгээр сарын 08-ны өдрийн 05 тоот захирамжийн дагуу Улаанбаатар хотын агаарын бохирдлыг бууруулахтай холбогдсон асуудлыг судалж УИХ-аас гарах шийдвэрийн төсөл боловсруулах үүрэг бүхий УИХ-ын дэд даргаар ахлуулсан ажлын хэсэг байгуулагдаж 3 сар орчим ажиллаа. 


УИХ-ын нэр бүхий гишүүд бид Монгол Улсын Их Хурлын тухай хуулиар олгогдсон бүрэн эрхийнхээ дагуу Улаанбаатар хотын агаарын бохирдлыг бууруулах талаар хэрэгжүүлэх арга хэмжээний тухай УИХ-ын тогтоолын төслийг боловсруулж, Засгийн газраас санал авч өнөөдөр та бүхэнд танилцуулж байна. Хотын агаарын бохирдол эрчимтэй нэмэгдсэнийг олон хүчин зүйлээр тайлбарлаж болох боловч хамгийн гол шалтгаан нь гэр хорооллын айл өрх халаалтын нам даралтын уурын зуух, дулааны цахилгаан станцуудад боловсруулаагүй түүхий нүүрсийг түлж байгаа болон автомашинд хэрэглэж буй шатахууны чанар муу, хөдөөнөөс хот руу чиглэсэн нүүдэл тасралтгүй нэмэгдэж байгаа, мөн хууль эрх зүйн орчин хангалтгүй байгаатай холбоотой байна гэж ажлын хэсэг үзлээ. 


Зарим судалгаанаас үзэхэд Улаанбаатар хотын агаарын нийт бохирдлын 90 орчим хувийг гэр хороолол, 0.6 орчим хувийг цахилгаан станцууд, 0.3 хувийг автомашины утаа нөхцөлдүүлж байна гэж тодорхойлсон байдаг. Ажлын хэсэг тогтоолын төсөл боловсруулах явцад агаарын бохирдлын эсрэг тэмцэхэд иж бүрэн цогц байдлаар хандахыг хүлээн зөвшөөрч, хэрэгжүүлэх арга хэмжээний чиглэлийг нэгдүгээрт алс хэтэд шийдвэрлэх стратегийн зорилт, хоёрдугаарт ойрын богино хугацаанд буюу нэн яаралтай хэрэгжүүлэх зорилт гэж ангилан авч үзлээ. Тогтоолын төсөл дэх хотын агаарын бохирдлыг бууруулах чиглэлээр яаралтай хэрэгжүүлэх зорилт нь 2007-2010 оныг хамаарах бөгөөд энэ хугацаанд дараахь багц асуудлуудыг шийдвэрлэхээр тусгасан болно. Үүнд:


1. Хууль, эрх зүйн орчныг боловсронгуй болгох чиглэлээр. 


Агаарын төлбөрийн тухай хуулийг шинээр боловсруулж, хүн амын эрүүл, аюулгүй орчинд ажиллаж амьдрах нөхцөлийг бүрдүүлэхийн тулд бохирдуулагч нь төлөх зарчмыг хуульчлан тогтоож, төлбөрийн орлогын санг бүрдүүлснээр агаарын бохирдлыг бууруулах хөрөнгийн эх үүсвэрийг бүрдүүлж болох юм. 


Хууль, эрх зүйн орчинг боловсронгуй болгох чиглэлээр тогтоолын төсөлд тусгагдсан заалтыг хэрэгжүүлэх зорилгоор 10 гаруй хуульд нэмэлт, өөрчлөлт оруулах, шинэчлэн найруулахаар тооцож байна. 


2. Гэр хорооллын дэд бүтцийг өргөжүүлэх, орон сууцжуулах, хүн амыг хот руу чиглэсэн шилжилт хөдөлгөөнийг зохицуулах талаар. 


Хүн амьдрах газраа сонгох эрхтэй гэсэн Монгол Улсын үндсэн хуульд заасан эрхийнхээ дагуу хүн амын хот руу чиглэсэн тасралтгүй нүүдлээс үүдэн төлөвлөлтгүйгээр хотын нутаг дэвсгэр тэлж, хямд төсөр сууц болох гэр хороолол өргөжиж, хүн амын нягтрал улам ихсэх нөхцлийг бүрдүүлж байна. 


Гэр хорооллыг барилгажуулах төсөл, хөтөлбөрийг хэрэгжүүлэхийн тулд дулаан, цахилгааны шугам зэрэг дэд бүтцийн хангамж, хамрах хүрээг өргөжүүлэхийн зэрэгцээ гэр хорооллын дахин төлөвлөлтийг хийж эхний ээлжинд 10 байрлалд орон сууц барьж, тэнд амьдарч буй 40 орчим мянган айл өрхийг орон сууцанд оруулах боломжтой гэж төлөвлөж байгаа ба түүнд шаардагдах дэд бүтцийн хангамжийг бий болгоход нийтдээ 103.7 тэрбум төгрөгийн хөрөнгө, хөрөнгө оруулалт шаардагдах тооцоо гарч байна. 


Агаарын бохирдлыг бууруулах зорилгоор 4 жилд улсын төсвөөс зарцуулахаар төлөвлөсөн нийт хөрөнгийн 52 хувийг зөвхөн гэр хорооллын дэд бүтцийг сайжруулах, барилгажуулах үйл ажиллагаанд зориулах нь зүйтэй гэж үзлээ. 


Бүсийн тулгуур төв, аймгуудад шинээр ажлын байр бий болгох, Улаанбаатар хотын төвлөрлийг сааруулах, зах зээлийн орчинг бүрдүүлснээр нийслэл рүү чиглэсэн хүн амын механик шилжилт саарах бодит нөхцөл бүрдэнэ гэж үзэж байна. Гэвч энэ бодлогыг хэрэгжүүлэх цаг хугацаа ихээхэн хөрөнгө шаардагдах тул байгаль орчныг хамгаалах тухай хуулийн 22 дугаар зүйлийг баримтлан Улаанбаатар хотын тодорхой хэсгийг гамшгийн бүсээр зарлаж, механик шилжилт хөдөлгөөнийг хязгаарлан хөрөнгө хүчийг төвлөрүүлэх замаар агаарын бохирдлыг бууруулах тодорхой арга хэмжээ авах саналыг төсөлд тусгаад байна. 


3. Экологийн цэвэр түлш үйлдвэрлэх, дулаан цахилгааны шинэ найдвартай эх үүсвэрийг барьж байгуулах чиглэлээр. 


Гэр хороололд түүхий нүүрсний хэрэглээг хязгаарлан байгаль орчинд халгүй, утаа багатай брикетэн [фр. briquette] болон хийн түлшний үйлдвэрлэлийг дэмжиж хэрэглэгчдийг хангах нь агаарын бохирдлыг бууруулах чухал үүрэгтэй гэж үзэж байна. Энэ зорилтын хүрээнд боловсруулсан шахмал түлш /брикетэн түлш/ үйлдвэрлэх, утаагүй хагас коксжсон нүүрсээр хангах, нүүрсний хийн станцыг дэмжих, хотын дулаан, цахилгааны эх үүсвэрийг нэмэгдүүлэх зорилгоор дулааны цахилгаан станц хоёрыг шинэчлэх, Багануур хувьцаат компаниас боловсруулсан экологийн цэвэр түлш, дулаан эрчим хүчний цогцолборыг барих төслийг хоёр жилд багтаан хэрэгжүүлэх боломжтой гэж тооцож байгаа ба эдгээрт нийтдээ 50 орчим тэрбум төгрөгийн хөрөнгө оруулалт шаардагдана. Үүнээс 13 тэрбум төгрөгийг улсын төсвөөс. Үлдэх хэсгийг хөнгөлттэй зээл олгох зэргээр яаралтай шийдвэрлэж болно. 


Гэр хорооллыг барилгажуулах хэтийн бодлоготой уялдуулан цахилгаан шугам, сүлжээг өргөтгөхийн зэрэгцээ дулаан цахилгааны шинэ эх үүсвэрийг буюу шинэ станцыг барих асуудлыг нэн даруй шийдвэрлэх шаардлага гарч байна. Дулаан, цахилгааны шинэ станц баригдсан тохиолдолд 100 шахам мянган айл өрхийг орон сууцжуулах боломж бүрдэх тул нийслэлийн хөгжлийн бодлогын хүрээнд уг станцын байршлыг нь зөв тогтоож хөрөнгө оруулалтыг шийдвэрлэх нь зүйтэй гэж үзэж байгаа ба түүнд ойролцоогоор 570 гаруй тэрбум төгрөг шаардлагатай гэсэн тооцоог ажлын хэсгээс хийсэн болно. 


Жилд 3.3 сая тонн нүүрс шатааж, хүхэр ба азотын исэл, дэгдэмхий үнс, нүүрс хүчний хийг агаарт хаяж буй дулааны цахилгаан станцуудыг утаа болон бохирдуулагч бодис шүүх тоног төхөөрөмжөөр хангах, агаарт гарах хаягдлын зөвшөөрөгдөх хэмжээний хязгаарыг тогтоох замаар байнгын хяналтад оруулж бохирдлыг бууруулах арга хэмжээ авах нь зүйтэй байна. 


4. Халаалтын нам даралтын уурын зуухны технологийн шинэчлэлийг хийх, төвийн эрчим хүчний халаалтын шугамд холбох чиглэлээр. 


Нийслэлийн нийт дулаан хангамжийн 7 хувийг хангадаг ба жилд 1.4 сая тонн нүүрс хэрэглэдэг нам даралтын зуухнуудад ямар нэгэн шүүх төхөөрөмж ашиглагддаггүй, түүхий нүүрс хэрэглэдэгээс агаарын бохирдлын гол эх үүсвэр болж байна. Ийм учраас нэн түрүүнд халаалтын нам даралтын зуухнуудын тоног төхөөрөмж, технологийг өөрчилж, төвлөрсөн халаалтын шугамд холбох, хийн түлшинд шилжүүлэх зэргээр шинэчлэх шаардлагатай гэж үзэж байна. 

 (11:15-12:15 Ц.Алтан-Од)

А.Бакей: Энэ асуудлыг шийдвэрлэхийн тулд сургууль, цэцэрлэг, өрхийн эмнэлэг дээр төсвийн байгууллагуудын халаалтыг нүүрсний бус эх үүсвэрт шилжүүлэхэд шаардагдах хөрөнгийг төр хариуцах саналыг оруулж байгаа ба аж ахуйн нэгжийн буюу компаниудын эзэмшлийн нам даралтын зуухны технологийн шинэчлэлийг хийхэд хөнгөлөлттэй зээл олгох зэргээр санхүүгийн дэмжлэг үзүүлэх нь зохимжтой болно.

Тавдугаарт, авто машинаас ялгарах утааны бохирдлыг багасгах чиглэлээр:

Өнөөгийн  нийтийн тээвэрт явж буй  тээврийн хэрэгслийн дийлэнх хувь нь хуучирсан тул агаарт бохирдуулагч бодисыг харьцангуй их ялгаруулдаг байна. Ийм учраас нийтийн тээврийн бага, дунд, том оврын  автобусны парк шинэчлэлийг хийхдээ  шингэрүүлсэн хий  хэрэглэдэг автобусуудыг сонгох бодлого баримтлахын зэрэгцээ нийтийн тээврийн хэрэгслийг хийн шингэн түлшинд шилжүүлснээр агаарын бохирдлыг бууруулахад тодорхой хувь нэмэр оруулж чадна гэж үзэж байна.

Зургаад,  агаарын чанарын хяналт, шинжилгээг сайжруулах, агаарын чанарын албыг бэхжүүлэх чиглэлээр:

Олон улсын байгууллагаас  гаргасан жишиг стандартаар агаарын чанарыг 5-аас доошгүй зүйл дээр тодорхойлдог байхад манай орны хувьд лабораторийн багаж тоног төхөөрөмж дутагдалтай, хэмжил зүйн хувьд стандартын  шаардлага хангахгүй байгаагаас хүхэрлэг хий, азотын давхар ислээс бусад үзүүлэлтийг хэмжиж тодорхойлж чадахгүй өнөөг хүрсэн байна.

Ийм учраас  агаарын чанарын  хяналт шинжилгээний  сүлжээг зохих шаардлагын дагуу бүрдүүлж лабораторийн тоног төхөөрөмжийн хангамжийг сайжруулсан, агаарын бохирдлыг  бууруулах арга замыг тодорхойлох үндсэн арга хэмжээ болно гэж үзэж байна. 

Долоо. Агаарыг бохирдлоос хамгаалах талаар  сургалт сурталчилгааг эрчимжүүлэх чиглэлээр:

Агаарын бохирдлыг бууруулах зорилтыг төр дангаараа биш, хувийн хэвшлийнхэн, иргэдийн идэвхтэй оролцоотойгоор амжилттай хэрэгжүүлж болно. Үүнтэй холбоотойгоор гэр сууцны дулааны алдагдлыг багасгах,  утаагүй түлшний үйлдвэрлэлийн дэвшилт технологи боловсруулахад чиглэсэн хувийн хэвшлийнхний санаачилгыг төрөөс урамшуулан дэмжиж, хувь хүн бүр агаарын чанарыг сайжруулахад хувь  нэмрээ оруулан барилга байшингаа дулаалах, ногоон байгууламжаа хамгаалж өргөтгөх, бохирдол багатай зуух, түлш хэрэглэх зэрэг чиглэлээр тэдний санал санаачилгыг нэмэгдүүлэх шаардлага тавигдаж байна.

Тогтоолын төсөл нь З заалт, 12 дэд заалтаас бүрдэж байгаа ба тогтоолын хавсралтад агаарын бохирдлыг бууруулахтай холбогдуулан эрх зүйн орчинг боловсронгуй болгох  чиглэлээр шинээр боловсруулах нэмэлт өөрчлөлт оруулах  хуулиудын жагсаалт болон авч хэрэгжүүлэх арга хэмжээний санхүүжилтийн эх үүсвэрийн талаарх саналыг тусгасан болно.

Улаанбаатар хотын агаарын бохирдлыг бууруулах чиглэлээр зайлшгүй хэрэгжүүлэх арга хэмжээнд шаардагдах хөрөнгийн эх үүсвэрийг  2007 оны  төсвийн тодотгол, жил бүрийн улсын төсөвт тусгах, хандивлагч орнууд  олон улсын санхүүгийн байгууллагын тусламж, хөнгөлөлттэй зээлээр  санхүүжүүлэх боломжтой гэж үзэж байгаа ба эхний ээлжийн зорилтыг хэрэгжүүлэхэд нийтдээ 790 орчим тэрбум төгрөгийн хөрөнгө шаардлагатай бөгөөд  эхний ээлжин зорилтын хүрээнд 2007-2010 онд жил бүр дундчаар улсын төсвөөс  50 орчим тэрбум төгрөгийг улсын төсвөөс гаргах шаардлагатай гэж үзэж байна.

Эцэст нь тэмдэглэхэд  энэхүү тогтоолын төслийн гол үзэл баримтлал нь  гэр хорооллын дэд бүтцийг сайжруулах, орон сууцжуулах, түүхий нүүрсний хэрэглээг утаа багатай прекетин, хийн болон шингэрүүлсэн түлшээр орлуулахад үндсэндээ чиглэгдэж байгаа гэдгийг онцлон тэмдэглэх нь зүйтэй байна.

Улсын Их Хурлын нэр бүхий гишүүд бидний санаачилан боловсруулж, өргөн барьсан Агаарын бохирдлыг бууруулах талаар хэрэгжүүлэх  зарим арга хэмжээний тухай Улсын Их Хурлын тогтоолын энэхүү төслийг Улсын Их Хурлын чуулганаар хэлэлцэн шийдвэрлэж өгөхийг эрхэм гишүүд та бүхнээс хүсье. 

Анхаарал тавьсанд баярлалаа.

Д.Лүндээжанцан: Бакей гишүүнд баярлалаа. Одоо хууль санаачлагчаас асуух асуулттай гишүүд нэрсээ ирүүлье. 

УИХ-ын гишүүн Л.Гантөмөрийн урилгаар тойргийн сонгогчид нь Улсын Их Хурлын чуулганы   нэгдсэн хуралдааны үйл ажиллагаатай танилцаж байна. Та бүхэнд ажлын амжилт, эрүүл энх, сайн сайхан бүхнийг хүсэн ерөөе. /Алга ташив/

Л.Гантөмөр:  Энэ агаарын бохирдлыг  бууруулах чиглэлээр ажлын хэсэг Улсын Их Хурлын даргын захирамжаар байгуулагдаж ажилласан.  Гол дүгнэлтээ гаргажээ гэж би бодож байна. Юу вэ гэхээр Улаанбаатар хотын агаарын бохирдол аюултай хэмжээнд очсон байна гэдгийг Улсын Их Хурал дүгнэлтээ өглөө. Аюултай гэдэг нь одоо энд хүн амьдрах аргагүй болсон байна  гэсэн дүгнэлт гэж би ойлгож байна. Тэгээд энэ  утааны энэ аюултай хэмжээг бий болгоход гол хүчин зүйл нь гэр хороолол байна гэдэг дүгнэлттэй байна. Энэ нь  гэр хорооллоос гарч байгаа утааны хэмжээ Улаанбаатар хотын нийт утааны   90 хувь байна гэдэг заалтаас харагдаж байна. Би ажлын хэсэг гараад ажилласны үр дүн энэ байна гэдгийг, ийм дүгнэлт гаргасанд  баярлаж байгаа юм.

Тэгэхээр одоо Их Хурлаас гаргах тогтоол шийдвэр бол тэр гэр хорооллыг орон сууцны хороолол болгох тал дээр л шийдвэр гаргах ёстой гэж бодож байна. Тэр чиглэлээр одоо  энэ  З заалтын эхний хэсэгт нь детальчилж оруулсан байна. Гэхдээ  гэр хорооллыг  100 байна уу?  120 мянган өрхийг орон сууцны хороолол болгоход чиглэсэн мөнгөний хэмжээ  700 тэрбум төгрөгний хөрөнгө оруулалтыг эрэн сурвалжлах тал дээр  та бүхэн яаж ажилласан бэ? жил болгон  50 тэрбум төгрөг зарцуулаад явахад энэ  хаанаа ч хүрэхгүй ээ, юу ч болохгүй. Жишээлбэл, ажлын хэсэг дээр ярилцаад  1 тэрбумаас  5 тэрбум долларын хөгжлийн зээлийг Дэлхийн банкнаас авья гэдэг тал дээр ажиллаж болохгүй юм уу?  1-5 тэрбум төгрөгийн зээл аваад зөвхөн  бид Улаанбаатар хотын агаарын  бохирдол гэдэг бол өнөөдөр гамшгийн хэмжээнд байна. Тэгэхээр бид Улаанбаатар хотыг орон сууцжуулах энэ чиглэл дээр ийм хэмжээний зээл авья гэдэг асуудлыг тавиад, энэ тогтоолоор бол Засгийн газарт тэр эрхийг нь нээж өгөөд хөөцөлдөөд явах юм бол  бүтэлтэй ганц тогтоол гарах юм биш үү гэж би хувьдаа бодох юм.  Тэгэхгүй бол буцаад л нөгөө прекетин түлш, буцаад жил болгон  10-50 тэрбум төгрөг зардаг энэ байдал чинь Их Хурлаас ажлын хэсэг гарч ажилласны   гавьяа гэж  харагдахгүй байна гэж би хувьдаа бодож байна. Жишээлбэл нэг тэрбум долларын хөгжлийн зээл авлаа гэж үзэх юм бол 780 тэрбумаар  дэд бүтцээ хийх юм шиг байна. Үлдсэн  300-аад тэрбум төгрөгийг нь  мооргейжийн тогтолцоо руугаа тэр зээлийн тогтолцоо руу оруулаад өгчих юм бол ерөнхийдөө  3-4 жилийн хугацаанд асуудал урагшаа явах юм биш үү.  Энэ тал дээр  энэ төсөл санаачлагчид маань, ялангуяа би Лүндээжанцан даргаас асуумаар байгаа юм. Ажлын хэсгийг ахалж ажилласан хүний хувьд та юу гэж бодож байна вэ?  Тэгэхгүй гол юмаа та нар маань  гэр хорооллоосоо зугатаалгаад,  явж байгаа  машиныг явах вэ?  Нам даралтын зуухыг яах вэ? Гэрийг яаж дулаахан болгох вэ гээд өнөөдрийг хүртэл  10-аад жил бид  хийж ирсэн, амиа аргацаасан ажлуудыг дахиад тусгаад явж байгаад жаахан харамсаж байна. 

Тэгээд бид нар бүгдээрээ итгээд болноо,  нэг тэрбум доллараас дээш хөгжлийн зээл авья, тэгээд зөвхөн үүнийг орон сууц руу чиглүүлээд явна /5 минут/ . . . бие биендээ итгэхгүй байгаад л ажил явахгүй байна. Энэ дээр  хариулт өгнө үү.

Д.Лүндээжанцан:  Та бүхний  амар амгаланг айлтгая.  Манай ажлын хэсгийнхэн нэмж, ажлын хэсгийн дэргэд мэргэжил, арга зүйн туслалцаа үзүүлэх ажлын хэсэг гээд энд байгаа. Манай ажлын хэсэгт Барилга, хот байгуулалтын сайд Ж.Наранцацралт, Түлш эрчим хүчний сайд Б.Эрдэнэбат, Байгаль орчны сайд И.Эрдэнэбаатар, мөн Эрүүл мэндийн яам, Мэргэжлийн хяналт, Онцгой байдлын ерөнхий газар, тэгээд  Сангийн яам, бусад холбогдох нийслэлийн Засаг даргын захирагчийн ажлын алба гээд ийм өргөн бүрэлдэхүүнтэй ажлын хэсэг байсан. 

Гэр хорооллын  134 мянган  айл өрх Улаанбаатар  хотод гэр хороолол байна. Үүнийг яаж орон сууцжуулах вэ гэдэг асуудлыг  тэр ер нь  иргэдээ орон сууцтай болгох төр засгийн  бодлоготой холбогдуулж, үүнийг хамтад нь авч үзсэн байгаа.  Тэгэхээр өнөөдрийн бидний яригдаад байгаа  4О мянган айлын орон сууц гэдэг хүрээнд ч гэсэн гэр хорооллын дахин төлөвлөлтийг хийгээд, яг гэр хорооллын чиглэлд  10 хороолол барих асуудлыг тогтоолын төсөлд юу ч гэсэн оруулж ирье. Үүнийг задлахаар ямар ямар юм болох вэ гэдгийг Барилга хот байгуулалтын яам, Нийслэлийн Засаг дарга нар шийдэх ёстой. 

Ажлын хэсэг дээр яригдсан яриа бол гэр хорооллуудын  айлуудын  газрыг нь аваад тэнд хороолол бариад, Барилга хот байгуулалтын сайд, Нийслэлийн Засаг даргын батламжийг гардуулъя, тодорхой  тэдэн квадрат орон сууцыг танд  тийм хугацааны дараа өгөх болно гээд  газар чөлөөлүүлсний гэх мэтчилэнгийн асуудлууд яригдсан. Хууль эрх зүйн талаасаа боловсронгуй болгох дутуу зарим юмнууд байна.  Өнөөдрийн тэр Ипотекийн хуулиас эхлээд яригдах юм байна.

Хоёрдугаарт, хөрөнгийн баталгааны асуудал их яригддаг. Гадаадын хөрөнгө оруулагчид орж ирээд баръя гэхэд Монголбанк баталгаа гаргаж өгөхгүй байгаа тухай гомдол саналууд нэлээн яригдсан. Гэхдээ энэ нь цаанаа банк баталгаа гаргаж өгсний дараа хэрвээ тэр эрсдлийг нь төр засаг хүлээх бол яах вэ гээд олон асуудал байгаа учраас үүнийг цэгцтэй шийдэх ёстой. Дэлхийн банкны суурин төлөөлөгч  зөвхөн өчигдрийн байдлаар уулзахад,   Их Хурлын даргатай  уулзсан, дараа нь уулзахад танайх тогтоолоо батлаад  ингээд шийдвэрээ гаргаад ирвэл бид  дэд бүтцийг нь бий болгох, инженерийн барилга, байгууламж, замын хөдөлгөөнтэй холбоотой асуудлаар нь яаралтай төсөл хэрэгжүүлэх ийм арга хэмжээ авч үзэж болно гэдэг асуудлуудыг ярилцсан, гэх мэтчилэнгээр энэ бол  ганцхан гэр хорооллын барилга дээр бүх асуудлыг ганцхан чигт төвлөрүүлээд Улаанбаатар хотод явж байгаа  80 мянган машин, нам даралтын  400 зуух, мөн цахилгаан станцуудын утаа  шүүлтүүртэй холбоотой асуудал гээд тэгээд түүнийгээ  хэмждэг багаж төхөөрөмж нь байдаггүй, хоёрхон зүйлээр хэмжиж байгаа. Манай өнөөдрийн агаарын бохирдлыг хэмжиж байгаа багажууд нь болохоор зөвшөөрөгдөх хэмжээнээс дээш  хэтэрсэн юмыг нь хэмжээд, цаашаа хэд давж байгааг нь хэмжиж чадахгүй суучихаад байгаа гээд энэ асуудлуудыг иж бүрэн авч үзэх нь зүйтэй юм.  134 мянган айл өрхийг нэг амьсгаагаар бүгдийг нь цөмийг нь орон сууцжуулж чадахгүй байгаа учраас ойрын  3-4 жилдээ тэр шахмал түлш, цаашдаа брикетэн  түлшийг   хэрэглэхээс аргагүй юмаа. 

Өөрөөр хэлбэл дулааны цахилгаан станц  номер 2 гээд энэ юуг өөрчлөн байгуулаад брикетэн түлш үйлдвэрлэдэг болгоё гэвэл тэнд дулаан үйлдвэрлээд,  нүүрснээс хий үйлдвэрлээд, мөн түүнчлэн цахилгаанаа давхар үйлдвэрлээд брикетэн түлш нь  бол нүүрснээсээ бараг даже хямд  гарах юм. Ингэхээр бол брикетэн түлш гэдэг бол аль ч айл одоогоор хэрэглээгүй байна, энэ лабораторийн нөхцөлд байна. Үнэхээр утаа гардаггүй ийм л  хагас кокжсон түлш байдаг юм байна.

Өмдгүй байж өвдөг цоорхойг шоолно гэдэг шиг брикетээ гаргаж аваагүй байж  шахмал түлшийг шууд үгүйсгэх арга алга. Ямар ч байсан нэг хэсэг нь үүгээрээ яваг гэж байгаа юм. Ингээд дулааны цахилгаан станц номер 2 бол  9 сарын дотор хэрвээ хөрөнгийг нь шийдэж өгвөл  8 сая долларыг нь  шийдэж өгөх юм бол  9 сарын дараа  2008 оны З сараас брикетээ нийлүүлж эхлэх, Багануур ХК-ний санаачилсан тэр экологийн цэвэр бүтээгдэхүүн үйлдвэрлэх үйлдвэрлэл нь бол   24 сарын дараа бүтээгдэхүүнээ нийлүүлж ирэх, тэгээд яваандаа бол  орон сууцжуулсны дараа хэрэгцээ нь хангагдаад ирвэл бусад  нүүрснээс өөр төрлийн бүтээгдэхүүнүүд гаргаад экспортлоод явах бололцоотой юм гэсэн ийм дүгнэлтүүд гарсан байгаа. Тэгэхээр энэ дээр нэлээн ажилласан, энэ асуудлаар манай Бакей гишүүн Байнгын хорооны даргаар өмнө ажиллаж байсан, манай ажлын хэсгийн орлогч тодорхой зүйлүүдийг нэмж хэлж болно.  Мөн Наранцацралт сайд Гэр хорооллын барилгажуулалтын асуудлаар тодорхой зүйлүүдийг ярих байх гэж бодож байна.

Гол нь хэдэн тэрбумын долларын зээл гэдгийг Бакей гишүүн хариулна.

Л.Гантөмөр:  Ер нь ийм байгаа шүү дээ, Лүндээ даргаа. Бид нар одоо энэ зах зээлийн эдийн засагт шилжсэнээс хойш Дэлхийн банк, Азийн банк, Олон улсын валютын сангийн зөвлөмж, даалгавар хамтын ажиллагаагаар явсаар ирсэн. Үр дүн нь өнөөдрийн байгаа байдал. Үр дүн нь юу хэлж байна вэ гэхээр Улаанбаатар хотод хүн амьдрах аргагүй болсон байна  гэдэг үр дүн гарсан. Одоо энэ дээр дүгнэлт хийгээд  Азийн банк бол оролцогч талууд нь барилгын зах зээл дээр  тоглолт хийхийг сонирхож байгаа учраас ихээхэн хэмжээний  зээл өгөхгүй байж магадгүй. Тэгвэл бид Дэлхийн банктай ярих арга байна уу? үгүй юу? Томоохон зээл авья, хөгжлийн зээл шүү дээ.   Томоохон зээл авья гээд бид нар санал нэгтэйгээр дуугарах юм бол цаад тал нь хамтраад ажиллахад бэлэн байгаа юм биш үү л гэж хэлээд байгаа юм, нэгдүгээрт.

Хоёрдугаарт, бид бол зээлээс айх шаардлагагүй болчихоод байна. Өнөөдөр дэлхийн эдийн засгийн түвшинг харахад Монгол Улс нормальный  түвшинд очиход л эдийн засгийн нийт багтаамжийн 30-40 тэрбум долларын багтаамж байна. Тийм тохиолдолд орж ирэх татварын хэмжээ  10 тэрбум доллараас даваад явах юм байна.  Ийм боломж харагдаж байхад, энэ боломж руу түлхээд явахыг л энэ Их Хурал шийдмээр байгаа юм.

А.Бакей:  Энэ тогтоолын үзэл баримтлалын хамгийн гол чиглэл нь Гэр хорооллын дэд бүтцийг сайжруулах, орон сууцжуулахад бол чиглэгдэж байгаа.  Үүний баталгаа нь юу вэ гэхээр жил тутам улсын төсвөөс зарцуулахаар төлөвлөж байгаа  50 тэрбум төгрөгийн  52 хувь нь буюу  103 тэрбум нь зөвхөн Гэр хорооллын дэд бүтцийг сайжруулахад чиглэгдэнэ гэж байгаа. Энд бол жишээ нь 14 дүгээр хороолол,  7 дугаар хороолол,  зүүн сэлбэ, гандан хороолол, радио телевизийн хэрэг эрхлэх газрын орчмын хороолол, дарь эхийн хороолол,  32-ын тойрог орчмын хороолол, дэнжийн мянга гэх мэтээр ийм газруудад дэд бүтцийг сайжруулна гэж байгаа юм. Дээр нь шинэ станц барина гэж байгаа. Тэнд  570 тэрбум төгрөг төлөвлөгдөөд байгаа юм. Энэ ч гэсэн бас л ялгаагүй, гэр хорооллын дэд бүтцийг л бүрдүүлж байгаа хэрэг. 

Дээр нь   хөгжлийн зээл авч болно. Үүнийг Тогтоолын төслийн хавсралтын 2.1 дээр гэр хорооллыг дахин төлөвлөж, орон сууцжуулахыг хөнгөлөлттэй зээлээр дэмжинэ гэж тусгасан байж байгаа юм. Тийм учраас өнөөдөр хэлэлцсэн үл хөдлөх хөрөнгийн барьцаалах тухай хууль хурдан батлагдчихвал энэ асуудлыг цаг алдалгүй хэрэгжүүлж болно.  Энд тэндэхийн банкнаас хөгжлийн зээл авч болно. Энэ бол нээлттэй. Төрийн бодлого ингээд тодорхойлогдож байгаа шүү гэдгийг хэлье.

Д.Лүндээжанцан: Тэр тодорхой асуудлуудаар жишээ нь тэр эрчим хүчний шинэ эх үүсвэрийн асуудлаар гэхэд бид   заавал дулааны цахилгаан станц гэхгүй ямар бололцоотой орчин үеийн шинэ технологийн цахилгаан станц байна вэ? Атомын цахилгааны станцын хүртэл асуудал яригдаад байна. Тэгэхээр үүнийг бол одоо нээлттэй орхиё. Хэлэлцүүлгийн явцад тодорхой болгож ирэх юм байна уу? 

Л.Гантөмөр: Миний санаж байхад Лүндээ даргаа, дэлхийн банк, олон улсын валютын сангийн төлөөлөгчид хурал зарлаад бид энэ ард түмнийг чинь орон сууцтай болгох, утааг арилгах дээр бид ажиллая гээд  хэвлэлийн бага хурал хийж байсан санагдах юм. Тэр түвшинд та бүгд уулзалт хийв үү?  Гэж асуусан.

Д.Лүндээжанцан: Уулзсан. 6 дугаар сард  хөгжлийн шинэ стратеги, зээл тусламжийн шинэ стратегийн тухай Дэлхийн банкны хурал болно.  6 сард, бэлтгэл хангагдаж байна. Энэ хүрээнд уулзалтууд хийсэн. Сү.Батболд энэ талын асуудлыг хариулна.

Сү.Батболд:  Гантөмөр гишүүний асуулт юм уу саналыг дэмжээд байгаа юм.  Нэгдүгээрт энэ гаргаж байгаа санаачлагчаас гаргаж байгаа асуудал бол ер нь агаарын бохирдлыг бууруулах талаар хэрэгжүүлэх арга хэмжээний ерөнхий малгай гэдэг юм уу? Эрх зүйн орчинг гаргаж өгч байгаагаараа ач холбогдолтой гэж бодож байна. Дотор нь орсон асуудлууд нь болохоор мэдээж хэрэг  аль болохоор иж бүрэн  авахаар манай мэргэжлийн байгууллагууд, яамдууд саналуудаа оруулаад ажлын хэсгийнхэн хийж гаргасан нь ойлгомжтой.

Гишүүний асуугаад байгаа асуудал бол энэ ажил маань цаасан дээр үлдчих юм биш байгаа, хугацаа их алдах юм биш байгаа. Жилдээ нэг  50 тэрбум төгрөгөөр  гэр хорооллын дэд бүтцийг хийгээд яваад байдаг, хэдэн жилийн ажил болох юм бол гэсэн ийм  асуулт гарч байна. Цаад талд нь бодитой ажил хийгдэх эх үүсвэр байгаа юм уу? Энэ талаар яриа гарсан уу гэдэг асуудал тодорхой тавьж байна гэж ингэж ойлгож байна.

Тийм учраас энэ бол  мэдээж цаасан дээр буусны дараа, дараагийн авах арга хэмжээний  чиглэлээр бол түрүүн бас Хот байгуулалтын сайдтай ярьж байсан,  гаргах санаа саналууд нэлээн байгаа гэж. Тийм учраас энэ дээр бид нар бас  Гантөмөр гишүүний саналтай би санал нэг байгаа буюу их тодорхой асуудлыг  ялангуяа Дэлхийн банк маань ярьж байгаа ч гэсэн тэд нар маш их хугацаа алддаг юм л даа. Тэгэхээр төслөө боловсруулаад, тэгээд хамгийн хялбар шийдүүдийн нэг   бид  нар Эгийн гол дээр энэ удаа  Хятадын  300 сая долларын зээлийг, түүн шиг бид нар томоохон хэмжээний зээлийг дараагийн шатанд нь  БНХАУ-ын Засгийн газар байдаг юм уу? Эсхүл  тодорхой хөрөнгө оруулалтын тодорхой хөтөлбөрийн хүрээнд юм уу? Тэгэхдээ бид нар үүнийг хийхдээ хууль эрх зүйн орчин, түрүүчийн ярьсан Ипотекийн хууль юм уу, үл хөдлөх хөрөнгийн барьцааны хууль юм уу? Энэ зүйлүүдээ шуурхайлж, эрх зүйн орчноо бүрдүүлэх ажлаа хийх ёстой байх. 

Гэхдээ энэ хүрээнд  зэрэгцүүлээд тодорхой  хөгжлийн гэдэг юм уу? Урт хугацааны гэдэг юм уу? ямар нэгэн хэмжээний ийм зээлийн асуудлыг Засгийн газраас яаралтай бас үүнийг бодож оруулж ирэх нь зүйтэй байх гэж бодож  байна. 

Ж.Наранцацралт:  Бараг хариулчихлаа даа. Ер нь гэр хорооллыг дахин төлөвлөлттэй холбоотой асуудлаар Улаанбаатар хотын Засаг дарга, холбогдох байгууллагууд хамтраад тодорхой төлөвлөгөө гаргасан юм. Тэгээд яг тэнд бол эхний ээлжинд 1О орчим гэр хорооллын төлөвлөлтийг авч үзье. Түүнээсээ энэ оноос эхлээд  6 гэр хороолол буюу өөрөөр хэлбэл  14 дүгээр хороолол, 7 дугаар хороолол,  Радио телевиз, Дарь эхийн орчим гээд яг тодорхой объектуудаараа гаргачихсан байж байгаа. Энд наад зах нь эхний ээлжинд бидний үзэж байгаагаар  260 орчим сая ам долларын хэрэгцээ байгаа юм. Тэгэхээр үүнийг энэ тогтоол хэлэлцэж байгаатай холбогдуулаад хэрхэн яаж шийдэх вэ гэдэг энэ арга зам дээрээ гишүүд бас санал бодлоо солилцвол их хэрэгтэй байгаа юм.  Гарцаагүй ийм ажлыг бид хийж байж энэ тогтоол их үр дүнтэй болох, нийгэмд хүрэх ийм байдал бий болно. Тийм учраас гишүүд яг энэ тал дээрээ ярилцаад хэдийг нь бид нар улсын төсөвт нь суулгаж чадах вэ? Хэдийг нь бид нар олон улсын болон гадаадын банк, санхүүгийн байгууллагуудтай ярилцаж болох вэ? хэдийг нь  бид нар хувийн хөрөнгө оруулалтыг төрөөс дэмжих ийм бололцоотойгоор асуудалд хандаж болох вэ гэдэг энэ асуудлуудыг гаргаад бид нар өөрсдийнхөө төлөвлөлтүүдийн болон бусад шаардлагатай бичиг баримтуудыг ажлын хэсгийнхэнд танилцуулсан байж байгаа. Яг үүгээрээ бодит ажил руу хандаад наад зах нь төр энэ дээр бас тодорхой хэмжээний үүрэг хүлээнэ л дээ. Ялангуяа магистраль шугамтай холбоотой асуудлууд байна, 5 дахь эх үүсвэрийн асуудлууд байна.  Яг ийм тодорхой юмнууд дээрээ ирэх оны төсвөөс эхлээд тодорхой асуудлуудыг шийдээд явчих ийм заалтуудыг бид нар  тогтоолын төсөлд оруулчихсан байж байгаа. Үүнийг гишүүд дэмжээд өгчихвөл бид бусад арга замуудыг гишүүдтэйгээ хамтраад зохион байгуулаад явчих бүрэн боломжтой.

Яагаад гэхээр  өчигдөр жишээ нь  Нийслэлийн иргэдийн хурлаар  14 дүгээр гэр  хорооллын дахин төлөвлөлтийн ерөнхий төлөвлөгөө батлагдсан байгаа. Тэнд ойролцоогоор  1400 орчим гэр хорооллын иргэд байж байгаа. Үүнийг бид нар яг энэ  төлөвлөлтийн дагуу нь төлөвлөхөд  9400 орчим айлыг тохилог орон сууцаар хангах боломжтой байгаа. Энд гадаадын болон хувийн хөрөнгө оруулалтыг ч татан оролцуулах боломж байгаа. Хөнгөлөлттэй зээлийг татан оролцуулах үр дүн байгаа.  1000 орчим айл байгаа газар дээр бид нар  9000 орчим айлыг тохилог орон сууцаар хангах, нөгөө талаараа агаарын бохирдолтыг шийдчих жишээ нь тийм давхар давхар боломжуудыг бид энэ цогцолбороор авч үзэх нь зүйтэй гэж үзэж байна.

З.Энхболд:   Тогтоолын төслөөс хэд хэдэн асуулт байна.  Дараа нь санал гэж бараг байхгүй цайны цаг руу орчих гээд байгаа учраас саналаа бас давхар хэлээд явья гэж бодож байна. 

Ерөнхийдөө  асуудал бол хуучин их удсан асуудал л даа. Хуучин асуудалд яг хуучнаар нь хандаж орж ирээд байх юм. Улаанбаатар хотын 4 уулын дунд нэг  сая хүний одоо байгаагаар нь амьдруулахаар бүх юмаа төлөвлөсөн байгаа юм. Тэгээд Монгол Улс чинь сая таван зуун мянган хавтгай дөрвөлжин км талбайтай. Энэ  дөрвөн уулын дунд шигдээд байх ямар ч шаардлагагүй. Улаанбаатар хотыг хаашаач  тэлсэн болж байгаа.  Тавдугаар эх үүсвэрээ Улаанбаатар хотын  гадна гаргаж  хийхээр төлөвлөж байна уу? эсхүл энэ дотроо төлөвлөж байна уу гэдэг нэг асуудал байна.

Улаанбаатар хотын хамгийн гол проблем бол  4 уулын дунд байдаг  салхи ордоггүй учраас л  утаа хуримтлагдаад байгаа. Тийм утаа гаргадаг хэсэг бол  дөрвөн уулын дундаас гараад явчихбал хаана ч очсон одоогийнх шиг хор хохирол багатай болох ёстой. Тэгээд энэ талаар шинэ нүдээр харж, шинэ төлөвлөлт хийхгүй, хуучин юмтайгаа л  байгаа учраас энэ арга хэмжээ чинь олигтой болж өгөхгүй байна.

Улаанбаатар хотыг тойрсон гольцоо зам алга, Улаанбаатар хотоос хурдан гарч, хурдан орж ирж болдог хурдны замууд алга. Ийм юманд хөрөнгө оруулалтаа хийх ёстой шүү дээ, та нар. Шинээр барих гээд байгаа орон сууцуудаа хотын гадна талд бариад, 1О минутын дотор орж гарч болдог бол  заавал энд байгаа айлуудыг нүүлгэх гэж  зовлон учруулахгүй амар л баймаар юм. 

Хоёрдугаарт, Улаанбаатар хот руу чиглэсэн хүн амын шилжилт хөдөлгөөн зохицуулах гэдгийг юу гэж ойлгох вэ? үүнийгээ нэг тайлбарлаад өгөөч, арга хэмжээ  5-д байна. 

Гуравдугаарт, нийтийн тээврийн хэрэгслийг хийн түлшинд шилжүүлэх гэж байна. Хийн түлшийг чинь нэг компани монополиороо авчихаад, монополь зах зээл л үүсгэж өгөх гээд байнаа даа. Үүнийгээ хэзээ монополийг нь болиулах юм бэ? өрсөлдөгч байхгүй учраас өндөр үнэ одоо хүртэл төлсөн хэвээрээ л байгаа. 

Дөрөвдүгээрт, хэвлэл мэдээллийн хэрэгслээр үнэ төлбөргүй сурталчлуулах гэдэг чинь хувийн  радио телевиз, сонинд аваачиж үнэгүй сурталчилж өг гэдэг үүргийг Их Хурлаар өгүүлэх гээд байгаа юм уу? юу гэсэн үг юм бэ?  би үүнийг ойлгохгүй байна.

Ногоон байшин гээд Ногоон намын нэг хэсэг нөхдүүдийн яриад байгаа юмыг бол дэмжмээр л юм билээ. Локальный цэвэрлэх байгууламж, ус, маш бага дулаан зарцуулж,  4 айлын хашааны газар дээр  4О айлын сууц барьчихаар юм яваад байгаа, үүнийг хотын удирдлага судалж үзэж, хэр дэмжиж байгаа юм бэ?  Байгаль орчинд хоргүй ийм сууцны  маш бага зардлаар үүсэх юм байна билээ. Тэгээд бас нэг юманд огт анхаарлаа хандуулсангүй. Би бас шүүмжлэлтэй хандаж байгаа. Одоогийн байгаа байшингийн дулаан алдагдах коэффициентийг нь багасгах замаар дулаалгын материал, вакуман цонх хэрэглэх замаар  маш бага нүүрс төлдөг болно шүү дээ, ингэж байж дулааны утаа бага гарна. 

Бас нэг шүүмжлээд байгаа юм бол энэ дулааны цахилгаан станц 2, Багануур 2-ыг баахан мөнгө өгөөд хэдэн тэрбум төгрөг өгөөд  нүүрс хийлгэчих юм яриад байгаа юм. Брикет. Улсын өмчийн компаниудаас хувийн хэвшил рүү явж байгаа энэ төрийн бодлогын эсрэг яваад байгаа юм уу? та нар. Нүүрс брикет болгож хувиргахдаа гол нь биш, брикет нь хүн амын худалдах чадвартай тэнцүү байхад л гол асуудал нь байгаа.   Дулааны цахилгаан станц 2,  Багануур 2-ыг  мөнгөөр тэтгэж хэрэггүй ээ.  Тэр хувийн компаниуд нь үйлдвэрээ өөрсдийнхөө  эрсдлээр  байгуулаг. Хамгийн гол нь Улаанбаатар хотын иргэд түүхий нүүрс худалдаж авч байгаа үнэтэйгээ адилхан үнээр брикет худалдаж авахад л гол нь байгаа. Тэгээд үйлдвэрийг санхүүжүүлэх биш, үйлдвэрлэлийн үйлдвэрлэсэн бүтээгдэхүүн нь иргэдэд ваучер өгөх замаар үнийн зөрүүгий нь мэдээж нүүрсийг боловсруулахад үнийн зөрүү гарна шүү дээ. Ийм маягаар асуудал шийдвэл зах зээлтэйгээ илүү ойртоно. Тэгэхгүй улсын хоёр үйлдвэрийг дахиад  дэмждэг, нөгөө хэдийнх нь гаргаж ирж байгаа брикетний үнэ  гэж замбараагүй юм болно.  Энэ бол явах арга зам биш. Энд  40-50 тэрбум төгрөг төлөвлөж байгаа нь сайн хэрэг. Энэ мөнгийг үйлдвэр байгуулахад зарцуулж болохгүй.  Утаагүй түлш хэрэглэхэд гардаг үнийн зөрүүг төлөхөд ард иргэдэд бол тарааж өгөх хэрэгтэй. Байшингаа дулаацуулахад нь тарааж өгөх хэрэгтэй.  Шөнийн цахилгаанаар халахад нь тарааж өгөх хэрэгтэй. Ингэж байж энэ явна уу гэхээс, дахиад л улсын үйлдвэрээр  хөрөнгө оруулаад байдаг, үр дүн бол гарахгүй шүү дээ. Ийм маягаар юмаа чиглүүлбэл яах вэ гэдэг сүүлчийн асуулт байна. 

Д.Лүндээжанцан: Би  товчхон товчхон хэлээд явья. Юуны өмнө Энхболд гишүүний энэ  ярьж байгаа асуулттай холбогдуулаад хэлэхэд бас талархал илэрхийлэхийг хүсч байгаа юм.  Манай ажлын хэсэг дээр бараг хэдэн зуун төсөл, нүүрсийг гүн боловсруулахтай холбогдсон, шөнийн цахилгаантай холбогдуулсан, гэрийг дулаацуулах цахилгааныг  хэрэглэхтэй холбогдсон маш олон санал ирсэн. Энэ болгоныг бид үзээд ямар ч байсан холбогдох газруудаар нь үзүүлж харуулаад, энэ дотроос гол юмнуудаа оруулсан.  Ерөнхийдөө дэмжих бодлого явуулна. Энэ дээр нэгдүгээрт, стратегийн зорилтын хүрээнд  Энхболд гишүүний ярьж байгаа энэ саналуудыг  мастер төлөвлөгөөнд, стратегийн   зорилтын хүрээнд авч үзье. Бид бол яаралтай хэрэгжүүлэх арга хэмжээ гэж. Тэр бололцоотой айлууд шинэ нүдээр харахыг оролдоогүй биш, энэ асуудлууд яригдсан. Бололцоотой нэг хэсэг нь хотын захад хорооллууд нь аятайхан баригдаад тэгээд хурдны зам, метро ч байдаг юм уу? бүх юмнууд нь гарч ирээд, энэ бол явна. Гэсэн ч гэр хороолол бол үлддэгээрээ үлдчихээд байгаа юм. Тийм учраас л тэр барилгажуулалтын асуудал. Түүхий нүүрсийг л энэ удаагийн манай хамгийн том  зорилт  бол түүхий нүүрсийг хэрэглэдгийг л болиулъя. 

Энэ төрийн өмчийн юун дээр заавал дэмжих ёстой юу үгүй юу гэдэг дээр бол эд нар Багануурынхан бол өөрсдөө нүүрснээс шинэ технологи гаргаж авч, шинэ бүтээгдэхүүнүүд гаргаж авах экологийн цэвэр түлшний үйлдвэр байгуулъя гэдэг ийм төсөл байгаа юм. Энэ бол зээлээр. Ганцхөн  ТО хийхэд нь л оролцоно. Тэгээд хурдан хугацаанд бий болохыг нь  бүтээн байгуулалтыг нь нэгдүгээрт гол болгож байгаа.

Хоёрдугаарт, дулааны цахилгаан станц 2 дээр бид бүр ажлын хэсэг очиж хуралдаад, бүх  Эрдэнэт, хөндлөнгийн шинжээчдийг нь оролцуулаад хамгийн гол нь эд нарын гаргаж байгаа тэр брикет нь давхар юмнууд гарах учраас өртөг нь хямдраад түүхий нүүрснээс хямд гаргаж байгаа. Ач холбогдол  нь л тэр. Түүнээс биш хувийн өмчөөрөө хийж бүтээж байгаагий нь бид бол дэмжих бодлого явуулна. Гэхдээ эдгээр нь  бол ямар ч байсан  одоогийн гэр хороололд амьдарч байгаа  134 мянган өрхийн  40 хувийг нь дулааны цахилгаан станц 2 –ыг нь эхний ээлжинд хангах юм. Бусад шахмал түлшний үйлдвэрүүддээ бүтээгдэхүүнээ нийлүүлэх юм. Багануурынх нь бол 2 жилийн дараа ашиглалтанд орох юм. Яваандаа экспортын чиглэлтэй болох юм. Өөрөө өөрсдийгөө санхүүжүүлээд аваад явах юм гэж. Энэ болгон  нь  түр зуурын шилжилтийн шинж чанартай юм. Гол нь нүүрсээ гүн боловсруулаад  цаашаа явахад хэрэгтэй юм гэдэг байдлаар авч үзсэн. Ер нь одоогийн энэ гэр хорооллуудыг бүгдийг алга болгоод, тэгээд хотын гадна талд шинэ юмнууд байгуулаад, тэгээд гол нь гольцоо  зам тавих энэ асуудлууд яг яригдсан. 

Төрийн өмчийн үйлдвэрийн газруудаар биш, хувийн өмчийн хөрөнгө оруулалтаар хийвэл яасан юм бэ гэдэг яг таны тавьсан асуултуудыг бид  ажлын хэсэг дээр би өөрөө хүртэл тавьж байсан.  

Тав дахь эх үүсвэр гэж яриад байгаа, тав дахь ч юм уу, дөрөв дэх ч юм уу гээд байгаа, шинэ эх үүсвэрийн асуудал мэдээж хэрэг хотын гадна талд л тавигдах ёстой гэдэг байр суурин дээр ажлын хэсгийн гишүүд байсан. Харамсалтай нь одоогоор яг тэнд тийм тэдэн  хүчин чадалтай, тийм хэмжээний өртөгтэй гэдэг нарийвчилсан зураг төсөл бол хараахан гарч амжаагүй байна.  Шинэ эх үүсвэр баригдаж байж  л  100 мянган айл  орон сууцтай болох асуудал яригдах гээд байгаа юм. Тийм учраас маш хурдан орж ирэх ёстой. Энэ дээр  манай ажлын хэсгээс Очирхүү гишүүнийг энэ асуудлыг Их Хурал дээрээ хариуцаач ээ. Түлш, эрчим хүчний яам, Эрдэнэбат сайд байж байна. Бас тодорхой саналууд ярьж байна. Энэ дээр биеэ даасан ажлын хэсэг ажиллая, яг тав дахь эх үүсвэрээр нь.

Ц.Нямдорж: Уучлаарай, Лүндээжанцан даргаа, түр зогсож байгаарай.  Баянгол дүүргийн Эрдмийн ундраа цогцолборын 11 дүгээр ангийн сурагчид  чуулганы ажиллагаатай танилцаж байна. Та бүхэнд сурлагын өндөр амжилт хүсье. Сургуулиа сайн төгсөөрэй, сайн хүн болоорой, сайн мэргэжилтэн болоорой гэж ерөөе. 

Д.Лүндээжанцан: Тэгээд нэмэх юм байвал Бакей гишүүн, Эрдэнэбат сайд  нар нэмээд хэлэх байх. Атомын  цахилгаан станцын  асуудлаар энд хурал болсон. Цөмийн энергийн комиссоос 35 жил ажилладаг батейрагий нь зөвхөн сольдог, яг харахад бол үлгэрийн юм шиг ярьж байгаа юм. Тэр эрдэмтэн нь  өөрөө ирж  презенденшинээ  хийсэн. Тэгээд  10 мгвт-ын тэгээд  2О, ЗО-ыг барихад 300 сая доллараар манай одоогийн тэр  100 мянган хэрэглэгчийн хэрэгцээг хангах, тэгээд хүн ажиллахгүй. Тэгээд хүн ажиллахгүй гэдэг нь эрсдлийг бага дагуулдаг гээд, энэ юмнуудаар бид  ажлын хэсэг байгуулчихсан явж байх жишээтэй.

Дараагийн нэг асуудал бол тэр гамшгийн бүс байгаа. Үүнийг сайн ярьж байгаад шийдэх асуудал. Байгаль орчны тухай хууль, Үндсэн хуульд нээлттэй асуудал байгаа, гамшгийн бүсээр зарлах асуудал. Хамгийн гол нь хүн амын механик өсөлтийг л сааруулахад чиглэсэн. Өнөөдөр гэхэд Сонгинохайрхан, Чингэлтэй дүүргүүд дээр жил болгон нэг шинэ хороо байгуулагдаж, нэмэгдэж байна. Сард 1500 хүн шинээр механик өсөлтөөр, төрөлтөөр биш, шинээр хөдөөнөөс нүүж ирж байна. Тийм учраас хамгийн их утаа гаргаж байгаа хэсгийг гамшгийн бүсээр зарлаад тусгай дэглэм тогтоогоод ингээд ажиллах боломж байна уу? үгүй юу гэдгийг бид ямар ч байсан тогтоолын төсөлдөө оруулаад ирсэн. Хууль эрх зүйн үндэс нь байгаа, яг амьдрал дээрээ яахав, ийхэв гэдэг нь олон талаас нь Байнгын хороод авч үзэхдээ  тал талаас нь ярих асуудал.

Хийн түлшний асуудалд 8О мянган  машин явж байна.  Парк шинэчлэл нь хуучирсан, бүх тоо баримт Бакей  гишүүн дээр байж байгаа. Үүнээс дэлхийн улсуудын жишгээр бол төрийн мэдлийн, нийтийн тээврийн хэрэгцээний болоод, төрийн өмчийн машинууд бол хийн түлшээр ажилладаг юманд шилжиж байгаа юм байна. Хоёр нийлүүлэгчийн юман дээр очиж судалсан. Өнөөдөр мянгаад машин  800-аад такси яг үүнийг хэрэглээд, болоод, бензинээс доогуур үнэтэй хэрэглэж болж байна. 

Тийм учраас аливаа улсад  20 орчим хувийг нь хийн түлшээр явдаг, шингэрүүлсэн шатдаг хийгээр ажилладаг болгодог юм байна. Бид ийшээ бас нэг алхам хийхгүй бол болохгүй нь ээ. Монополийг задлах асуудал яригдсан байгаа, үүнийг жич ярих асуудал гэж манай ажлын хэсэг дээр авч үзсэн. Энэ мэтчилэнгээр ийм хариултыг өгье. Бакей гишүүн, Эрдэнэбат сайд нар нэмээд хариулъя.

А.Бакей:  Баярлалаа.  Хийн шингэрүүлсэн түлшний асуудлаар өнөөдөр монополь байдалтай байгаа нь үнэн. Энэ дээр одоо  мянган машиныг шингэрүүлсэн хийгээр цэнэглэж байгаа. Бидний энэ тогтоолын төсөлд тусгасан үндэслэл тооцоогоор  4 жилийн дотор шингэрүүлсэн хийгээр явах машины тоог  11 мянгад хүргэх боломжтой гэж үзсэн. Ингэхийн тулд  бол шингэрүүлсэн шатдаг хийг нийтийн тээврийн хэрэгсэлд нэвтрүүлэх төсөл хэрэгжүүлэх, хий хүлээж авах, түгээх байгууламж барих, хийгээр авто машины цэнэглэх  станцын тоог нэмэгдүүлж, өрсөлдөөнийг нэмэгдүүлэх нь зүйтэй гэж үзэж байгаа.

Ногоон байшин ч гэдэг юм уу?  дулааны алдагдлыг багасгахтай холбоотой, ер нь байгаль орчинд  хоргүй сууцтай холбоотой ийм санаа бол тогтоолын төслийн  10 дугаар заалтанд орсон байгаа. Энд юу гэсэн бэ гэхээр дулааны зориулалтаар  шөнийн цагаар хямд үнэтэй цахилгаанаар гэр хорооллыг хангах. Гэр сууцны дулаан хадгалах чадварыг нэмэгдүүлэхэд нийцүүлэн, гэрийн бүтэц, хийцийг оновчтой болгон өөрчлөхөд чиглэгдсэн арга хэмжээг шинжлэх ухааны байгууллага, иргэдийн оролцоотойгоор авч хэрэгжүүлэх гэж. Энэ бол гэрээс гадна энэ дотор  бусад орон сууцыг ч хамруулж болно. Өнөөдөр яагаад  5-6 тонн нүүрс түлээд агаарыг тэр хэмжээгээр бохирдуулж байна вэ гэхээр өнөөдөр гэрийн ч гэсэн ялгаагүй, бусад жирийн сууцны ч ялгаагүй дулаалга нь их муу байна,  дулааны алдагдал ихтэй байна. 

Тийм учраас энэ хана туургыг дулаалах материал, дулааны алдагдлаас хамгаалах материалаар хангах, хийц загварыг нь хүртэл өөрчлөх тухай асуудал байж болно. Тийм учраас үүнийг Улаанбаатар хотод зайлшгүй хэрэгжүүлэх ёстой  чухал зүйл гэж бодож байгаа.

Дээр нь Улаанбаатар хот руу чиглэсэн хүн амын шилжилт хөдөлгөөнийг зохицуулах гэдгийг юу гэж ойлгох вэ. Энэ бол Байгаль орчны тухай хуулийн 22 дугаар заалтаар, хүн мал амьтны эрүүл мэндэд ноцтой нөлөө үзүүлэх байдал үүссэн тохиолдолд  эрсдлийн үнэлгээ хийх замаар тэр орчныг  гамшгийн бүсээр зарлаад Засгийн газраас тодорхой арга хэмжээ авах тухай заалт тусгагдсан байгаа. Үүнийг  тогтоолын төсөлд ямар ч гэсэн оруулж ирсэн.  Тэгэхдээ үүнийг шийдэхийн тулд  эхлээд эрсдлийн үнэлгээ хийх ёстой, үнэхээр гамшиг мөн үү? Биш үү гэдгийг. Ер нь миний бодож байгаагаар бол хүн амьд явах  эрхэд нь ноцтой нөлөө үзүүлж байгаа бол гамшгийн түвшинд зарим гэр хороолол орсон шүү, түүнийг хүлээн зөвшөөрөх ёстой гэж бодож байгаа.  Бүгдээрээ биш.

Ц.Нямдорж: Завсарлага.  14.00 цагаас Эдийн засгийн байнгын хороо хуралдана. Засгийн газрын гишүүнийхээ асуудлыг ярьцгаа, саналаа оруулж ирцгээ. Энэ асуудлыг өнөөдөр дуусгана шүү. Шөнө 1 цаг хүртэл, маргааш өглөө  6 цаг хүртэл ч бол хуралдаад, сайдын асуудлын өнөөдөр дуусгана. Утаагүй болох юм аа хурдал./12.15-13.05. Д.Цэндсүрэн/

Хуралдаан  13.05-16.05 цагт завсарлав. 

Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төсөл /хэлэлцэх эсэх/

Ц.Нямдорж: - Ийм редакци байна, УИХ-ын тогтоол, Хуулийн төсөл буцаах тухай, Монгол Улсын  Их Хурлын Чуулганы хуралдааны дэгийн 17.3.7 дахь заалтыг үндэслэн Монгол Улсын Их Хурлаас тогтоох нь: 1.УИХ-ын Б.Цэрэнбалжирын санаачлан боловсруулсан Сууц өмчлөгчдийн эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн ийм тогтоол байна. Энэ төслийн талаар редакцийн санал байна уу? Байхгүй бол ёсчиллоо шүү, энэ редакци сонслоо /алхаа тогшив 16.06 цагт/.

Ажлын хэсгийг оруулъя, Раш гишүүн асуултаа асууя.

Р.Раш: - Баярлалаа. Би тогтоолын төслийн энэ концепцитой бол зарим хэсэгтэй нь бас санал нэг байгаа юм. Асуулт энэ агаарын бохирдолт газрын бохирдолд багагүй хэмжээгээр нөлөөлдөг. Тэгээд ялангуяа энэ хог хаягдлыг ямар нэгэн байдлаар шийдэх тухай асуудлыг бид нар авч үзэхгүй бол зүгээр яах вэ өнөөдрийн ярьж байгаа тэр тогтоол, төсөл маань үндсэндээ гэр хорооллын чиглэлд барилгажуулах ажил, нөгөөдөх нь гэр хороололд дэд бүтэц бий болгох ийм л 2 үндсэн санаа улаан шугам нь болж байгаа юм байна гэж ойлгож байна.

Тэгээд энэ хог хаягдлын ихэнх нь дандаа зуухны үнс байгаа, ихэнх нь. Жаахан шороотой өдөр бол тэр үнс хийсч тэгээд энэ агаарыг ямар янзтай болгож байгаа билээ, тэр бол тодорхой ийм зүйл шүү дээ. Тэгэхээр энэ хогоо бид нар ярихгүй бол зүгээр агаар яриад, газаргүйгээр агаар яриад энэ олигтой бүтэхгүй ээ. Нэгдүгээрт нь. Дороосоо хогноос л агаар бохирдож байгаа шүү дээ, ер нь бол. Энэнтэй санал нийлэх үү, ер нь юм бодох юм биш үү гэж асуумаар байна.

Хоёрдугаарт нь энэ улс амьтны юмыг чагнаад байхад зүлэг ногоогоо хамгаалах, энэ тарьсан, бид чинь том сайхан ургасныгаа огтолж хаяад орцныхоо хажууд нэг ТҮЦ-ийг үргэлжлүүлж байшинтайгаа ингэж бариад зүлгээ устгаад үгүй бол машины зогсоол, одоо тэр нөгөө зүлгээ аваачиж шавардаад, цементдээд машины зогсоол болгоод ингээд цохиж яваа шүү дээ. Тэгээд энийг ер нь юу гэж үзэж байна вэ? Энэ агаар тэнгэр, газар хоёр ч хоорондоо амьсгалдаг гэж энэ юм мэддэг улсууд яриад байдаг юм шиг байнаа. Тэгээд ногоон байгууламж бол тэгээд ерөөсөө тун ховордлоо шүү дээ. Яг гудамжны мод гэх юм бол дээр үеийн тоосгоны дэнжийн жаахан мод, тэгээд төмөр замын гол гудамжны жаахан мод, тэгээд  том жижиг нийлсэн 3 цэцэрлэг, ийм байдлаар энэ агаар мандлыг цэвэр сайхан байлгана гэдэг ямар болоо? Энэний талаар комисс, ажлын хэсэг ярьсан уу? Ямар дүгнэлт хийж байна вэ гэдэг асуудал.

Цааш нь гэрт бол олон янзын сайхан юмнуудыг ярьж, перкит түлш, эд нарыг одоогийн түлж байгаа түлшний үнээс хямд л байхгүй бол хүн авахгүй шүү дээ, энэ талаар юм бодсон уу, энүүнд татаас өгөх ёстой. Тэгж байж байж урамшууллыг бий болгох байх, тэгж байж байж хэрэглээг бий болгоно, түүнээс биш нүүрснээс илүү үнэтэй ухаан нь тэр шахмал түлшийг хэрэглэнэ гэвэл энэ бүтэхгүй. 

Хамгийн сүүлчийн зүйл нь ер нь энэ хөдөө хот хоёрыг хосолж ингэж авч үзэхгүй бол яаж хотоос хөдөө рүү тэмүүлдэг тийм тэмүүллийг орон нутагт бий болгох вэ гэдэг асуудлаа сайн бодохгүй бол хот руу хүн яваад л байна, тэгвэл одоо бид нар тэгээд ингээд 4 уулын дунд багтахгүй нь гэж түрүүн Энхболд гишүүн яриад байна лээ, яг би санал нэг байгаа хүн. 40 мянган айлын орон сууцын чинь 90 хувь нь хотод, 10-аад хувь нь хөдөө хуваарилагдаж байгаа шүү дээ. Тэгэхээр хоттой өшөөтэйдөө би тэгж яриад байгаа юм биш шүү. Баярлалаа.

Ц.Нямдорж: - Нямсүрэн гишүүний урилгаар Сэлэнгэ аймгийн Баянгол сумын иргэдийн хурлын тэргүүлэгчид Чуулганы ажиллагаатай танилцаж байна, та бүхэнд амжилт, аз жаргал, сайн сайхан бүхнийг хүсье, ажлаа сайн хийгээрэй /УИХ-ын гишүүд алга ташиж баяр хүргэв/.

Лүндээжанцан дарга хариулъя.

Д.Лүндээжанцан: - Бакей гишүүн бас хариулах байх. Тэгэхээр Раш гишүүний хотын хог, хогийн асуудал, орчны бохирдлын асуудлыг гаргаж тавилаа, энэ бол маш зүйтэй, бас л манай ажлын хэсэг дээр яригдсан тэр мастер төлөвлөгөөнд орсон байгаа. Хотыг яаж хоггүй болгох вэ гэдэг асуудал. Ингээд олон газар, иргэдтэй уулзалт хийсэн, энэ дээр гол ярьж байгаа юм нь бол өвөл нь утаа, хавар утаа нь гайгүй болоод ирэхээр хог, ус хоёр л ярьж байгаа, хотод бол. Ингээд бол хотын нөхдүүдээс ингээд асуухад Байгаль орчны яам, бусад нөхдүүдээс энийг ажлын хэсэг дээр асуухад одоо энийг арав гаруй жил ярьж байгаа, хотын хогны асуудал, хог боловсруулдаг үйлдвэр байгуулъя, төсөл хэрэгжүүлье гээд. Ингээд олон газраас хүмүүс ирсэн, одоо бүтэх гээд байна, яах гээд байна гэдэг, тэгээд эцсийн эцэст ямар дүгнэлт хийдэг вэ гэхээр эдийн засгийн хувьд үр ашиггүй гэсэн ийм дүгнэлт гардаг юм гэнээ. Тэгээд бид одоо яаралтай авах арга хэмжээн дотор энийг оруулж ирж чадаагүй.

Манай хогны бүтцийн хувьд үнс, Раш гишүүний өөрийнх нь хэлснээр үнс ихэнхийг эзэлдэг учраас тэр хогийг дахин боловсруулах үйл ажиллагаа явуулахаар манай хог бол ашиггүй хог байдаг юм байна л даа, тэгээд ингээд байгаа. Гэлээ гэхдээ одоо ашиггүй хог гэдгээр энэ асуудлыг өнгөрөөж болохгүй гэж Мастер төлөвлөгөөнд тэр орчны бохирдолт, халдварт өвчин гарах гол нөхцөл болж байгаа талаас нь нэлээд сайн суулгаж өгсөн байна. 

Хоёрдахь асуудал нь үнсийг яаж багасгах вэ гэдэг асуудал, түүхий нүүрс, түлшээ болчих юм бол үнс бол перкитэн түлшнээс үнс гарчээ, тэрийг шахмал болгоод одоо жишээ нь ёнтон гээд солонгосын үйлдвэр байлаа гэхэд хамтарсан үйлдвэр, тэр бол тэр шахмал түлшээ түлсний дараа буцаагаад худалдаад авна гэж байгаа, барилгын материал. Ингэвэл бас ахуйд соёл нэвтрэх юм, ийм учраас перкит бол түүхий нүүрс түлснээс 5 дахин бага үнс гарч байна. Хэрвээ перкитээ шахмал түлш болгоод хэрэглээд шахмал түлшээр явах юм бол эргээд нөгөөх нь барилгын материал болоод эргээд худалдаад авах нөхцөл болж байна гэж. Ийм асуудал бидний ажлын хэсгийг ажиллах явцад харагдсан.

Хоёрдахь асуудал бол түүхий нүүрс, перкитэн түлш, шахмал түлш хоёрын үнийн зөрүүний асуудал дээр хэрвээ тэр цахилгаан станцын та нарт тэр төслийг тараагаад өгч болох юм, манай Бакей гишүүн эдийн засгийн тооцоо судалгаатай ярих байх, энэ дээр яриад тэгэхээр давхар үйлдвэрлэлүүд өөр бүтээгдэхүүнүүд үйлдвэрлэх учраас нэг нь нөгөөгөө нөхөөд ингээд нүүрсний үнийг, тэр шахмал түлшний үнийг одоогийн түүхий нүүрснээс бууруулах боломж байна, үнийн хувьд бууруулах боломж байна гэсэн ийм тооцоо судалгаа гарч байгаа юм. Бид одоо энэнд нь итгээд байгаа юм гэж. Ийм зүйлийг хэлье гэж бодож байна.

Хоёрдахь асуудал тэр түрүүн ч яригдлаа, хотын хүн амын механик өсөлтийг бууруулах асуудлаар бүсүүдийн тулгуур төвүүдийг хөгжүүлэх асуудал гээд ерөнхийдөө суусан, тэгээд шинэ хот суурин газар байгуулагдвал бас Улаанбаатар руу нүүх нүүдэл буурах юм, ийм учраас Оюутолгой, Тавантолгой гэдэг юмуу шинэ орд газруудаа түшсэн шинэ хот суурин, түүнчлэн Хархорин гээд жишиг хотын асуудал гэх мэтчилэн, тэгээд дээр нь тулгуур гол гол төвүүдийг тэнд нь бэхжүүлэх, ажлын байрууд бий болгох чиглэлээр ажиллах асуудлууд байгаа гэдгийг хэлмээр байна. Бакей гишүүн нэмээд хариулъя.

Ц.Нямдорж: - Бакей гишүүн тодруулъя.

А.Бакей: - Баярлалаа, Раш гишүүний эхний 2 саналтай санал нэг байна. Өөрөөр хэлбэл газар, хөрсний бохирдолт, агаарын бохирдолттой их уялдаа холбоотой. Ялангуяа Улаанбаатар хотын энэ хог хаягдлын гол цэг бол агаарын дээд талд байрласан, асар их хэмжээгээр янз бүрийн юм шатаадаг, хортой, маш их хог хаягдлыг тэнд шатааж байгаа. Тэгэхээр энэ асуудлаар Япон улсын тусламжтайгаар хог хаягдлын менежментийг сайжруулах том төсөл хэрэгжиж явж байгаа юм байна. Яваандаа энэ хог хаягдлыг бас ангилж, савладаг, ялгадаг, боловсруулдаг, шатаахгүйгээр бас зохих үйлдвэрлэл явуулах ийм чиглэлийн үйл ажиллагаа явагдаж байгаа юм байна. 

Тийм учраас бид энэ асуудлыг тогтоолын төсөлд тусгайлан тусгаагүй, гэхдээ шаардлагатай гэж үзвэл хэлэлцүүлгийн явцад зарчмын зөрүүтэй санал оруулаад энэ асуудлыг томъёолж тусгаж болох юмаа гэж бодож байгаа.

Зүлэг ногооны асуудлаар хот байгуулалтын чиглэлээр яах аргагүй энэ бол том асуудал, Улаанбаатар хотод өнөөдөр уушиг болохоор тийм ногоон байгууламж үндсэндээ байхгүй гэж хэлж болохоор байгаа. Энэ бол хот байгуулалтын том алдааны үр дагавар, энийг зөвхөн агаарын бохирдлын эсрэг тэмцэх нэг тогтоолын хүрээнд шийдэхэд хүндрэлтэй асуудал. Ер нь яах вэ Хот байгуулалтын тухай хууль, Барилгын тухай хууль, бусад холбогдох бодлогын хүрээнд энийг дахин цоо шинээр авч тавих ёстой. Энэ бол Их Хурлын Чуулганы танхимд яригдаж байсан асуудлаа.

Перкитэн түлш одоогийн түүхий нүүрсээс хямд байж чадах уу гэж, энэ бол яах аргагүй чухал асуудал, өөрөөр хэлбэл энэ хэрэгжүүлэх арга замынхаа талаар бид экологи, эдийн засгийн үнэлгээ өгөх гэж бас ажлын хэсэг ажилласан, энд одоогийн байдлаар нэг өрх жилд дунджаар 5 тонн түүхий нүүрс түлж байгаа, энэний дундаж өртөг нь 150 мянган төгрөг байгаа, тэгэхээр яг ийм хэмжээнээс биш, одоо тэр хагас коксжсон перкитэн түлш үйлдвэрлэсэн тохиолдолд тэнд 3 тонн нүүрс шаардлагатай болох юм байна лээ. Тэгэхээр 3 тонн нүүрсний үнэ 90 мянган төгрөг байгаа, тэгэхээр ямарч гэсэн одоогийн энэ тооцоогоор түүхий нүүрс хэрэглэснээсээ хямд тусах юм байна гэсэн ийм эдийн засгийн тооцоог мэргэжлийн улсууд бидэнд гаргаж өгсөн.

Дээр нь 2006 оны сүүлчээр энэ перкитэн түлшний улсын стандартыг анх удаа боловсруулж батлуулсан байна. Манай энэ иргэдийн дунд буруу ойлголт байна л даа, ерөөсөө энэ шахмал түлш гээд шавар, элдэв янзын юмтай холиод тэгээд нөгөөх нь бүрэн дүүрэн асахгүй, тэгээд аваачаад хэрэглэгчдэд шахаад байдаг, гэтэл энэ бол бас тийм биш юм байна, яг стандартын дагуу бол олон улсын стандартын дагуу ч гэсэн, манай батлагдсан стандартын дагуу чулуун болоон хүрмэн нүүрсний ангилалд багтах түүхий нүүрсийг коксжжуулж баяжуулах хэлбэрээр боловсруулсны дараа үртэс, холбогч хийх бусад материалын хольцын хамт шахаж хийсэн ийм түлшийг перкитэн түлш гэж хэлдэг юм байна.

Тэгэхээр яг ийм жинхэнэ утгаар хэрэгжүүлэх түлш бол нэг талаар чанартай, утаа багатай, дээр нь эдийн засгийн хувьд үр ашигтай байна гэсэн ийм тооцоо судалгаа гарч байгаа шүү.

Ц.Нямдорж: - Авдай гишүүн асуултаа асууя.

Ч.Авдай: - Тэгэхээр энэ яах вэ ажлын хэсэг бол бас зохих хэмжээгээр ажиллаж холбогдох яам, газрын улсуудтай уулзаж сая үзэсгэлэн гаргаж зохих хэмжээгээр ажиллаж байна л даа. Гэхдээ энэ бол зүгээр утааг багасгах жижигхэн л хэсэг байгаа юм. Яг одоо Эрхүү хот байна, саяхан утаа нь дүүрэн тийм газар байсан, Канадын хойд талын нутгууд бол бас дүүрэн утаатай, Бээжин, Хөх хот ийм л байсан шүү дээ, тэд нар чинь яаж утаагаа арилгав гэхээр ерөөсөө л байгалийн хийгээр л сольсон шүү дээ. Байгалийн хий ашиглах болоод тэгээд энэ утаа чинь багассан ийм л юм шүү дээ.

Манайд энэ гэр хороолол гээч юм, гэр гэдэг жижиг муусайн навсгар байшингууд, энэ чинь нүүрс түлээд хог түлээд ингээд байж байна л даа. Энэ орж ирж байгаа ажлын хэсгийнхний оруулж ирж байгаа зүйлд гэр хороолол байгаа тэр газарт байшин бариад тэгээд тэнд байгаа айлуудыг оруулаад ингээд утаа арилгана гэсэн юм яриад байна л даа. Тэгээд тэр гэр хороололд байгаа улсууд чинь байшинд орох нь байтугай ер нь хоногийнхоо идэх хоолгүй байна шүү дээ. Одоо энэ барьж байгаа 40 мянган айлын орон сууцны шугамаар барьж байгаа барилга, энэ хотод барьж байгаа юмнууд чинь хүн дийлэх аргагүй, тэгээд энийг чинь яах юм, тэр байранд чинь яаж оруулах юм, нэг ийм юм байна, энийг бодох хэрэгтэй байна.

Нэг хашаанд 3 айл байна. 1 хүнийхээ нэр дээр тэр хашаа байж байдаг, 2 нь тэрийг дагасан юмнууд байдаг, тэр гол айл нь ордог, газраараа барьцаалаад, нөгөө 2 нь яах юм, энийг бас бодох хэрэгтэй байна. Хотын холбогдох улсуудтай ярих хэрэгтэй байна, нэгдүгээрт.

Хоёрдугаарт Энхболд гишүүн өчигдөр зөв юм ярьж байна гэж би бодсон. Ерөөсөө монгол чинь ганцхан 4 уулын хооронд байгаа энэ газар чинь монголын газар, энэнээс гадна өдий төдий газар байна шүү дээ, ийм учраас энэ хот руу чиглэсэн нүүдлийг зогсоох, сая хүнтэй боллоо, хотод ийм муухай байна, ийм учраас өөр газар барих хэрэгтэй байна шүү дээ, байшин барилгыг. Одоо 40 мянган айлын орон сууц гээд яриад байна, энэ байшин хорооллуудыг бүр хотоос хөндий, магадгүй Налайхын цаад талд онгоцны буудлын талбайд гэдэг юмуу, 61-гийн гарамын наана гэдэг ч юмуу, ингээд энэ дундаасаа хөндий барих хэрэгтэй шүү дээ, хотоос, цахилгаан станцаа тэндээ байгуулах хэрэгтэй байна. Тэгвэл тэрийг чинь дагаад хотоос чинь энэ ачаалал багасгах, гэхдээ ганцхан энд бол эрчим хүч, зам сайн байх хэрэгтэй байна шүү дээ.

Улаанбаатар энэ 4 уулынхаа дотроос тэлж гадагшаа яваагүй цагт энэ утаа арилна гэж байхгүй, одоо улсуудын хэлж байгаа перкит гээд юм яриад байгаа, тэр чинь зүгээр үзүүлэлтий нь гайгүй шиг юм үзүүлээд яг хийхдээ бол олигтой юм хийхгүй л байгаа шүү дээ. Бид тэрийг мэднэ шүү дээ. Энэ ажлын хэсэгт арай нэг инженерийн сэтгэлгээтэй, Лүндээ, Бакей нараас арай өөр улсууд орсон бол өөрөөр л харах байсан. эд нар чинь нэг нь эдийн засагч, нэг нь хуульч, бараг одоо нүүрс, үнс хоёр ялгахааргүй улсууд шүү дээ, тийм юм байна шүү, энийгээ бодох хэрэгтэй. 

Эртүүд бас л яриад байсан, манай Эрдэнэбат сайд, гэр хороолол тавих цахилгаан станц хөшиг гээд хийлээ, энэ хөшгийг татахаар гэр дулаахан болчих юм гээд байсан, тэр үнэн юмуу, худлаа юмуу? 

Өөр нэг зүйл нь хөрсний бохирдол гэдэг юм дээд цэгтээ хүрлээ шүү дээ. Одоо монголчууд бол өөрсдөө ажлууд хиймээр байна, өөрөөр хэлбэл утаа арилгахаас гадна жижиг зохион байгуулалтын арга хэмжээ хэрэгтэй, гааз хэрэглүүлэх, хотод байгаа айлуудыг орон нутагт нь нүүлгэх, очоод трактор олгоод, газар олгоод, мал олгоод ингээд ажиллуулах ийм маягийн зохион байгуулалтын ажил хийхгүй бол энэ утаа чинь багасна гэж их төвөгтэй. Түүнээс мод тарьснаас утаа багасна гэж тэр багаа, тэр шавартай хольцыг түлээд утаа багасна гэж байхгүй, тэр. Сайхан зуух гээд олон юм арваад жил хийлээ, тэрний үр дүн гэж бараг алга байна шүү дээ. Энд бол зохион байгуулалтын томоохон арга хэмжээ авч байж юм маань шийдэгдэх ёстой, ийм санал хэлье гэж бодож байна, баярлалаа.

Д.Лүндээжанцан: - Авдай гишүүний асуултанд хариулъя, ер нь нэлээд нь санал байна. Энэ яригдсан, Авдай гишүүний ярьж байгаа зүйлүүдий нь цөмий нь ажлын хэсэг дээр үлдээлгүй бас ярьсан байгаа юм. Байгалийн хийн асуудлаар ЮНИГАЗ дээр бид нар очиж, Ишванжил билүү 2-уулан дээр нь очиж хурлаас танилцуулга хийсэн. Сибирээс ирж байгаа байгалийн хий хаагуур ирж байна вэ, хаагуур орж ирэх вэ гэдэг асуудлыг нэлээд ярьсан байгаа, манайх гол нь өөрсдөө нүүрсийг гүн боловсруулж хий гаргаж авах, шингэрүүлсэн шатдаг хий гаргаж авах ямар боломж байна вэ гэдгээр эрэл хайгуул хийгээд явж байна.

Метанол гаргаж авч байгаа гэж эрдэмтэд олон зүйлийг ярьж байгаа, олон удаа манайд дарга нарын нэр дээр, ажлын хэсгийн нэр дээр олон удаа бичиг баримт ирсэн. Маш сайхан сайхан том төслүүд ярьж байгаа, эрдэмтэд. Гэтэл яг тэрий нь судлаад хэдэн тэрбум төгрөг шаардлагатай юм гэхээр 250 гэж ярьж байгаа шүү, зарим нь бол, 60, 70 тэрбумаас 200 хэдийн хооронд хэлбэлзэж байгаа. Эний нь дахин дахин үнэлгээ хийлгэх боломж тааруу байгаа.

Байгалийн хийн асуудал бол өөрсдөө бид шууд байгалийн хий олборлож чадахгүй байгаа учраас импортоор орж ирж байгаа учраас хийний үнийг нэмэгдүүлж чадахгүй байна, харин Улаанбаатар хотын 11 машиныг үе шаттайгаар хийн шатдаг хийн түлшинд шилжүүлэх асуудлыг хийх нь зүйтэй юм гэж.

Мөн Улаанбаатар хотод нийтдээ ердөө арав гаруйхан айлд туршиж байна, байгалийн хий ашиглаж орон байраа дулаацуулах, гэтэл өөрийн өртөг бол нүүрс түлсэн бусад зүйлийг хэрэглэснээс шөнийн цахилгаанаасаа бараг 2, 3 дахин давчихаад байгаа ийм нөхцөл байдал байна. Бид сүүлд бүр тэрий нь хүртэл үзсэн. Ийм учраас байгалийн хий бол одоохондоо зөгнөл маягтай байна, гэхдээ энэ асуудлаар хууль, ном гараад, бодлого нь гараад бас жаахан нааштай өөрчлөлтүүд гарах байхаа гэж итгэж байна.

Манайх Эрхүү, Хөх хоттой харьцуулашгүй юм, энэ 134 мянган айл өрх, та ч ярилаа, 134 мянган гэр хорооллын энэ өрхийг ихэнх улсууд байшинд амьдарч байна шүү дээ, бусад орнууд, тэгээд тэр байгалийнхаа хийг ашиглаж болж байна. Гэтэл манайх тэр байгалийн хийг дулаанд болоод ахуйн хэрэгцээнд ашиглаад ингээд яатал амьдралаас зөрөөд болохгүй байна гэсэн ийм дүгнэлт гарсан. Одоо бид түүхий нүүрс байтугай хуучин пакришк, саляркад дүрсэн туйпуу, мөн мерзетэр, хуванцар эдлэл түлж байгаа хүртэл айлд очсон, иймэрхүү байдалтай байгаа. Тийм учраас энэ улсуудыг яаж болиулах вэ, одоо энэ дээр ёстой ваучер байдаг юмуу, эсвэл хөнгөлөлттэй нөхцөлөөр эхний ээлжинд хүүхдийнх нь янз бүрийн тэтгэмжид оролцуулаад, өндөр настанд оролцуулаад тэр утаагүй түлшээ өгдөг юмуу, ийм мэтийн янз бүрийн аргууд, менежментийн тухай мастер төлөвлөгөөнд сууж өгсөн байгаа юм.

Нэг хашаанд байгаа хэдэн өрхийн асуудал үргэлж яригдаж байгаа, ямарч байсан Улаанбаатар хотод байгаа гэр хорооллын 10 газарт орон сууцны хороолол барьж байгуулъя гэж, тэгвэл тэр гэр хорооллын нэг хэсэг нь ч гэсэн байхгүй болох юм. Тэгээд тэр үлдсэн 2 айлд нь өөр газар газар өгдөг юмуу, хотын захад, гадна талд ийм байдлаар шийднэ гэж байгаа юм. Энэ бол бид бүх байшинг хотын захад бариулж, нөгөө гэр хороолол чинь хэвээрээ үлдчихээд, Улаанбаатар чинь эргээд утаатайгаа үлдчих гээд байна, ийм учраас нэг хэсгий нь хотын гадна барих, нэг хэсэг гэр хорооллы нь буулгаж, оронд нь байшин барьж, тэр айлуудын заримы нь квадрат метрий нь батламж өгч оруулах, мөн тэр үлдэж байгаа гэр хороолол, үлдэж байгаа хэсгий нь бүгдий нь нэг амиар шийдэж чадахгүй байгаа учраас таны түрүүчийн хэлснээр тэр нь утаагүй түлший нь түүхий нүүрснээс хямд үнээр өгөх иймэрхүү янз бүрийн арга барилт аргуудыг нэг зэрэг хамтад нь хэрэглэж байж үр дүнд хүрч магадгүй гэж. Ингэсэн зүйлүүдийг ярьж энэ ажлын хэсгийн санал орж ирж байгаа юм.

Тэр цахилгаан хөшиг, доогуур нь утаа явуулах гээд энэ бүх төслүүдтэй танилцсан, гэтэл өөрийн өртөг нь манайхан нүүрсээ авч дийлдэггүй байгаа айлууд чинь тэр үнэтэй зүйлүүдийг авч чадахгүй байна. Сайндаа мянган айлд тавина, 2 мянган айлд тавина, цаашаагаа 134 мянган айлд яах ч аргагүй учраас нийтийг хамарсан хамгийн боломжтой, үнэ хямдтай, тийм ард түмнийхээ аж амьдралын түвшинд тохирсон тэр хэлбэрий нь илүүтэй сонгож авахгүй бол тэрнээс биш аягүй олон сайхан сайхан төслүүд их олон байна, тэр болгонтой нь бараг ихэнхтэй нь үзэж танилцсан, тэр нь импортоор орж ирж байгаа, үнэ өртөг нь манай хэрэгцээнээс давчихаад байгаа учраас болохгүй байна гэж.

Гялгар уутны тухай асуудлаар цөм экологийн бүтээгдэхүүн болсон цаас маасаар хийдэг юманд шилжсэн байна, манай өнөөдрийн амьдралын түвшин гялгар уутыг устгах боломжгүй байгаа учраас тэр хог хаягдлыг харин менежментээр, тэр гялгар хүүдийнүүдээр өөр төрлийн зүйлүүд үйлдвэрлэх энэ чиглэл рүү нэг хэсэгтээ явъя, яг өнөө маргаашдаа бид нар хориглоё гэсэн чинь яг өнөө маргаашдаа, ойрын 2, 3 жилдээ энийг гялгар хүүдийнээс татгалзах тийм боломж нөхцөл арай бүрдээгүй байна. Ер нь ойрын хугацаанд энэ бүрдүүлж, зарим зүйлийг хориглох ийм зүйл рүү явна гэсэн ийм зүйл ажлын хэсэг дээр яригдсан. Тэгээд тэр төлөвлөгөөнүүдэд сууж өгсөн гэдгийг хэлье.

А.Бакей: - Нэмж ганц, нэг зүйл тайлбарлая. Ажлын хэсэгт бол мэргэжлийн арга зүйн талаас мундаг залуу сэтгэлгээтэй, мэдлэг чадвартай боловсролтой, мундаг менежер, инженерүүд ажилласан. Ялангуяа гадаадад мэргэжил, сургууль эзэмшсэн ийм улсууд, тийм учраас тэр улсууд хэнээс ч дутахгүй улсууд байсан. Би бол эдийн засагч хүн, эдийн засагч хүн бол энэ бодлогыг харин уялдуулж, зохицуулж боловсруулахад хэрэгтэй байдаг юм шүү.

Ц.Нямдорж: - Эрдэнэсүрэн гишүүн асуултаа асууя.

Б.Эрдэнэсүрэн: - 2, 3 асуулт байна, эхнийх нь шинжлэх ухааны улсуудаас энэ ажлын хэсэгт оруулж болоогүй юмуу, яамны хариуцсан нэгжийн удирдлагуудаас юмуу, эрдэмтэд, хүмүүс цөөхөн харагдаад байгаа юм, яг албан ёсны ажлын хэсэгт. Жишээ нь нэг жилийн шинжлэх ухаан технологийн сангийн бүх төсвийг ч гэсэн магадгүй энэ чиглэлд зарцуулах, бүр зорилго чиглэлтэй, одоо жишээ нь сая зарлагдсан байж байгаа, нэг л эрээвэр хураавар баахан юманд зарсан байгаа шүү дээ. Гэтэл ийм том асуудал явагдаж байхад чинь бүр зохицуулаад, яг энэ чиглэлд шинжлэх ухааны эрдэмтдийн хүчийг зангидах ийм асуудал байж болоогүй юм болов уу гэсэн нэг асуулт.

Хоёрдугаарт энэ Их Хурлаас гарч байгаа шийдвэр болохоор нэлээд тийм өргөн хүрээтэй асуудлыг хамаарах, жишээ нь энд хараад байхад 10 хороололд, 10 байрлалд барилгажуулах, ер нь л барилгажуулах л ганцхан гэр хорооллын суурин дээр барилга бариад шийдчих юм шиг ийм үзэл баримтлал яваад байна. Гэтэл нэг хэсэг нь үнэхээр барилгажуулах асуудал байгаа байх, би саналтай асуулт тавъя гэж бодоод байна. Нөгөө хэсэг нь өөрсдөө хоршоолол болоод өөрөө өөрсдийнхөө асуудлыг шийдээд зохицуулах, өөрөөр нь шийдүүлэх ийм хувилбар байгаа байх, нөгөө хэсэг нь бүр ядуу, юун барьсан барилгад орох чадваргүй улсууд байгаа шүү дээ, тэрний нь нүүлгэж тусгай хороололд байршуулах асуудал байгаа байх. Барилгажуулах газар бас шинэ хороолол, шинэ байршилд тэнд амьдарч байгаа, гэр хороололд амьдарч байгаа хүмүүсийг нүүлгэн шилжүүлж шинэ хороолол, зам тохижуулах тухай асуудал байгаа байх. Энэ цогц асуудлуудыг боловсруулчихаад байна уу, боловсруулах асуудал энэ тогтоолд харагдаж өгөхгүй байгаа юм. Ийм цогц юмыг тусгаж өгөх асуудал, ер нь бүх л гэр хорооллуудын хувьд яах юм бэ гэдэг тэр байр сууриа харуулахгүй бол, авч үзэхгүй бол зүгээр нэг хэсэг хороолол дээр байшин бариад байх юм бол энэ асуудал шийдэгдчихнэ гэж үзвэл бас өрөөсгөл болмоор юм шиг ингэж харагдаад байна. Энэ хоёрдахь асуулт.

Гуравдугаарт энэ тогтоолын 7-г хараад байхаар одоо нам даралтын зуухнуудын түвшинг солих тухай асуудал заасан байна л даа, эрчим хүчээр хангана, сэргээгдэх эрчим хүч, шингэрүүлсэн хий гээд, тэгээд одоо Лүндээ дарга яриад байна. Шингэрүүлсэн хий чинь ашиггүй байна гээд байдаг, энэ тогтоолд болохоор шингэрүүлсэн хийдээ шилжүүлнэ гээд орж ирж байна. Үнэхээр шингэрүүлсэн хийгээр явахгүй байгаа юм, харин энд нүүрсний хий гэдэг юм бага тусгагдаад байгаа юм. Ингээд та нөхдийн барьсан үзэл баримтлалыг хараад байхад нүүрсний хий рүү ерөөсөө орохгүй юм байна, явж явж перкит дээрээ тогтсон байна. Тэгээд энэ мөнгө зарцуулах хавсралт бол ерөөсөө 3, 4 газар перкитийн үйлдвэр байгуулах, перкит үйлдвэрлэхэд дэмжлэг үзүүлэх гэж, энэ үзэл баримтлал чинь яг одоо онож байгаа юмуу? Би хувьдаа энэ перкит дээр тулгуурлаж утааны асуудлыг шийдвэрлэх гэдэг бол бас завсрын шатаа. Энүүгээр асуудлыг шийдвэрлэхгүй. Өнөөдөр мянга юмуу хоёр мянган айлын дунд нүүрсийг хийжүүлээд зуух барих төсөл хийсэн, технологи боловсруулсан судлаачид, эрдэмтэд явж л байна шүү дээ, яг нүүрсний хий гэсэн юм энд ерөөсөө байхгүй байна. 

Тэгэхээр яг технологийн шийдлийн гол асуудлаа эхэлж шийдээд, тэрэн дээрээ тулгуурлаж энэ хавсралтын асуудал гарч ирэхгүй бол одоо хараад байхад перкит гэдгээрээ шийдчихэж, перкитээр хангана гээд, ерөөсөө илэрхий харагдаж байна. Тэгээр перкитийн үйлдвэр байгуулна гэж яриад байна шүү дээ, энэ асуудал би яг нөгөө пийшин сольж, сайн шатдаг зуухтай болоод утаанаас гарна гэдэгтэй тун ойролцоо болно шүү, энэ асуудлыг судалгаа шинжилгээний түвшнийх нь хувьд хэр зэрэг нягталсан юм бэ? Тэр нүүрснээс хямд перкит гаргаж байна гэдэг маань үнэхээр нотлогдсон зүйл байгаа юмуу? Одоо хувийн компаниудын перкит бол дандаа илүү байгаа, перкит чинь заавал илүү зардал зарж байж гарч ирдэг бүтээгдэхүүн шүү дээ. Тэр талаар бас тайлбар авъя гэж бодогдож байна.

Ц.Нямдорж: - Өвөрхангай аймгаас сонгогдсон Лүндээжанцан, З.Энхболд гишүүн, Батхүү гишүүн, Бадамдамдин гишүүдийн урилгаар Өвөрхангай аймгийн иргэдийн төлөөлөгчдийн хурлын гишүүд Чуулганы хуралдаантай танилцаж байна, та бүхэнд аз жаргал, сайн сайхан бүхнийг хүсэн ерөөе, сайхан амьдарч, сайн хөдөлмөрлөөрэй гэж ерөөе /УИХ-ын гишүүд баяр хүргэж алга ташив/. 

Хариулъя.

Д.Лүндээжанцан: - Эрдэмтдийг энэ агаарын бохирдлыг бууруулах мастер төлөвлөгөөг хийсэн баг дотор салбар салбарын эрдэмтэд л байгаа. Хоёрдугаарт биднийг сүүлийн үед Уул уурхайн институт, Шинжлэх ухаан технологийн их сургууль, Химийн хүрээлэн, Биологийн хүрээлэн, Эрүүл ахуй, эрүүл мэндийн хүрээлэн гээд ерөөсөө эрдэмтдийн чадавхид чиглэсэн багийн төслүүд маш их ирсэн. Энийг бид, гэхдээ их сайхан сайхан төслүүд ирсэн. Тэдэн тэрбум төгрөг хэрэгтэй гэсэн ийм төслүүд байгаа. Тэгэхээр эрдэмтдийнхээ чадавхийг ашиглахад анхааралгүй яах вэ гэдгийг хэлмээр байна.

Хоёрдугаарт шатдаг хийн тухайд шингэрүүлсэн шатдаг хийн хөтөлбөр гээд 2006 оны 140 дүгээр тогтоол гарсан, тэгэхээр энд болохоор байна шүү дээ, одоо шинээр баригдах орон сууцанд хийн хангамжийн шугам хоолой тавих замаар ахуйн хэрэглээг нэмэгдүүлэх, нийт авто тээврийн хэрэгслийн 20 хувийг шингэрүүлсэн шатдаг хийгээр ажилладаг болгох зэрэг арга хэмжээ авахаар төлөвлөсөн. Манай орон өөрийн дотоод хийн нөөцтэй болж өртөг хямдарсан нөхцөлд хийн түлшийг халаалт болон бусад хэрэглээнд өргөнөөр нэвтрүүлэх боломжтой гэж ингэсэн дүгнэлт гарсан. Тэгэхээр нүүрснээс ийм шингэрүүлсэн шатдаг хий гаргаж авна гээд, тэгээд тэр нь энэ дээр сууж өгсөн, тогтоолд.

Тэр дулааны цахилгаан станц 2-ын төсөл дотор эднүүс чинь энэ перкитэн түлш гэдгийг одоо хэрэглэж байгаа 19 шахмал түлшний үйлдвэр байгаа, энэ бол перкит биш, одоогоор нэг ч айл перкит түлж эхлээгүй байна. Перкит түлж нөгөө талаас нь хий гарна, дундаас нь, тэгээд дулаан үйлдвэрлэнэ, ийм 3 юм үйлдвэрлэх учраас перкит нь арай хямд тусч байна, түүхий нүүрснээс хямд, худалдагдах боломжтой байна. Түрүүн Бакей гишүүн хэлсэн шүү дээ, 90 мянган төгрөг байна, түүхий нүүрс нь 150 мянган төгрөг байна гэж, тэгэхээр ийм ийм тооцоонуудыг хийгээд бид бол нүүрсийг гүн боловсруулах асуудлыг л голлож ярьж байгаа юм.

Гэхдээ энийг нэмээд тогтоол дотор товойлгоод шингэрүүлсэн шатдаг хийг алсдаа нэлээд их өргөн хэрэглэх тухай заалты нь тодруулаад өгье, яагаад гэхээр биеэ дааж биш, нүүрс боловсруулаад перкит үйлдвэрлэх явцдаа шингэрүүлсэн шатдаг хий давхар гаргаж авах ийм бодлого хамт явж байгаа юм. Нөгөө Багануурын экологийн цэвэр түлшний үйлдвэр, дулааны цахилгаан станц 2 дээр энэ асуудал нь нэлээд илүүтэй гарч ирсэн байгаа юм.

Гэхдээ энэ нь шууд машин явдаг шатдаг хий бол чадахгүй гэж байгаа юм, гэлээ гэхдээ ахуйн хэрэгцээнд дулааны зориулалтаар хэрэглэх боломжтой хий бол гарч байна гэж байгаа юм, ийм учраас давхар явж байгаа юм шүү, энийг ерөөсөө хаяагүй гэдгийг хэлж байна. Тэгэхээр бидний гол зорилго бол өнөө ойрын 3 жилд 2007, 2008, 2009, 2010 оны юмыг ярьж байгаа учраас шатдаг хийн асуудал бол ерөөсөө энэ хөтөлбөрийнхөө дагуу явна, тэгээд аяндаа нүүрсээ гүн боловсруулаад ирэхээр тэр шатдаг хийн асуудал гол анхаарлыг төвд байна, энэ нь бол дараагийнхаа стратегийн зорилт дотроо илүү тусч сууж өгсөн байгаа юм. Тэгэхээр байна шүү дээ, өнөө маргаашдаа бол шууд шатдаг хийг үнэхээр дийлэхгүй юм байна лээ. Нүүрснээс давхар гарч ирэх юм байна лээ. Бакей гишүүн энэ дээр хариулт нэмжье.

Р.Амаржаргал: - Тогтоолыг өргөн барьсан хүн нь өөрөө тогтоол өргөн барьчихаад тэгээд өөрөөсөө асуугаад байх юм, болж байгаа юмуу?

А.Бакей: - Тайлбарлая. Энэ бол ийм учиртай. 

Ц.Нямдорж: - Эрдэнэсүрэн гишүүн тодруулъя.

Б.Эрдэнэсүрэн: - Энд ингэж хэлээд байна, танин мэдэхүйн талаас нь тодруулчихмаар байна л даа. Нүүрсний хий, нүүрсний шингэрүүлсэн шатдаг хий гэж 2 янзын юм яриад байна уу, та нар чинь нэг юм яриад байна уу? Одоо нүүрсий чинь боловсруулаад перкит хийхгүйгээр шууд нүүрсний хий гаргаад илүү хямд хий гараад байгаа шүү дээ. Тэгээд энэ өртгүүдийг зэрэгцүүлсэн зүйл байна уу? Шууд нүүрснээс гаргасан хийн үнэ ямар байдалтай байна вэ, энэ хоёрын чинь нэгий нь та нар яриад байна уу, хоёр юм яриад байна уу, тэрийгээ бас тайлбартаа тодруулаад өгөөч.

Ц.Нямдорж: - Орхиё, нээрээ өөрөө санаачилсан байна, өөрөө өөрөөсөө асуу. Дахиж өөрөө санаачилсан гишүүн хэнд ч өгөхгүй. Батжаргалын Батбаяр гишүүн санаачилсан байна, асуулт байхгүй.

Сүхбаатар гишүүн асуултаа асууя.

Ц.Сүхбаатар: - Ганцхан асуулт байна. Агаарын бохирдол гэдгий нь уншаад үзэхээр утааны бохирдлоос арилгах асуудал байх шиг байгаа юм. Сая Раш гишүүн эд нар асуугаад байсан, хогийн асуудал, хогоос дээшээ ууршиж байгаа бараг хорт хий шиг юмнуудыг яах вэ гээд, энэ олон асуудлыг даруй авч үзсэн байхаа, гэхдээ энийг хот тойрсон, хотын доторхи энэ хогийн асуудлыг яаж шийдвэрлэх вэ гэдэг асуудлаар энд хөрөнгийн асуудал тусгагдсан юм байна уу гэж тодруулж асууж байна, нэгдүгээрт.

Хоёрдугаарт их хэмжээний хөрөнгө гарах юм шиг байна, энийг Сангийн яам, Төсвийн байнгын хороогоор энэ тогтоолын төслийг хэлэлцсэн үү, жилд дунджаар 50 тэрбум төгрөг, зөвхөн тэр эрчим хүчний асуудалтай 103 тэрбум төгрөг гээд хөрөнгө заасан байгаа, тэгэхээр энийг ойрын 3 жилийн зорилт гээд бүр яаралтай авах арга хэмжээний маягийн жагсаалт гаргаад хийчихсэн, тэгээд асар их олон хэмжээний хөрөнгө шаардсан байна, тэгэхээр энэний үнэ нь дунджаар гэж үзэх юмуу, энийг хөрөнгийн эх үүсвэр нь яаж тусгагдсан юм бэ гэдэг талаар тодруулж тайлбарлаж өгнө үү.

Нөгөө талаар энэ 3 жил, 10 жилд нэлээд үргэлжлэх юм шиг байна, тэгээд одоо энэ хордоод, бохирдоод байгаа хүмүүсийг яах вэ, энэ Улаанбаатарт, энэ хордсон бөгөөд цаашдаа олон жил хордох хүмүүсийн эрүүл мэндийг хамгаалах талаар энэ тогтоол дотор байдаг юмуу, цаашдын арга хэмжээнд тусгагдсан уу, би чинь одоо гэртээ утаагаар амьсгалаад, энэ орон сууцан дотор чинь хана нь тортог болсон байж байгаа шүү дээ. Тэгээд өглөө ялангуяа өвлийн цагт явахад баг, маск өгөх юмуу, яах юм. Тэгвэл энэ чинь шийдэгдэхгүй шүү дээ. Энэ талаар өөрөөр хэлбэл эрүүл мэндий нь хамгаалах талаар хөрөнгө мөнгө тусгагдсан уу, энийг яаж шийдэх юм бэ, зөвхөн яах вэ тэр арилгах талын юмнуудыг яриад байна шүү дээ. Яг тэр хорт утаагаар амьсгалаад, хордоод байгаа тэр хэсэг дээр хүн дээр очиж эрүүл мэндий нь хамгаалах, гэр орчны нөхцөлийг сайжруулах, утаа оруулахгүй байдаг юмуу, тийм арга хэмжээ авах ийм тал дээр бодсон юм байна уу гэж асууж байна, баярлалаа.

Ц.Нямдорж: - Лүндээжанцан дарга хариулъя.

Д.Лүндээжанцан: - Би сүүлчээс нь хэлье, эрүүл мэндийг хамгаалах чиглэлээр. Улаанбаатар хотод байгаа өвчлөл, амьсгалын замын болон бусад өвчлөл, хөдөө орон нутгийнхаас их өндөр ийм тооцоо судалгаа гарсан. Өчигдөр манай мэргэжил, арга зүйн ажлын хэсгийнхэн ярьсан. Улаанбаатар хот, Түнхэл хоёрт төрсөн хүүхдийн урагт хүртэл нөлөөлсөн байна гэж, урагт хүртэл нөлөөлж байна гэж. Ингэхээр чинь нөгөө гамшгийн асуудал гэдэг нь нэлээд гарч ирж байгаа юм. Ийм учраас бид одоо энэ Улаанбаатар хотод байгаа энэ дүүргүүдийн эмнэлэг, өрхийн эмнэлгүүдэд бас арай илүүтэй амьсгалын замын өвчинтэй холбогдуулаад арай илүүтэй төсвийн хуваарилалт дээр хүртэл бас л Эрүүл мэндийн сайдын багцад эм тарианы хүрэлцээний асуудлаар хүртэл бага зэрэг ч гэсэн бодож үзэх, комбинсаци хийх ийм боломж байна уу, үгүй юу гэдэг ийм асуудлыг бас ярьж байсан.

Энэ бол эрүүл мэндийн чиглэлээр, хамгийн гол нь язгуураар нь гайгүй болгох асуудал хамгийн чухал асуудал юм. Ер нь энийг бас анхаарах хэрэгтэй. Гэхдээ энэ 50 тэрбум төгрөгийг ингээд гаргана гэсэн маягтай бид нар дундаж тооцоо шүү дээ, Бакей гишүүн бол нарийн гаргана. Үнэндээ Улаанбаатар хотынхон болоод Барилга, хот байгуулалтын яамныхан 50 тэрбум төгрөг юу ч болохгүй байна. Яагаад гэхээр 10 хороолол руу явах инженерийн шугам сүлжээ, гэр хороолол руу явах дэд бүтэц, энэ бүхэнд чинь маш их зардал гарна, хүрэхгүй байна гэдэг ийм асуудал яригдаж байгаа юм. Тийм учраас улсын төсвөөс хуваарилах мөнгө яг нүдээ олсон, гарцаагүй чухал бодитой биелэх ийм л зүйлд нь хэрэглэнэ. Хамгийн гол нь хөрөнгө оруулалтыг татах, зээл, буцалтгүй тусламж, донор орнуудын зээл зэрэгт гол анхаарлаа чиглүүлж хуваарилж өгсөн байгаа гэдгийг хэлмээр байна.

Хот тойрсон хогны асуудлаар би түрүүн хариулт өгсөн байгаа. Японтой хамтраад тусламжаар хогны менежментийн төсөл гээд том төсөл явж байгаа гэдгийг түрүүн Бакей гишүүн бас хэлсэн шүү дээ, тэгээд энэ дээр яривал олон зүйл ярих учраас бид бүхэн ямарч л байсан энэ 134 мянган гэр хороолол, салхины дээд талд байгаа хогийн цэгүүд, бас манайхан цахилгаан станцын утааг бас ярихгүй байна, гэхдээ л ямар нэгэн байдлаар хувь нэмрээ оруулж байгаа 80 мянган машин, 400 нам даралтын зуух гээд энэ болгоныг ядахдаа тодорхой тодорхой шийдэлд хүрье гэсэн ийм байдалтай байна. 134 мянган айл гэсэн мөртлөө хашаан дотроо нэг ТҮЦ босгочихоод тэндээ бас зуух тавьчихаж байгаа. Тэгээд яг энэ зуух болоод пийшин зуухны хэмжээ бол энэ  134 мянган айл өрхөөс хамаагүй олон давсан, нэг хашаан дотор 2, 3-ыг, машиныхаа гараашид нэгийг тавьчихаад ТҮЦ дотор нэгийг тавьчихаад, гэр дотроо нэгийг тавьчихаад ингээд нэг айл 3-ыг тавьчихаад байгаа шүү дээ. Бас ийм учраас бид энийг өөрчлөхийн төлөө яриад байгаа юм.

А.Бакей: - Нэмж тодруулъя, тогтоолын энэ төсөл бол хөрөнгө мөнгөтэй холбоотой учраас Засгийн газраас албан ёсоор санал авсан. Засгийн газар хуралдаанаараа хэлэлцээд энэ тогтоолын төслийг дэмжиж байна гэсэн санал өгсөн юм, тэгэхээр энэ дэмжиж байна гэдэг чинь энд тусгагдсан хөрөнгийн эх үүсвэрийг дэмжиж байна гэж ойлгож байгаа. Энэ хэлэлцэх эсэхийг шийдвэрлэсний дараа энэ тогтоолын төслийг Төсвийн байнгын хороо, Эдийн засгийн байнгын хороо, Байгаль орчин, хүнс, хөдөө аж ахуйн байнгын хооонд давхар хэлэлцэгдэнэ, тэр үед бол бас тодорхой асуудлууд гарах байхаа гэж бодож байна.

Эрүүл мэндийг хамгаалах талаар энэ тогтоолд хөрөнгө мөнгө тусгагдсан уу гэж байна, үнэхээр энэ агаарын бохирдол бол хүн амын амьсгалын замын өвчлөлд асар их нөлөөлж байгаа гэдэг нь судалгаагаар тогтоогдсон байна. Жишээлбэл 1996 онд цочмог гүйлсэн булчирхайн үрэвсэл гэдэг өвчин бол Улаанбаатарт 504 тохиолдол гарч илэрч байсан бол 2005 онд 1262 тохиолдол илэрсэн байна. Өөрөөр хэлбэл энэ 10 жилд 2.5 дахин амьсгалын өвчин нэмэгдсэн байна. Энэ бол асар их үнэхээр их санаа зовохгүй бол болохгүй тийм асуудал болсон байна. Тийм учраас бид энэ тогтоолын төсөлд нэгэнт хордчихоод байгаа хүмүүст мөнгө хуваарилах тухай асуудал тусгаагүй, ер нь бол энд бол тогтоолын 9 дүгээр заалтанд агаарын бохирдлын хүний эрүүл мэндэд үзүүлэх нөлөөллийн үнэлгээ хийх, мөн лабораторийн багаж тоног төхөөрөмжийг шинэчлэхтэй холбоотой хөрөнгийн асуудлыг шийдэх ёстой гэсэн ийм санаагаар тусгасан байгаа шүү.

Ц.Нямдорж: - Эрдэнэбүрэн гишүүн асуултаа асууя.

Р.Эрдэнэбүрэн: - Баярлалаа, би товчхон ганцхан асуулт асуух гэсэн юм. Ер нь бол яах вэ өчигдөр Байнгын хороон дээр ажлын хэсгийнхэн гэр хорооллынхонтой уулзаж санал бодлы нь авсан гэж ярьж байна лээ л дээ, сая уулзалт хийгээд Чингэлтэй дүүргийн гэр хорооллоор явахад энэ перкитэн түлш, утаагүй зуухны талаар их асуудал яриа гарсан, тэнд бүгд ерөөсөө дэмжихгүй байна лээ шүү дээ, перкитэн түлш ямарч илч алга гэж байна лээ, утаагүй зуух гэсэн ойлголт алга байна гэж байна лээ, туршилтаар их очсон юм байна лээ. Тэгээд би зүгээр ийм л зарчмын өөр саналтай байгаа юм л даа. 

Одоо яах вэ энэ ажлын хэсгийн гаргаж байгаа тогтоол бол алхам алхмаар явъя, тийм учраас перкитэн түлш хийгээд, гол мөнгө тавигдах юмнууд нь тэр перкитэн түлш юм шиг харагдаж байгаа юм, Эрдэнэсүрэн гишүүний хэлж байгаатай санал нэг байна. Ингэж цаг үрээд, жишээлбэл 54 төгрөгөөр перкитэн түлшний янз бүрийн үйлдвэрүүд байгуулаад явлаа гэхэд энэ чинь бараг тэр перкитэн түлшийг арав, хорин жил ашиглахаар байж байж ийм хөрөнгө оруулалт хийх байхгүй юу. Тийм учраас 20, 30 жилдээ бид нар энэ гэр хорооллоос салахгүй байна гэсэн ийм ойлголт харагдаад байгаа юм л даа. Ингэж цаг алдахын оронд ер нь бидний энэ эдийн засгийн өсөлт их сайн явж байна, энүүгээрээ тооцоод илүү тийм ирээдүйг харсан байдлаар, өөр байдлаар шийдвэл яасан юм бэ? 

Энэ перкитэн түлш, янз бүрийн хоёрын хооронд цаг үрсэн, яг шууд шийдчихээр энэ юманд мөнгө зарцуулж байхын оронд 2, 3 жил энэ утаатай хамт байж байгаад тэгээд энэ гэр хорооллынхоо тэр барилга барих дэд бүтэц рүү энэ мөнгөө оруулбал яасан юм бэ? Орон сууцжуулах тэр чиглэл рүүгээ явбал яасан юм бэ, тэр хурдны зам гэж яриад байна, тэр лүү явбал яасан юм бэ? Зарчмын хувьд. Тэр мөнгөө бас 2, 3 жилдээ хоёрын хооронд саармагжуулж ингээд мөнгө үрээд яваад байхын оронд нэг мөсөн мөнгөө хэмнээд тийм чиглэл рүү зарцуулбал яасан юм бэ? Машин техникийг шинэчилнэ, барина гээд бөөн юм яриад байна, троллейбустай болно гээд ийм юмаа яриад троллейбусны үйлдвэр оруулж ирж байгаа гэх шиг иймэрхүү юм ярьж байхын оронд илүү тэр метро барих чиглэлээр одооноос судалгаа хийвэл яасан юм бэ, ийм юмандаа ийм ерөнхий ирээдүйгээ харсан чиглэлээр энэ тогтоолынхоо төслийг хийвэл яасан юм бэ. Тэгэхгүй бол зүгээр л нэг метро, перкитэн түлш, шахмал түлш, утаагүй зуух гээд байхгүй, болохгүй бүтэхгүй юманд мөнгө төсөвлөж хөрөнгө зарцуулаад нэг ийм бизнес яваад байдаг, тэгээд утаагүй ч болж байгаа юм байхгүй, энэ зоримог тийм алхам хийвэл яасан юм бэ гэсэн ийм санал байна, ийм байж болоогүй юмуу, хувилбар ийм юм бодож олоогүй гэсэн асуулт байна.

Д.Лүндээжанцан: - Тэгэхээр энэ Эрдэнэбүрэн гишүүний ярьж байгаа тэр метро гэдэг санал бол шинэ санаа байгаа юм, бас өмнө нь яригдаж байсан санал. Тэгэхээр ийм байна, бид маргаашийн өөхнөөс өнөөдрийн уушиг гэдгээр нэгдүгээрт ярьж байгаа.

Хоёрдугаарт энэ перкитэн түлш гэдэг нэр муудсан юм яриад байх юм, нэг ч айл өнөөдрийн байдлаар перкитэн түлш Улаанбаатарт түлээгүй байна, одоо зөвхөн лабораторид гаргаж авсан тухай байна, тэгэхээр 19 шахмал түлшний үйлдвэр байгаад нөгөөдүүл нь зайлуул аж ахуйн аргаар янз бүрийн юм хийгээд нөгөөдөх нь бутарч унаад олигтой асахгүй, янз бүрийнхээ зуухыг ажиллуулж чадахгүй ингээд нэр хүнд унасан, тийм учраас би энэ гишүүдээ юу, ямар юм гуйх гээд байна гэхээр энэ перкитэн түлш гэдэг юм ашиггүй юм биш, ашигтай юм байна гэдгийг бид одоо харсан, гэхдээ айлд биш, одоо хурлын зааланд, манай танхим дотор ноцоочиход утаа гарахгүй байгаа юм, тэгсэн мөртлөө илчлэгийн хувьд одоогийн түүхий нүүрсний дэргэд 2, 3 дахин илүү илчлэгтэй байгаа юм, хэмжээ, оврын хувьд 3 дахин бага, үнс мөн тэр хэмжээгээр гарахгүй байгаа юм.

Тийм учраас нэг ч айл түлээгүй байхад ашиггүй юм байна гэж яриад байж болохгүй байхгүй юу. Энийг манай Эрчим хүчний яамныхан энийгээ манай гишүүдэд, манай ажлын хэсгийнхэн нүдээрээ үзээд, гараараа бариад үзсэн учраас яриад байгаа юм.

Хоёрдугаарт энэнд учиргүй их мөнгө төсөвлөөгүй, Дулааны цахилгаан станц 2-ыг барихад 8 сая доллар орно, тэрийгээ 5.6 жилд төлж барагдуулаад тэр үйлдвэр ашигтай ажиллана гээд байгаа байхгүй юу, давхар юмнууд үйлдвэрлээд, тэгээд ийм учраас хамгийн гол нь 9 сарын хугацаанд ашиглалтад орно гээд байгаа. Багануурын тэр экологийн цэвэр үйлдвэр бол 2 жилийн хугацаанд баригдаж дуусаад зөвхөн ТЭО хийх мөнгий нь төрөөс зээлээр өгөөд бусды нь болохоор гадаадын зээлээр барьж байгуулаад өөрсөд өөрсдийгөө аваад явна гэж байгаа байхгүй юу. Тэгэхээр энэнд зарцуулагдах нийт хэмжээ 40 гаруй тэрбум, 50-иад тэрбум гэдэг тоог улсын төсвөөс авчихна гэж ойлгож болохгүй. Харин энэнд зарцуулагдах 13, 4 тэрбум төгрөгөөр бид нар метро барихгүй шүү дээ, тэрийг ойлгох хэрэгтэй байна.

Тийм учраас тэрий нь, эний нь гэхгүй бүгдий нь зэрэг авч явахаас өөр аргагүй байгаа юм гэдгийг би Эрдэнэбүрэн гишүүнд хэлэх гээд байгаа юм, зөв ойлгоцгоо, очоод үзмээр байна. Энэ төслийнх нь юмнуудыг эний нь түрүүчийн Эрдэнэсүрэн гишүүний хэлдгээр эрдэмтэд ороод тал талаасаа боловсруулсан ийм төслүүд байгаа. Тэгээд бид олон юман дотроос яриад энэ нь арай бодитой юм байна даа, ойрын 2, 3 жилдээ хэрэгжих юм байна гэж ойлгоод байна. Би тэр троллейбусы нь сайн мэдэхгүй байна, ер нь бол парк шинэчлэлт хийх ёстой.

А.Бакей: - Энэ дээр дулааны цахилгаан станц 2, Багануур хувьцаат компаний тэр үйлдвэрүүд нь зөвхөн перкитэн түлш үйлдвэрлэх асуудал биш шүү, энд хагас коксжисон нүүрс үйлдвэрлэнэ, мөн нүүрсний хийг бас үйлдвэрлэнэ, дулаан үйлдвэрлэнэ. Тэгэхээр тэр үйлдвэрлэж байгаа нүүрсний хийг бас савлаж гэр хороололд бас хэрэглэх боломж байна шүү дээ, яваандаа. Тийм учраас энийг зөвхөн перкит гэж ойлгож бас болохгүй.

Дээр нь энэ стандартын дагуу перкитэн түлшний 1 килограмм дахь илчлэг чанар 4500 килокалори гээд баталсан байна шүү дээ, тэгэхээр энэ бол одоо өдий хүртэл хэрэглэсэн шахмал, стандартгүй тийм түлш биш шүү.

Ц.Нямдорж: - Гүндалай гишүүн асууя.

Л.Гүндалай: - Тэгэхээр энэ ажлын хэсгээс асуумаар байна, яг ямар үр дүнд хүрэх гээд байгаа юм бэ гэж, эцсийн дүндээ бид нар хамгийн богинохон замыг туулах ёстой биз дээ. Эцсийн дүндээ гэр хороололгүй болох ёстой, эцсийн дүндээ бүх хүмүүс байшинд л орж байж энэ асуудал чинь шийдэгдэнэ шүү дээ. Тэгэхээр бид нар энийг тойроод яваад байх шаардлагагүй гэж бодоод байгаа юм. Энд оруулсан энэ тогтоолын төслийн олон арга хэмжээнүүд бол гарах гарцаа олоогүй зүйл байна гэж би хараад байгаа юм. Ерөөсөө л эцсийн дүн чинь тэр гэрт байгаа хүн байртай л болох ёстой, ийм хүйтэн, монгол шиг ийм оронд, ямар халуун оронд байдаг шиг тэгээд нэг модны дор унтчихдаг биш шүү дээ. Тийм учраас тэр дулаан байранд оруулахын тулд бид нар юу хийх ёстой юм, хотжуулалт, тэр байры нь барих ёстой шүү дээ. Түүнээс наана нь тэр хүмүүсийг гэрт байлгаад наана нь тэгээд нэг перкит яриад, өөр янз бүрийн юм, хийн түлш ингээд ярих гээд байх шаардлага бол байхгүй. Нэг их ямар олон зуун сая хүнийг байранд оруулах гэж байгаа биш, маш түргэн хийж болно шүү дээ, газар нутаг дутаад байгаа, арал дээр амьдардаг хүмүүс бид нар биш. 

Тийм учраас ерөөсөө аргаа олоогүй байна, шал тэнэг ярьж яваад ирсэн байна гэж би хэлэх гээд байгаа юм. Ерөөсөө шууд зохион байгуулалттай, хүмүүсийн яриад байгаа тэр дэд бүтций нь хийгээд өг, тэгээд тэр моргаж гэж яриад байгаа шүү дээ, яриад байгаа боловч амьдрал дээр ойлгоогүй яваа шүү дээ, тэрийг чинь ерөөсөө зээл өг, зээлийнх нь хүү хямдхан байг, үнэхээр тэр төрөөс зээлий нь гаргаад тэр хүмүүстээ барилгы нь бариад тэр байшин авах тэр мөнгий нь хямдхан зээл, ерөөсөө л тийм шүү дээ. Жилийн 8 хувийн хүүтэй, бас энэ чинь өндөр шүү дээ, одоо бол моргажийн зээл барууны орнуудад 4.5 хувь байгаа шүү дээ, дунджаар. Тэгэхэд ийм үед чинь жилийн бараг 20 хувийн хүүтэй юм ярьчихаад тэгээд одоо сайхан байшин компаниуд барих, банк нь тийм мөнгө өгч байна, дээр нь нэмээд тэр хувь хүмүүсийг моргажаар байшин авах, хэдэн мянган айлын орон сууц гээд яриад байх хүндрэлтэй шүү дээ.

Тэгэхээр үнэхээр хэрэггүй юманд мөнгө зардаг бид нар тэгээд дандаа аргаар олдоггүй, дандаа буруу юм хийдэг. Тэгэхээр хамгийн түрүүнд бүх хурд, бүх хүчээрээ энэ байшин барих асуудалд орчих хэрэгтэй шүү дээ. Тэрий чинь барьж байгаа компаниудад жилийн 8 хувийн хүүтэй зээлий нь өгөөд, тэр байшингий нь барьсан хойно нь худалдаад авах сонирхолтой ард иргэддээ жилийн 5, 6 хувийн хүүтэй тийм зээлий нь олгоод өгчих л дөө. Тэр байшин чинь өөрөө эргээд барьцаа шүү дээ, эний чинь моргаж гэж нэрлэдэг шүү дээ. Тэгээд бид нар дандаа энийг буруугаар сэтгээд, дандаа ойлгохгүй, буруу замаар будаа тээхээ болимоор юм.

Энд байгаа энэ элдэв цаас, тогтоолын төсөл гаргаж байгаа нь нэг талаар сайшаалтай боловч, нөгөө талаар тэнэг үйл явдал, гарсан үр дүнгий нь харахад хэтэрхий харамсмаар байна, Их Хурлын даргаа. Ингэмээргүй байна, бид явах газар руугаа явъя, дундуур нь битгий буруу тийшээ будаа тээлгээд байя цөмөөрөө. Тэгэхээр энэ хүмүүсийг ерөөсөө та нар арга замаа олцгоо, олон санаа оргож чаддаггүй гэдэг юмаа, эцсийн үр дүн чинь тэр байшин барьж, хүмүүсээ байшинд суулгаж, энэ утаа гаргахы чинь хориглоно уу гэхээс биш гэрт нь байлгаад тэгээд энэ хүйтэнд ямарч юмаар түлэх гээд тэр хийн түлш чинь орж ирэх гээд мөдгүй,тэр перкит чинь орж ирсэн ч утаа гаргана, тэрний чинь мөнгийг төлж чадахгүй ийм хүнд байдалд байгаа. Тэгэхээр ерөөсөө тэр хүрэх зорилго чинь ерөөсөө нэг л нүүдэл байна шүү дээ. Байшинтай болох. Тэрэн дээрээ төвлөрөөд энийг яаж бид нар сайн хийж чадах вэ гэдэг арга замаа гаргаад ир л дээ. 

Тэгэхгүй болохоор та нарын тогтоолын төслий чинь уншихаар ерөөсөө юу гэмээр мэдэгдэхгүй галзуу хүний өдрийн тэмдэглэл шиг болсон байна шүү дээ, 9, 10 санаа дэвшүүлээд нэг их олон долоон юм ярьцгаагаад байх юм, тийм бишээ нөхөдөө, тиймээ, наад толгойгоо сэгсрээд дотор нь байгаа усы нь жаахан гаргаад өгөөчээ, нөхөдөө, байхгүй бол шинэ гайгүй толгойнууды нь олж ирж тавих хэрэгтэй байна.

Тэгэхээр энэ аэжлын хэсэг гэж яриад байгаа нөхдүүд, энд оролцсон тэр эрдэмтэн, мэргэд гээд байгаа тэр нөхдүүдээ сольж, арай өөр зүйлээр, арай өөр юмаар Их Хурал оролдмоор байгаа юм. 

Тэгэхээр ийм байна л даа. Тэгэхээр цөмөөрөө энд зээл яаж өгөх вэ, барилга барьж байгаа компаниуудад, тэр газар өгч байгаа асуудлаа цэгцлээчээ, газар олголтыг бий болгоё, тэр барилга барьж байгаа компаниудад дэд бүтцийг хөгжүүлж өгье, татаж өгье, дулаан, цахилгаан, бохир, бүх юмы нь хангаж өгье, дээр нь нэмээд хүүгий нь хямдруулж өгье, банкны хүүг хямдруулах арга хэмжээ ав л даа. Мөнгө байна шүү дээ, барилга барихад мөнгө олддог байхгүй юу. Тэгээд иргэддээ барилга худалдаж авах мөнгий нь хямдруулж өгөөчээ, тийм биз дээ, та нар энийг л бод л доо. Жилийн 20 хувийн хүүтэй, 30 хувийн хүүтэй мөнгө зээлээд байшин авч чадахгүй.

Ц.Нямдорж: - Хариулъя. /16.05-17.05 цаг. Ч.Алтанцэцэг/

Д.Лүндээжанцан: Би товчхон хариулаадахъя. Энд сууж байгаа манай ажлын хэсэг ч яах вэ шүүмжлэгдье гэж бодъё. Энд сууж байгаа болгон л барилга барихгүй, иргэдээ орон сууцжуулахгүй байя гэж бодсон хүмүүс байхгүй байх. Өнөө өглөө хүртэл тэр Ипотекийн хуулийг яриад л.

Л.Гүндалай: Ипотекийн хууль бишээ.

Д.Лүндээжанцан: Ипотек чинь мөн л дөө, ялгаагүй тэгээд моргейж хоёр гарч байна.

Тэгэхээр бүгдээрээ энэнд анхаарлаа чиглүүлж байгаа. 40000 орон сууц гэж бид яаж ярьж, бөөн пижигнээн болж байгаа билээ. Гэтэл одоо дээр нь Улаанбаатар хотын 132000 айлыг нэг амиар орон сууцанд оруулчихна гэж чадахгүй байгаа байхгүй юү, нэг амиар. Ийм учраас л эхлээд бид хотын гадна хичнээн барилга бариад ч гэсэн ойрхон юмуу гээд л гэр хороололдоо байгаад байна шүү дээ зарим улсууд. Ийм учраас энийг бодоогүй биш, ажлын хэсэг ч тэр, манай нийслэлийн Засаг дарга, ажлын алба, Барилга, хот байгуулалтын яам, бүх газар энэ дээр гол анхаарлаа чиглүүлж байна гэдгийг хэлмээр байна.

17 дугаар сургуулийн 74 багшаас З нь орон сууцтай байна өнөөдрийн байдлаар. Энэ бол ганц сургуулийн жишээ. Тэгэхээр багш, эмч, төсвийн байгууллагын ажиллагсад, жижиг бизнес эрхлэгчид, хашаатай хүмүүсийн газрыг чөлөөлсөн хүмүүс байртай болж болохоор байна. Гэтэл түүхий нүүрсээ төлөөд амьдарч чадахгүй байгаа маш олон айл байна. Тийм учраас эдгээрийг цөмийг нь орон сууцанд хүчээр аваачиад оруулчихна, тэр хүмүүс хичнээн бага хүүтэй ч гэсэн зээл аваад орон сууцтай болно гэдэгт бас хугацаа байгаа юм. Ийм учраас тэрийг хямд төсөл орон сууцтай болгох, нийтийн байдлын юмнууд бий болгох ямар арга замууд байна вэ, тэр битгий олон юмнууд байдаг юм байна.

Хот байгуулалтын тухай хууль, бусад хуулиудыг ярьж байхад хүртэл нэг хэсэгт нь гайгүй аятай хорооллууд, нэг хэсэгт нь ядуучуудын хороолол ч гэдэг юмуу ядмаг амьдралтай хүмүүсийн хороолол гээд олон байшин барьчихсан чинь тэнд хамгийн  их хэв журмын зөрчилтэй, сүүлдээ цагдаа хүртэл ажиллаж чадахаа байсан гэсэн жишээнүүдийг одоо энэ  том хотууд ярьдаг юм байна. Ийм учраас тэрийг бид нар ярихаа байя гэж бодож байгаа шүү дээ.

Тийм учраас 40000 айлынхаа орон сууцыг бодитой болгоод дээр нь 10 хорооллоо, гэр хорооллынхоо дахин төлөвлөлтийг хийгээд ингээд энэ ажилдаа хацуу шамлаад оръё. Энэний инженерийн барилга байгууламжийг барихад төсвөөс мөнгө хуваарилъя, тэр нь 50 тэрбум төгрөг нийтэд нь тавьж байна. Энэ хаана нь ч хүрэхгүй байна гэсэн ийм тооцоотой орж ирж байна. Мөн энийг барихад цахилгаан дулааны шинэ эх үүсвэр, 5 дахь эх үүсвэр гэж ярьж байгаа. Энийг зайлшгүй барих шаардлагатай.

100000 айлыг орон сууцтай болгоход зориулагдсан эрчим хүчний эх үүсвэр дутагдаж байгаа. Энд нар цогцолбороороо орж ирж байгаа шүү гэдгийг хэлэхийг хүсч байна.

А.Бакей: За тодруулъя. Энэ тогтоолын төслийг боловсруулсан УИХ-ын гишүүд, мэргэжил арга зүйн талаас тусалсан ажлын хэсэг гээд маш олон хүн ажилласан л даа. Энэ хүмүүс бүгдээрээ усан тэнэг, галзуу улсууд биш гэдэгт би итгэлтэй байна. Тэгэхээр хэдийгээр усан тэнэг ч гэсэн ухаантай ганц Гүндалайгаас ухаантай илүү шийдвэр гаргах байхаа гэж би найдаж байна шүү.

Ц.Нямдорж:  Гүндалай гишүүнээ утсаар ярихаа болъчих. Хоёрдугаарт олон жил, олон аавын сайхан хүүхдүүдтэй чи нэг зааланд сууж тохой залгаж ажиллаж байсан. Хүн болгоныг өдөр болгон доромжилдгоо болиорой. Ярьж байгаа зүйлд чинь Эрдэнэбүрэн гишүүн нэгдэж, Гүндалай гишүүн нэгдэж анхаарах юм байна. Дамжиж энэ асуудалд орох уу, шууд том зорилго тавиад тэрлүүгээ зориглоод орох уу гэдэг дээр Байнгын хороо сайн үзээрэй. Үргэлж битгий найз нөхөдөө доромжилж бай, эвгүй сонсогдоод байна. Арай хэтэрч байна. Чамаас бусад нь бүгдээрээ л ухаантай, бүгдээрээ л ард түмний дэмжлэг аваад сонгогдчихсон 25 гишүүн энэ хууль, шийдвэрийн төслийг санаачилсан байна. Тэр тэнэг гэдэг үгээ оруулахгүйгээр үгээ хэлчихэж болноо доо.

За ингээд асуулт хариулт дуусч байна. Эрүүл мэндийн сайд байсан хүн жаахан хүнлэг байх хэрэгтэй дээ.

Байнгын хорооны дүгнэлт гарсан Буд гишүүн танилцуулна. Эрүүл мэндийн сайд байсан хүн Их Хурлынхаа гишүүдийг өвчтэй гээд яриад байхаар энэ улс чинь яаж явах юм бэ. Дахиж битгий хүн доромжилж бай.

Р.Буд:  УИХ-ын дарга эрхэм гишүүд ээ.

УИХ-ын нэр бүхий гишүүдээс санаачлан боловсруулж 2007 оны 5 дугаар сарын 7-ны өдөр УИХ-д өргөн мэдүүлсэн Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төслийг хэлэлцэх эсэх асуудлыг Байгаль орчин, хүнс, хөдөө аж ахуйн байнгын хороо 2007 оны 5 дугаар сарын 9-ний өдрийн хуралдаанаараа хэлэлцээд дараахь санал, дүгнэлтийг УИХ-ын нэгдсэн чуулганд оруулж байна.

УИХ-ын гишүүн Содномцэрэн, Эрдэнэбүрэн нар гэр хорооллыг орон сууцжуулах, хийн түлшийг ашиглах, дулааны цахилгаан станцын хүчин чадлыг нэмэгдүүлэх асуудалд төслийг голлон чиглүүлэх, УИХ-ын гишүүн Адъяа тогтоолын төсөлд томоохон асуудлуудыг тусгах, төслийн 1 дэх заалтын 5, 10 дахь дэд заалтыг тодорхой болгох, төслийн 2 дахь заалтын Агаарын бохирдлыг бууруулах талаар 2007-2010 онуудад жилд дунджаар 50 тэрбумаас багагүй төгрөгийн зардлыг улсын төсөвт тусгах заалт хууль тогтоомжид нийцэж байгаа эсэхийг эргэж нягтлах, УИХ-ын гишүүн Содномцэрэн, Буд нар автомашины ашигласан хуучин дугуйг импортоор оруулахыг хориглох заалтыг төслөөс хасах зэрэг саналуудыг гаргасныг төслийн цаашдын хэлэлцүүлгийн явцад судалж үзэх нь зүйтэй гэж үзлээ.

Тогтоолын төслийн талаар санал хураалт явуулахад Байнгын хорооны хуралдаанд оролцсон гишүүд төслийг УИХ-ын нэгдсэн чуулганаар хэлэлцүүлэхийг санал нэгтэй дэмжлээ.

УИХ-ын эрхэм гишүүд ээ. Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төслийг хэлэлцэх эсэх асуудлаар Байгаль орчин, хүнс, хөдөө аж ахуйн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Ц.Нямдорж: Буд гишүүнд баярлалаа. Байнгын хорооны санал, дүгнэлтээс асуух гишүүн байгаа юү. Хэлэлцье гэсэн дүгнэлт гарсан байна.

Одхүү гишүүн, Батбаяр гишүүн, Гончигдорж гишүүн, Нямсүрэн гишүүн, Гүндалай гишүүнээр тасалъя.

Д.Одхүү: Хуулийн анхны хэлэлцүүлгийн явцад хэрвээ УИХ-аас хэлэлцэнэ гээд дэмжигдэх юм бол Байнгын хороон дээр энэ Улаанбаатар хотын гэж тодотгосон юман дээр бас зарим томоохон хотуудад Улаанбаатартай бараг төстэй асуудалтай байгаа хотуудын асуудлыг оруулж болох уу. Тухайлбал Эрдэнэт хот сүүлийн 4 жил нэлээд том гэр хороололтой болсон. Жилээс жил тутам их олон айл нүүж ирж байгаа, бас гэр хороолол нь утааны асуудал ер нь гараад эхэлчихсэн учраас нэгэнт энэ тогтоолын гарчиг нь агаарын бохирдлыг гэж ерөнхий утгаар ярьсан учраас дотор нь Эрдэнэт хот гээд юмуу, Орхон аймаг гээд оруулж болох уу гэсэн асуулт байна.

Ц.Нямдорж:  За Байнгын хорооны дүгнэлтээс хариулъя. Ганхуяг дарга байгаа юү, Буд гишүүн хариулчихъя. Санжмятав дарга уу. За Санжмятав дарга.

Я.Санжмятав: Тэгэхээр энэ агаарын бохирдлыг бууруулах талаар авч хэрэгжүүлэх арга хэмжээний тухай асуудлыг үндсэндээ нэгдүгээр сард УИХ-ын даргын захирамж гараад ажлын хэсэг 30 гаруй хүн ажилласан, албан ёсоор ажилласан нь тэр. Эд нарын цаана тодорхой хэмжээгээр 200, 300 хүн баг болж ажиллаж энэний үр дүнд ийм тодорхой хэмжээний асуудал орж ирснийг та бүхэнд дуулгах нь зүйтэй байх.

Дээрээс нь манай Байнгын хороогоор хэлэлцсэний дараагаар Эдийн засгийн болон Төсвийн байнгын хороогоор зайлшгүй орох ёстой гэж Их Хурлын дарга үүрэг өгөгдсөн. Хэлэлцэх эсэх асуудлыг шийдсэний дараагаар Эрдэнэт, Дархан болон томоохон хотуудтай холбогдолтой асуудлыг давхар оруулах асуудлаар гишүүд санал гаргасан байгаа. Бид энийг хүлээж авах боломжтой. Ялангуяа Эрдэнэтийн хувьд зөвхөн агаарын бохирдол, утаанаас гадна Эрдэнэт үйлдвэртэй холбогдолтой шар шорооны асуудал их хүнд байдаг. Тийм учраас энэ асуудлыг оруулах боломжтой гэж үзэж байна.

Ц.Нямдорж:  Батбаяр гишүүн Батжаргалын. Санаачлагч учраас орхъё.

Гишүүд ээ. Лүндээжанцан гишүүн, Батхүү гишүүн, Бадамдамдин гишүүн, З.Энхболд гишүүдийн урилгаар Өвөрхангай аймгийн Багийн засаг дарга нар чуулганы хуралдаантай танилцаж байна. Та бүхэнд аз жаргал, амжилт, сайн сайхан бүхнийг хүсэн ерөөе.

Иргэддээ сайн үйлчилж, ажлаа сайн хийгээрэй гэж ерөөе.

За санаачлаагүй гишүүн. Гончигдорж гишүүн.

Р.Гончигдорж: За баярлалаа. Энэ тулгамдсан том асуудлыг бас нэлээн мэргэжлийн түвшинд ажлын хэсэг байгуулагдаж Байнгын хороо, Их Хурлаас анхаарал хандуулж нэлээн сайн баримт бичгийг боловсруулж орж ирсэн. Би үг хэлмээргүй бодож байсан боловч сая гишүүдийн асуулт асууж байхдаа ярьсан яриаг сонсоод, бас муу сайн ч гэсэн эрдэмтэн хүний хувьд үнэхээр энд судалгаа хийгээд, судалгаан дээрээ тулгуурлаад, эрдэмтэн, мэргэд юм мэддэг улсуудаа дайчлаад ингэж оруулж байгаа юмыг хэт үгүйсгэсэн ниглист байдлаар УИХ-ын танхимд дугарсан учраас би үг хэлье гэж бодсон юм.

Ер нь бид нар мэдлэг дээр, мэргэжил дээр тулгуурлаж бодлого тодорхойлхоос биш мэдэмхий хоосон цээжийг дэлдэж байж бодлого боловсруулж болохгүй. Ингэж явсан улсууд өнөөдөр алдаанд орсон, ингэж хийсэн ажил өнөөдөр алдаанд орсон. Харин бид нарт ерөнхийдөө Монгол Улсын ойрын 20, 30 жилийн тухайд ярьж байгаа учраас гэр, орон сууц, хот тэлэлт, энэ бусад юмныхаа статистик, нийгэм талын судалгааны, тэр судалгааг нь манай эрдэмтэд сайн гаргаж өгөх хэрэгтэй. Ерөнхий прогноз төлөвлөлтөөр хийдэг. Тэр өгөгдлөө өгсөн үед энэ утааг арилгах тухай технологи дээр ажиллаж байгаа улсууд нь юмаа хийж чадна. 

Нөгөө талаас Эрдэнэбүрэн гишүүн түрүүн ярьж байна лээ, үнэхээр энэ брикетийн үйлдвэрийг хэдэн жил ажиллахад өөрийнхөө ашгийг нөхөж чадна гэсэн төлөвлөлттэй байгааг нь, тэр урсгалыг нь өөр шилжих урсгал руу шилжүүлэх, технологийн шилжилт рүү шилжих, брикет үйлдвэрлэж байгаад дараагаар нь өөр тансаг хэрэглэгээнүүд гарна. Юу гэдэг юм бэ тансаг камен зуухын түлшнүүд ч гэдэг юмуу, юу гэдэг юм бэ. Ийм юмруу шилжих тэр явц нь гэр хорооллын тоо цөөрөх явц, өөр хэрэглэгээг бий болгоход тэр үйлдвэрлэлийг шилжүүлэх явцуудыг уялдуулж болно гэж бодож байгаа.

Яагаад гэвэл бусад хөгжсөн, өндөр хөгжсөн орнууд энэ замаар л явсан, даан  тэр үйлдвэрүүд нь өөр үйлдвэрүүд рүү шилжээд орсон. Хамгийн сонгодог жишээ нь Солонгос улс байж л байна.

Бид нар тэндээ брикетаар эхэлж бизнес эхлээд, тэгээд эрчим хүчний салбарт нэлээд томоохон хувийг эзлээд байгаа Дайсун групп гэж бий. Тэдний хүмүүс ирсэн, ярьсан, бас Монголыг судалсан. Тийм учраас энэ бол боломжтой.Ганцхан бид нар нэг талаас нийгэм төлөвлөлтийн асуудал, нөгөө талаас хот төлөвлөлтийн асуудал, гурав талаас нь энэ агаарын бохирдлын үүсэл, түүнийг арилгахтай холбогдсон ийм гурван зүйлийнхээ сүлжээг хооронд нь зөв карлецийг нь хийгээд  тооцоогоо хийхэд болох боломжтой эхлэл гарчээ. Тийм учраас дэмжиж хэлэлцэх нь зүйтэй гэсэн ийм саналтай байна.

Ц.Нямдорж: Нямсүрэн гишүүн саналаа хэлье. Дараа нь Лүндалай гишүүн. 

Асуулт шүү дээ. Байнгын хорооноос асуулт. Гончигдорж гишүүн саналаа хэлчихлээ.

Р.Нямсүрэн: Би санал хэлнэ бас.

Ц.Нямдорж: За саналаа хэлчих тэгвэл.

Р.Нямсүрэн: Баярлалаа. Энэ хотын агаарын бохирдлын талаар хүн болгон мэдэрч, амтай болгон ярьсаар олон жил өнгөрч байгаа л даа.

Харин сая манай Их Хурлын 74 гишүүн оролцоод 12 заалттай том тогтоолын төсөл боловсруулж их олон хүн ажиллуулсан үр дүнтэй ажил болсон байх гэж ойлгож байгаа. Мөн цаана нь 12 хуульд өөрчлөлт оруулах юм байна. Ер нь өнөөдөр бид асуудлыг ерөнхий биш тодорхой авч үздэг ийм цаг үед амьдарч байгаа л даа. Энэ тогтоолд ч гэсэн, тогтоолын төсөлд болон үндэслэл, заалтанд нь өнөөдөр энэ хотын агаарын бохирдол чухам ямар хэмжээнд байгааг, цаашдаа ямар хэмжээгээр бууруулах юм бэ, ямар үр дүнд хүрэх юм бэ гэдэг ийм тодорхой зүйл их дутагдалтай байгаа юм.

Өөрөөр хэлбэл энийг тоон үзүүлэлтээр нь Улаанбаатар хотын агаарын бохирдол өнөөдөр хэвийн хэмжээнээс төд дахин илүү байгаа. 2010 онд 2020 онд төдөн хувиар бууруулж хэвийн түвшинд нь оруулна гэсэн ийм шинжлэх ухааны үндэслэлтэй, тоо хэмжээ тавьсан өнөөгийн байдал, ирээдүйн зорилго хэрэгтэй байна шүү гэдгийг хэлэх гэсэн юм.

Хожмын өдөр түүх судлаачид Лүндээжанцан дарга, Бакей дарга хоёрыг Улаанбаатарын агаарыг тийм байхад нь тийм болгосон гээд судалж байхад ч гэсэн ийм баримт хэрэгтэй юм. Ийм юм их дутагдалтай байна гэдгийг хэлэх гэсэн юм.

Зарим заалтууд дээр анхаармаар юм байх шиг байна. Жишээлбэл тэр 6 дугаар заалтаар Улаанбаатарыг чиглэсэн хүн амын нүүдлийг багасгах тухай, хөдөлгөөнийг хязгаарлах тухай санаа тусгагдсан байгаа юм л даа. Үүнтэй зэрэгцүүлээд өнөөдөр Улаанбаатараас хөдөөд чиглэх ийм чиг хандлагыг дэмжих, хөдөөрүү нүүлгэсэн улсуудыг хөрөнгө санхүү, унаагаар дэмждэг байх, хөдөөд очсон хойно нь малжуулах хөдөлгөөнд хамруулдаг гэхмэтчилэн ийм санаануудыг тусгах боломж байвал тусгавал зүгээр юмсан гэсэн ийм санал байгаа юм.

Дараагийн нэг асуудал бол энэ тогтоолд мөн байна лээ. Дотоодын жижиг үйлдвэрлэлүүдийг, жижиг, дунд үйлдвэрлэлүүдийг энэ ажилд оролцвол татвараас чөлөөлөх, санхүүгийн дэмжлэг үзүүлэх энэ тэр гэсэн санаанууд байна. Энэ дээр их олон аж ахуйн нэгж компаниуд хотынхоо төлөө сэтгэл зовж, мөн өөрийнхөө бизнесийг хөгжүүлэх зорилгоор оролцох хүсэл эрмэлзэлтэй байх шиг байгаа юм. Жишээ нь Шинжлэх ухааны академийн дэргэдэх Монельтех гэдэг компани их том төсөл хийчихсэн явж байхыг би харсан юм. Ийм юмнуудыг дэмжих чиглэл дээр, тэд нарыг хооронд нь өрсөлдүүлэх, тендер зарлах гэх мэтчилэн ийм ажил, арга хэмжээнүүдийг тусгаасай билээ гэсэн ийм санал хэлж байна.

Дараагийн санал бол одоогийн гэр хороолын газар дээр орон сууц барих юм байна л даа. Энэ ч зөв зүйтэй байх. Тэгэхдээ энэ газраа өгөөд тэр айл газар дээрээс нүүгээд байшин барилга бариулж байгаа улсууд маань тэр орон сууцанд орох нөхцөл бололцоо ямар байх вэ, газрынх нь үнэ, тэр байшингийн үнэ өртгийн харьцаа ямар байх вэ. Энэ талаар бодож санаж, бас тэр газраа чөлөөлж өгөөд орон сууц бариулж байгаа улсуудыг тэр орон сууцанд орох баталгааг хангах чиглэлээр бас тодорхой юмнууд бодмоор байгаа юм.

Би ганцхан санаа хэлчихье. Би Раш гишүүний хэлсэн санааг ихээхэн дэмжмээр байна. Үнэхээрийн хотын агаарын бохирдол бол энэ утаа униараас гадна хог хаягдал ихээхэн нөлөө үзүүлж байгаа. Энийг яаж арилгах юм бэ. Энэ хотын ногоон уушиг болох ногоон байгууламж барьж байгуулах энэ чиглэлийг яаж дэмжих юм бэ. Энэ чиглэлээр энэ  тогтоолыг дагаж гарах бусад баримт бичгүүдэд тусгаасай билээ гэсэн ийм саналуудыг хэлж байна. Баярлалаа.

Ц.Нямдорж: Гүндалай гишүүн саналаа хэлье.

Л.Гүндалай: Асуулт байна.

Ц.Нямдорж: Асуулт байхгүй гээд Баярцогт гишүүн санал гаргаад дууссан шүү дээ.

Л.Гүндалай: Эрхийг тэгж боож болохгүй шүү дээ. Яаж байгаа юм бэ энэ чинь асуулт байхгүй гэж.

Ц.Нямдорж: Асуулт яриагүй учраас хаачихсан юм.

Л.Гүндалай: Яагаад хааж байгаа юм бэ.

Ц.Нямдорж: Асуулт байхгүй учраас хаачихсан юм.

Л.Гүндалай: Байсан шүү дээ. Би асуух гээд нэрээ өгчихсөн. Би асууна, дараа нь саналаа хэлнэ болох уу.

Ц.Нямдорж: За саналаа хэл.

Л.Гүндалай:  Асуултаа асууя тэгвэл.

Ц.Нямдорж: За асуу тэгвэл.

Л.Гүндалай: Дараа нь би саналаа хэлж болох уу.

Ц.Нямдорж: Тасалчихсан.

Л.Гүндалай: Ямар сонин юм бэ. Та хурлаа удирдвал удирдсаншиг удирдал даа.

Ц.Нямдорж: Наадахаа надад битгий заа. Үгээ хэл.

Л.Гүндалай: Үндсэн хууль зөрчихөө та болих хэрэгтэй шүү дээ.

Ц.Нямдорж: Чи Их Хурлын 10 гишүүнийг авилга авсан гэсэн тэрнийгээ нотлоорой. Нотлоогүй бол огцорно гэсэн байна лээ огцроорой.

Л.Гүндалай: Нотолно, огцорноо.

Ц.Нямдорж: Хамт сууж байгаа нөхдөө байнга битгий гүжирдэж бай.

Л.Гүндалай: Үнэн юм хэлсэн хүн яадаг юм бэ. Энэ мангуу юмнуудыг чинь мангуу л гэсэн юм. Тэгээд яачихаа вэ.

Ц.Нямдорж: Хэн хэн хэдийг авсан юм бэ, нотол.

Л.Гүндалай: Яагаад байгаа юм бэ.

Ц.Нямдорж: Казиногийн хуулийг санаачилсан 10 гишүүн хэнээс хэдэн төгрөг авсан юм бэ.

Л.Гүндалай: Нэг компанид зориулсан хууль хийсэн чинь тэгээд худлаа юмуу.

Ц.Нямдорж: Хэдэн төгрөг авсан юм бэ.

Л.Гүндалай: Хажууд нь сууж байгаад харсан биш. Авсан болоод л тийм юм хийж байгаа биз дээ.

Ц.Нямдорж: Би хэнээс юу авсан юм бэ.

Л.Гүндалай: Одоо ингэж юмыг завхруулдаг байхгүй юү.

Ц.Нямдорж: Юуг нь завхруулдаг юм бэ. За асуултаа асуучих Гүндалай гишүүн.

Л.Гүндалай: Юм ер нь дэг журмаараа л байсан дээр шүү дээ. Асуулттай бол асуултаа асууя, саналтай бол саналаа хэлье.

Ц.Нямдорж: Асуугаачээ тэгээд.

Л.Гүндалай: Хурлыг та л будилуулж байна шүү дээ.

Ц.Нямдорж: Би будлиулдаггүй. 

Л.Гүндалай: Тэр асуудлыг түр орхиод дараа нь гараад болъё.

Ц.Нямдорж: Би чамд гүтгүүлсэн 10 гишүүнийхээ асуудлыг нэр төрөө цэвэрлэх гэж энийг ярьж байна. За.

Л.Гүндалай: Ойлгомжтой шүү дээ.

Ц.Нямдорж: Чи хүн болгоныг гүтгэж байх эрх байхгүй шүү. Намайг гүтгэ за юү, бусдыг нь хэрэггүй.

Л.Гүндалай: Ер нь хурлаа л аятайхан удирдаарай за.

Ц.Нямдорж: За асуултаа асуу.

Л.Гүндалай: Тэгэхээр ингэж байна шүү дээ. Их Хурлын гишүүд энийг санаачилсан тэр байнгын хорооныхоноос Улаанбаатарын утааны тухай санаа зовж ярьж байгаа,тэгээд дээр нь нэмээд янз бүрийн тогтоолын төсөл санаачилж байна. Энэ чинь хэр зэрэг үр дүн гарах юм бэ. Өчнөөн үндэсний хөтөлбөр, тогтоол, төсөл юм санаачилдаг шүү дээ. Тэгээд яг Улаанбаатарын утаа шиг тэр нь агаат хөвж явдаг шүү дээ агаарт. Зун болохоор алга болчихдог, өвөл болохоор эргээд ирдэг гэдэг шиг. Ийм л байдаг шүү дээ. Ийм замхрахгүй гэх баталгаа юу байгаа юм бэ. Яг юу хийх гээд ийм төсөл санаачилсан юм бэ. Ерөөсөө гарч ирэхгүй байна шүү дээ тэр төслүүд чинь. Нэг их олон ерөнхий юм бичээд, нэг их олон санаа энд тэнд цухуйлгаад хаячихсан. Ийм байдлаар тарамдсан ийм зүйл та нар хийгээд байгаа юм биш биз дээ. Үр дүн гарах юмуу, гарахгүй юмуу. Эцсийн дүндээ гэр хорооллын хүмүүсээ нэг хэсэг гэртээ байж бай, яаж ийж байгаад ингэчихье, тэгчихье гэсэн юм яриад байна шүү дээ. Тэгээд болж өгвөл 40000 мянган айлыг орон сууцтай болгочих юмсан, тэр талаар бид нар бодож байна, ярьж байна гэсэн ийм л юм байгаад байгаа болохоос биш яг тийм ажил хийгээд, яг ийм үр дүнд хүрнэ гэсэн юм байхгүй байна шүү дээ. Тэрийгээ анхааралдаа авсан уу.

Тэгээд зөвхөн Улаанбаатар гээд яриад байгаа шүү дээ. Улаанбаатар биш ер нь жаахан аймгийн төвүүд өвөлдөө Улаанбаатараас хэцүү байдаг юм шүү дээ. Тэнд чинь бас Монголын сая гаруй хүн амьдарч байгаа шүү. Тэрийг ердөө мартчихсан. Хөдөөний хүн бол хүн биш болчихсон юм шиг бид нар ярьцгааж байнаа юм. Энийг жаахан болимоор байгаа юм. Та нар Хөвсгөл аймгийн Мөрөн хотод очиод үзээрэй. Манай сонгогдсон гишүүд мэдэж байгаа шүү дээ. Өвөлдөө тэнд яг Улаанбаатар шиг. Бүх аймгийн төв тийм байгаа шүү дээ нөхөд өө.

Тэгэхээр УИХ юм бол өнөөдөр бас нэг улс үндэстнийхээ хэмжээнд сэтгэж болоогүй юу. Хот, хот, хот л гээд байх юм. Тэр Мөрөн гэдэг чинь ч юмуу, Даланзадгад гэдэг чинь  бас л нэг хот шүү дээ. Тэнд чинь бас Монгол хүн амьдарч байгаа байлгүй. Тэгээд ер нь зоригтойхон зоригтойхон арга хэмжээнүүдийг авахгүй юм бол зүгээр нэг тогтоолын төсөл, зүгээр нэг олон тийшээ самгардсан ажлуудыг хийгээд олон хөтөлбөр, иймээ тиймээ юм гаргаснаа замхраад алга болчихдог ийм юмруу орчихгүй байгаасай. Ийм орохгүй талын ямар арга хэмжээ тавьсан бэ, хэдэн төгрөг төсөвлөсөн, энэ нь юу болж цаашаа гарах юм бэ. Нэг удаа хуралдаад УИХ анхаарсан болоод, нэг тогтоол гаргасан болоод өнгөрч байгаа бол тийм юм зөндөө л гаргадаг, зөндөө л байдаг. тэгээд л замхардаг, ийм болгохгүй байх юу хийсэн юм бэ. Энэ чинь ямар хууль, ямар төлөвлөгөө, хэдэн төгрөгийн мөнгө юм ороод, хэзээ үр дүн нь гараад яах гээд байгаа юм бэ.

Тэр хүүхдүүд өнөөдөр ураг нь эвдэгдэж төрж байна гэж ярьж байна шүү дээ. Ийм муухай юмыг сонсож байхад хүнд байна шүү дээ. Тэр чинь хаана төрж байгаа вэ гэвэл Улаанбаатарын бүх хүүхдүүд тэгэхгүй юм гэхэд тэр чинь үнэхээр агаарын бохирдол дээд цэгтээ байгаа бүх газруудад төрж байгаа шүү дээ тэр чинь. Тийм л байгаа шүү дээ.

Тэгэхээр ийм асуудал дээр онцгой анхаарч чадсан уу, үгүй юү нөхөд өө.

Ц.Нямдорж: Санжмятав дарга.

Я.Санжмятав: Аливаа асуудал улс орны хэмжээнд ч шийддэг асуудал бий. Онгцойлон тодорхой цэг дээр, тодорхой газар дээр асуудал шийддэг ч асуудал бий. Тийм учраас өнөөдөр бид бүхний энэ оруулж ирж байгаа асуудал бол УИХ-ын 24 гишүүн санаачлаад хуулийнхаа дагуу манай Байнгын хороогоор орж ирж байгаа ийм асуудлыг бас Гүндалай гишүүн маань ойлгох хэрэгтэй байхаа гэж бодож байна.

Цаашдаа Эдийн засгийн болон Төсвийн байнгын хороогоор оруулах гэж байна. Мөн энэ ажлыг зохион байгуулахдаа тань шиг бас хэтийн төлөвийн асуудлыг эрдэмтэд, судлаачид, мэргэжлийн хүмүүс нэлээд олон талаас нь бодсон ярьсан. Тэгэхдээ аливаа ажлыг хийхдээ нөгөө хөгжлийнхөө хэрээр хөлөө жий гэдэг шиг өнөөгийн эдийн засгийн боломжид тулгуурлаад бодит ажлаа бид нар бодож хийсэн л дээ. Тэрнээс биш хэн нэгэн улсуудад таалагдах гэж хий хоосон хөтөлбөр гаргах гэж энэ ажлыг хийгээгүй гэдгийг танд хэлье.

Энэ арга хэмжээг энэ халуун зунаар хэлэлцэх гэж байгааг та бүхэн ойлгож байгаа байх. Хуучин бол өвлийн 10, 11 сар,  4 сар,  5 сар хүртэл хахаж цацаж байгаад л нэг юм ярьдаг, тэгээд л өнгөрчихдөг. Өнөөдөр энэ асуудлыг оруулж байгаа явдал нь төсвийн тодотголоор тодорхой хөрөнгийн асуудлыг Засгийн газар дээр ярилцаад шийдэж оруулж ирэхийн тулд энэ асуудлыг оруулж байгаа юм. Энэ бол тодорхой хэмжээгээр иргэдийн нэг жилийн өмнө ч гэсэн агаарын бохирдлыг бууруулах гэсэн ийм алхам. 

Томоохон ажлыг хийгээчээ гэсэн гишүүдтэй бид бүгдээрээ санал нэг байгаа. Шинэ хотыг байгуулмаар байна. Хот зүгээр суугаагүй, нийслэл 22-ын товчооны цаана 2020 оныг хүртэлх хэтийн төлөвлөгөөн дотроо шинэ хот байгуулах тухай асуудлыг оруулчихсан байж байна. Шинэ станц байгуулах тухай асуудал хөндөгдөж байна. Тэгэхдээ энэ зүгээр нэг микрофон залгаад үг хэлэх төдий асуудал биш, хөдөө байгаа айлыг нүүлгэж ирээд энд барихтай адилхан ийм асуудал бишээ. Томоохон эдийн засгийн хөрөнгө оруулалт хэрэгтэй байна. Тийм учраас Их Хурлаас яаралтай энэ тогтоолыг батлан гаргах ёстой гэж энэ асуудлыг оруулж ирж байгаа юм.

Тогтоол гарсны үр дүнгээр ойрын хугацаанд хэрэгжүүлэх тодорхой арга хэмжээнүүдийн үр дүнд 4 жилийн дараа хотын агаар 40-60 хувиар буурна гэж судлаачид, мэргэжлийн улсууд дүгнэлтээ гаргасан юм.

Өнөөдөр Улаанбаатар хотын нийт агаарын бохирдлын 90 хувь нь айл өрх, нүүрсээ түлдэг айлууд гаргаж байна. 6 хувь нь томоохон станцууд болон бага даралтын зуухтай албан байгууллагууд болон хувийн хэвшлээс гарч байна. З хувь нь хотын дотор явж байгаа нөгөө 80000 машин техникээс гарч байгаа утаа байна. Тийм учраас энийг 40-60 хувиар бууруулна гэдэг бол Монголын төр иргэдийнхээ төлөө анхаарсан ийм л алхам.  Та бүхэн тэвчээртэйгээр 5 жилийн дараа нэгмөсөн орон сууц барьж байгаад оруулъя гэх юм бол ард иргэдээ дэндүү басамжилсан зүйл болох байх гэж би бодож байна. Түүнийг тэвчих, тэвчсэн хэд байх вэ, тэвчихгүй хэд байх вэ. Тийм учраас бид ний нуугүй хэлэхэд Улаанбаатарын хувьд, утааны хувьд, бохирдлын хувьд гамшиг нүүрлэчихсэн байгаа гэдгийг хэлэхээс өөр аргагүй. Хэцүү байгаа энийг хэлэхэд хүндрэлтэй байгаа. Зарим улсад хатуу тусна. Гэсэн хэдий ч байгаа нөхцөл байдлыг та бүхэн мэднэ. Өвлийн улиралд 12 дугаар сард, 1 дүгээр сард энэ 100 айлын хойд талаар та бүхэн яваад алхаад үзээрэй.

Бүтэн жил ийм байдлаар байдаг. Ард иргэдийнхээ төлөө тодорхой хэмжээний алхам хийх гэж энэ асуудлыг шийдсэн гэж та бүхэнд, Гүндалай гишүүний асуултанд хариулмаар байна.

Ерөнхийдөө танд очсон танилцуулгыг сайн унших юм бол энэ асуудлыг болон энэнээс илүү мэдээллийг авах бүрэн боломж бий шүү. Тийм учраас өөр дээрээ очсон 5, 6 хуудсыг нэлээд сайн уншиж байж улс төр хийвэл зүгээрээ гэж хэлмээр байна. Баярлалаа.

Ц.Нямдорж: Одоо саналтай гишүүн байгаа юм шиг байна. Кнопоо дарчих, хэдэн гишүүн ярих юм бэ. Санаачилсан гишүүд хэрэггүй дээ гишүүд минь. Бүгдээрээ санаачилсан юм чинь юу хийх вэ дээ.

Мурат гишүүн санаачлагчид байна уу. Би нэрсийг нь харчихъя. Мурат гишүүн, Бадамдамдин гишүүн, Цанжид гишүүн, Ламбаа гишүүн, Буд гишүүн, Гүндалай гишүүн бүгдээрээ санаачлаагүй юм байна. За Мурат гишүүн.

А.Мурат: Товчхон хэлье. Ажлын хэсэгт орж ажилласан гишүүд маань бас нэлээд нүсэр ажил хийсэн байна. Нэлээд ур суурьтай судалгаа гаргах гэж оролдсон байна гэж талархаж байгаа. Тэгэхдээ манай гишүүдийн, тухайлбал Раш гишүүний гаргаж байгаа санал, манай Авдай бодит саналууд гарч л байна л даа. Өөрөөр хэлбэл энэ брикет гэдэг юмыг чинь нүүрснээс гаргана тиймээ. Нүүрсийг боловсруулж гаргаж байгаа шүү дээ. Тэгэхээр мэдээж үнэтэй л байж таараа шүү дээ. Нэмүү өртөг нэмэгдэх юм чинь тийм биз дээ. Тэгээд энийгээ гаргаад тэрийг чинь худалдаж авах, нэгэнт чи заавал брикетээ хэрэглэ гэдэг тэр хориглож захиргааны аргаар ч юмуу, хязгаарлалт хийсэн зүйл байхгүй болохоор нүүрсээ л түлнэ шүү дээ. Хажуунаас Налайхын ЗИЛ-130 ачаад зах дээр зарж л байна тэрийгээ л авна шүү дээ. 

Тэгэхээр хэрэгжүүлэх боломжгүй талаас нь манай Раш гишүүн хэлээд байгаа, санаа зовниж байгааг нь би зөв гэж бодоод байгаа юм нэгдүгээрт.

Хоёрдугаарт гишүүдийн ярьж байгаа асуудлыг нэгмөсөн шийдье гэдэг санаа буруу биш юм. Бид яагаад Улаанбаатарт гэр хорооллын асуудал, заавал брикет, төрөөс зарим нэг компенсаци өгөх тухай гишүүд яриад байна лээ. Өөрөөр хэлбэл заавал брикет түлүүлж байж, тэрийг авсныхаа төлөө утаа бага гаргадаг түлшийг хэрэглэснийхээ төлөө зарим нэг компенсаци нөхөн төлөх, төлбөр төлөх асуудлууд, тэр нь буцаад гэр дээрээ амьдрах ийм бодлогыг дэмжээд байгаа юм шиг харагдаж байгаа байхгүй юү.

Өөрөөр хэлбэл аль болох гэрт түлээ түлснээс орон сууцанд нэгдсэн халаалт төлөх, орон сууцны моргейжийн зээлээр авсан орон сууцны 30 жил төлөөд сууж байх нь илүү ашигтай хэлбэрт нь бид нар оруулж өгөх ёстой юм байгаа юм. Энэ талын тооцоо энэ хуулин дээр судлаачдын зүгээс сайн гараагүй байгаа юм шиг надад харагдаад байгаа юм л даа. 30 жил боловсруулсан түлшээ түлээд, хийгээ түлээд, брикетээ түлээд суух байх уу, энэ гаргасан зардлаа орон сууцанд хөрөнгө оруулалт болгож амьдарч байгаа энэ хэлбэрт оруулах уу гэдэг судалгаа дутуу хийгдсэн байна гэж бодоод байгаа юм л даа. Ийм 2 санааг хэлэх гэсэн юм. Энэ хуулийг хэлэлцэх явцад энэ санаагаа дэвшүүлнэ гэж бодож байгаа. Гишүүд энэ дээр бүгдээрээ нэгдсэн нэг ойлголтод хүрээд явах нь зүйтэй байхаа гэж хэлмээр байна. Баярлалаа.

Ц.Нямдорж:  Цанжид гишүүн.

А.Цанжид: Ажлын хэсэг их ажил хийсэн л дээ. Тэгээд ер нь агаарыг бохирдуулж байгаа эх үүсвэр, шалтгаан олон янз байгаа учраас хэрэглэх арга их олон янз байх нь зүйтэй. Энэ талаас нь би зөв зүйтэй болжээ гэж бодож байна.

Тэгээд цаашдын ажилд нь тус дэм болох үүднээс З санаа хэлье. Нэгдүгээрт хийж байгаа ажлынхаа зорилгыг нарийн ойлгож хиймээр юмуу гэж санагдлаа. Юу вэ гэхээр энэ агаарын бохирдлыг арилгана гэдэг бол бизнесийн ажил биш юмаа. Энэ бол хүн амьдрах эрүүл орчныг бий болгох зорилготой ажил. Тийм учраас шалгуур нь ажил биш юм. Хогийн үйлдвэр байгуулах нь ашиггүй, эдийн засгийн хувьд ашиггүй гэж хэлж байгаа, тэр эрдэмтдийн оруулж ирж байгаа тооцоо мөнгө нэхээд байна гэж хэлж байгаа бол зорилгоо бас нэг жаахан өөрөөр тавиад байгаа юм болов уу гэсэн ийм санааг надад төрүүлж байна.

Хоёрдугаарт нь шийдлээ зөв олохын тулд зориудын судалгаа хийлгэх хэрэгтэй байна. Хэдийгээр энэ асуудлыг мэддэг эрдэмтэн мэргэд байлаа ч гэсэн зүгээр л гэнэтхэн одоогийнхоо байгаа багаажаар зөв шийдэл олно гэж байхгүй. Бид нар ч гэсэн өөрийнхөө мэддэг гэж байгаа салбарт зориудын судалгаа хийхгүйгээр зөв шийдэл олж чадахгүй. Тийм учраас брикет нь зөв юмуу, шингэрүүлсэн хий нь зөв юмуу гэдэг энэ бүх асуудлын талаар нэлээд ултай, суурьтай, эрдэм шинжилгээний төсөл, туршилтын ажил хийлгэх шаардлагатай. Энийг анхаарч үзээчээ гэж хэлмээр байна.

Гуравдугаарт нь хөдөөнөөс шилжиж ирж байгаа хүмүүсийг замд нь саатуулах, хотод байгаа хүмүүсийг хотоос гадагш нь гаргаж дагуул хот, тосгон байгуулах асуудал дээр анхаарал тавихгүй бол болохгүй. Энэ бол зөвхөн утаа, хогийг багасгаад зогсохгүй ядуурлыг бууруулах, хүнсний хангамжийг сайжруулах, хүнсний аюулгүй байдлыг сайжруулах, эдийн засгийн өсөлтийг сайжруулах их олон ач холбогдолтой.

Дархан, Улаанбаатар хотын хооронд байгаа энэ дэд бүтцийг дагуулаад дагуул хот, тосгон байгуулж энд хүмүүсийг суурьшуулах асуудлыг бодолцвол энэ асуудлыг шийдэх нэг чухал шийдэл болно гэж бодож байна. 

Шингэрүүлсэн хийний асуудал дээр, ер нь хий хэрэглэх асуудал дээр бол анхаарал тавих нь зүйтэй. Дэлхий дахины туршлага энэ л замаар шийдэгдсэн. Одоо түрүүчийн орнууд энийг 100 гаруй жил ашиглаад явж байгаа ийм туршлага байна. Тэгэхээр бид нар 100 жилийн шийдэл биш юмаа гэхэд 30-40 жилийн шийдэл, 20-30 жилийн шийдэл олох гэж байж өнөөдрийн мөнгөний хэмжээгээр ч юмуу, өнөөдрийн бидний боддог тэр шалгуураар үнэтэй байна, үнэгүй байна гэж хэлэх нь нэгдүгээрт техникийнхээ шийдлийг зөв олохгүй ийм талруугаа явж магадгүй. Хоёрдугаарт ирээдүйгүй юмруу явж магадгүй. 

Тийм учраас дэлхий дахины туршлагыг их сайн үзээд тэрнийхээ дагуу мөнгө зарах энэ талруугаа ажиллавал яасан юм бэ гэсэн ийм З санааг хэлье гэж бодсон юм. Баярлалаа.

Ц.Нямдорж: Буд гишүүн, дараа нь Гүндалай гишүүн.

Р.Буд:  Баярлалаа. Хэдэн санал хэлье гэж бодож байна. Хотын агаарыг цэвэршүүлэх тухай асуудал дээр олон эрдэмтэн мэргэд орж дээр нь манай УИХ-ын гишүүд энэ чиглэлээр эрдэм шинжилгээ, судалгааны ажил хийдэг олон хүмүүс орж удаан хугацааны судалгаа хийж нэлээд дорвитой төсөл, арга хэмжээ боловсруулжээ гэдэгтэй санал нэг байна.

Гэлээ гэхдээ цаашдаа анхаарах зүйл байна уу даа гэж бодоод байгаа юм. Шахмал түлшний үйлдвэр хийгээд энэ хэдэн зуухны асуудлыг нэг мөр болгох цаг хугацаа болсон. 80-аад онд л Улаанбаатар хотод ШБОС-ын үзэсгэлэн гарахад л одоо энэ зуухнуудыг асуудал ярьдаг байсан, гэтэл одоо болтол л яригдсаар байх юм. Тийм учраас үнэхээр аль зуух нь утаа тордог багатай юм бэ. Энийгээ шалгаруулаад тэгээд лицензжүүлээд шилэн сонголт хийгээд дэлгэрүүлэх асуудлыг нэгмөр болгох хэрэгтэй юм шиг нэгдүгээрт санагдаж байгаа юм.

Хоёрдугаарт нь энэ шахмал түлшин дээр ч гэсэн 19 чиглэлийн ийм чиглэлийн үйл ажиллагаа явуулдаг үйлдвэр байна гэж байна. Тэр манай нийт хэрэгцээний 15-20 хувийг хангадаг гэсэн. Тэгвэл энийг үнэхээр утаа тортог бага гаргадаг, агаарын бохирдолд нөлөөлдөггүй тийм түлшүүдийн шалгуур үзүүлэлтүүдийг бий болгоод тэрийг хийж байгаа компаниудаа эдийн засгийн урамшууллаар байдаг юмуу, татварын бодлого, бусад зүйлээр дэмжих ийм ялгавартай бодлого явуулахгүй бол бүгдээрэнд нь лиценд өгөөд ингээд байвал энэ болохгүй байна. Би сонссон Солонгосын хөрөнгө оруулалттай нэг том үйлдвэр байдаг, тэрний шатаж байгаа шахмал түлш бараг утаа гардаггүй гэсэн. Түрүүн Лүндээжанцан  дарга яриад байх шиг байна лээ. Бараг энэ дотор чанахад янз бүрийн утаа гардаггүй гэж тийм юм байна гэж байгаа юм. Нөгөө нэг хэсэг нь зүгээр л нүүрсний үртсийг шавартай холиод тэгээд шахсан түлш гээд зардаг. Тэгэхээр энийгээ үндэсний стандарт бий болгоод энэ чиглэлээр бодлого явуулж энийг цэгцтэй болговол яасан юм бэ гэсэн дараагийн ийм саналыг хэлэх гэж байна.

Хоёрдугаарт нь би дүгнэлтэнд өчигдөр хэлсэн. Энэ орж ирээгүй байна. Улаанбаатар хотод гамшгийн бүс тогтооно гэсэн юм яриад байгаа. Энэ болохгүй юм биш үү. Энэ чинь одоо Монгол улсад ирээч гээд, жишээлбэл энэ жил Япон-Монголын харилцаа тогтоосны 35 жилийн ой, Монгол дахь Японы жил гээд нээж байгаа. Дисковери Монголиа гээд дэлхий нийтээр зарлаад байгаа. Тэгсэн мөртлөө Улаанбаатар нийслэлээ гамшгийн бүс гээд зарлачихвал энд чинь ер нь хэн ирэх юм бэ.

Тийм учраас энэ үгийг авч хаях юм бишүү.  Энэ зохистой биш байх гэж хэлсэн. Тэгээд энэ дүгнэлтэнд ороогүй байх юм. Энийг зориуд цаашаа анхаараачээ гэж хэлэх гэж байна.

Дараагийн нэг асуудал бол энэ хотын механик өсөлтөнд анхаарах ёстой юм биш үү. Өнөөдөр Улаанбаатар хотын бараг нийт хүн амын тал хувь нь гэр хороололд амьдарч байна. 136 мянга орчим хүн байдаг гэсэн. Энэ хэрвээ бодит тоо бол сар тутам 15000 ч гэлүү тийм өрх айл нүүж орж ирж байна, ялангуяа Сонгинохайрхан дүүрэгт зуны улиралд ингэж орж ирээд байна гэсэн тоо баримт байдаг юм байна лээ. Тэгэхээр энэ механик өсөлтийг цөөрүүлэхгүй бол хөдөөнөөс орж ирсэн айлууд энэ гэр хорооллыг чинь л нэмнэ шүү дээ.

Энд орж ирээд шууд байр аваад суудаг эдийн засгийн боломжтой хүн ч хэцүү байх, тэр авдаг байр нь ч ховор байгаа байх. Тийм учраас механик өсөлтийг бууруулах үүднээс ялангуяа манай салхиын зонхилох чиглэл баруун хойноосоо байдаг. Би харин энэ Багануурын чиглэлд, Төв аймгийн чиглэлд рүү дэд бүтэц бий болсон, зам, эрчим хүч, холбоо харилцаа нь бий болсон энэ газрууд руугаа газар өгч, Улаанбаатар хотыг энэ чиглэл рүү нь тэлэх юм бишүү. Аль болохоор салхин дээд талдаа бага юм бий болгох хэрэгтэй байна шүү дээ. 

Салхин дээд талдаа бий болгох энэ Найрамдал зуслангийн чиглэл, баруун хойшоо Дархан-Эрдэнэт рүү бий болгох юм бол нэлээд технологийн шаардлагыг нь өндөр, тэнд амьдрах оршин суугчдад арай өөр стандартын шаардлага тавих хэрэгтэй. Адгийн наад зах нь шахмал түлшний дээд зэргийн ангилалыг хэрэглэдэг юмуу. Утаа л бага гаргадаг юм байхгүй бол хойноосоо нөмөрсөн салхиар туугдаж ирсэн утаа Улаанбаатарын чинь 4 уул байна, дээрээс нь бүрхүүл тогтоогоод ингээд байх юм. Тийм учраас би хот төлөвлөлтийн тэлэлтийг ялангуяа гэр хорооллын тэлэлтийг Төв аймаг, Багануурын чиглэлээд тэлэх нь зүйтэй юмуу гэсэн ийм зарчмын санал хэлж байна. 

Дээр нь хотын тээвэр зохицуулалтад анхаарах цаг болчихжээ. Улаанбаатар хотод 80 гаруй мянган машин явж байна гэж байнаа. Энд дунджаар нэг айлд үндсэндээ нэг машин оногдож байна. Ийм учраас нийтийн тээвэр дээр анхаарч нийтийн тээврийн зориулалттай том орчин үеийн шаардлага хангасан автобусууд оруулж ирэх, нэгдүгээр эгнээг оргил ачааллын үед нийтийн тээврээс чөлөөлөх, дээр нь хувийн машинуудад явах хүний тоог лимитэлж өгмөөр байгаа юм. Хөгжилтэй орнуудад энэ байдаг асуудал шүү дээ. Машиндаа З-аас дээш хүн аваад явбал төлбөр төлдөггүй, тансаг хэрэглээ болоод гэр бүлийн улсууд нэг нэг машин унаад явах юм бол тэр улсууд төлбөр төлбөг оргил ачааллын үед. Ийм эдийн засгийн механизмыг хэрэгжүүлбэл зүгээр юмуу гэж.

Ц.Нямдорж: Уучлаарай Гүндалай гишүүн би нэг юм хэлээдэхье.

Лүндээжанцан дарга, Батхүү, Бадамдамдин, З.Энхболд гишүүдийн урилгаар Өвөрхангай аймгийн Багийн засаг дарга нар хуралдаантай танилцаж байна. Та бүхэнд аз жаргал, сайн сайхан бүхнийг хүсэн ерөөе. Сайн ажиллаж сайхан амьдраарай гэж ерөөе.

Өвөрхангайхан Улаанбаатарт нүүгээд ирчихсэн юм байна тиймээ. За Гүндалай гишүүн.

Л.Гүндалай: Хотын утааны асуудлыг өнөөдөр авч хэлэлцэж байгаа нь зүйтэй. Үнэхээр гамшгийн байдалд байгаа. Өвөлдөө Улаанбаатарт ч биш Монгол даяар гамшгийн байдалд байдаг шүү дээ. Одоо энэ Өвөрхангай аймгийнхан ч гэсэн мэдэж байгаа байх. Маш их гамшигтай, өвөлдөө гэр хорооллын утаа бол хүн, хүүхэд амьсгалах аргагүй хэцүү байдгийг бүгд мэдэж байгаа. Дээр байгаа хүмүүс бүгдээрээ толгой дохих байх гэж би найдаж байна.

Хотын утааг бууруулах асуудлаар ярьж байгаа гишүүдийн санал дотроос авах юмнууд бас байнаа, цөөн хэдэн юм. Ялангуяа Буд гишүүний ярьж байгаа зүйл дотор үнэхээр авах юмнууд байна хэлж ярьж байгаа нь.

Тэгэхээр миний хэлэх гээд байгаа санаа юу вэ гэхээр бид ярьж байх биш, ажил хэрэг болгох цаг аль хэдийн байсан. Маш их цагийг өнгөрөөсөн. Улаанбаатар гэнэтхэн энэ жил утаатай болчихоогүй, энэ бол олон жил болж байгаа ийм асуудал. Энэ жил л манайхан ярьж байна. Энд УИХ ард түмнээсээ бас нэг уучлалт гуйх ёстой юм байгаа юм. Төрийн эрх барих дээд байгууллагын хувьд ингэж оройтож асуудлыг авч хэлэлцэж байгаад. Тэгээд зун болж байхад ингэж ярьж байна. Ирэх жил өвөл болно л доо. Тийм учраас ирэх өвлийн өмнө энийг заавал хийж бэлтгэх ёстой ажлаа.

Тэгээд хотын утааг бууруулахын тулд бид нарт хөрөнгө мөнгө хэрэгтэй. Хөрөнгө, мөнгөгүйгээр ямар ч асуудал угаасаа шийдэхгүй. Яриа чинь хоосон яриа болоод л өнгөрдөг. Тэгээд хөрөнгө мөнгийг бид нар хий үрж байгаа гэдгийг бид хэлмээр байна. За одоо 12 сая доллараар Парламентын ордон барина гэж байгаа юм. Энэ ордон ерөөсөө муу гэж би бодохгүй байна шүү дээ. Ийм сайхан цонхтой, цэлгэр ийм сайхан ордныгоо яах гээд байгаа юм бэ. 12 сая доллараа бид нар энэ хотын утаанд зориулъя л даа. Энэ ордны чинь урт 17 тэрбум төгрөгөөр Чингисийн хөшөө, хажууд нь хоёр юмны хөшөө хийчихсэн шүү дээ. Тэр хоёрыг нь хэн ч тоохгүй тийм биз дээ. Нэг нь Өгөөдэй ч гэнэ үү. Монголын нийслэлийг нүүлгэж байсан нэг нөхөр, нөдөөдөх нь хэн юм бэ, хэн юм бэ тэр. Чингисээс өөр хүн Монголд байхгүй, Чингисээс хойш нь бүгдээрээ худлаа. Тэр бол Чингисийн хийсэн бүтээсэн юман дээр бусниулж хаясан нөхдүүд. Тийм ч учраас зарим нөхдүүдийг авч хэлэлцэх хэрэггүй. Тийм учраас энэ Чингисийн хөшөөг барихад бид нар 17 тэрбум төгрөг зарцуулж байсан, одоо 12 тэрбумыг зарцуулна. 

Хотын Сүхбаатарын талбайг хүн хальтирдаг болгохын тулд 6 тэрбум төгрөг зарцуулж байсныг би мэдэж байна. Гэх мэтээр энэ үргүй зарцуулсан мөнгөө тооцох юм бол хэдэн зуун миллиард давнаа нөхөд өө. Тэгэхээр дараа жил ахиад ийм алдаа дутагдал гаргахгүйгээр хотын утаагаа багасгах, тэр брикет хийж байгаа компанийг нь хөнгөлөх, хийн түлш оруулж ирж байгаа компанид нь гаалийн нэмүү өртгийн татвар оногдуулахгүй байх, тэр ч байтугай тэр түлшийг нь хямд өртөгтэй худалдаж ашгийг нь нөхөж өгч байх ийм бодлого л барьдаг юм шүү дээ улс орнууд.

Тэр Буд гишүүний хэлээд байгаа, Цанжид гишүүний хэлээд байгаа. Наадахь чинь хүний эрүүл мэнд хохироод байгаа учраас ямар нэгэн эдийн засгийн ашиг боддоггүй юмаа гэдэг үнэн шүү дээ. Ийм ийм асуудлуудыг яаралтай авч үзэж хэлэлцмээр байна. Мөнгө төгрөгөө гамнаж хэрэгтэй юманд нь зарцуулмаар байгаа юм. Үнэхээр ийм тэнэг тэнэг юманд мөнгөө зарцуулаад байгааг нь шүүмжлэхээр ахиад л надруу дайрах байлгүй дээ. Би ийм тэнэг мөнгө зарцуулсан ийм шийдвэрүүд, ийм юмнууд олныг энд нэрлэж болж байна, чадаж байна. Даанч нэгдүгээрт минут нь хүрэхгүй, хоёрдугаарт ахиад л надруу үнэн юм хэлсэн хүн рүү агсраад хэдэн талаас дайрах юм байлгүй дээ. Их Хурлын даргатайгаа нийлээд. Нийлээд л дайрчих юм. Энэ энийгээ болимоор юм. Үнэн юм хэлснийг яадаг юм бэ, гишүүний хэлсэн эрх байгаа шүү ер нь . Дайрахаа больцгоох хэрэгтэй шүү. Ганц хүн рүү та нар дайраад яадаг юм бэ. Хувьсгалт намынхан ганцаараа байхад надруу дайрцгааж унацгаасан биз дээ. Тэгэхээр энийгээ ч гэсэн та нар бодох хэрэгтэй шүү дээ. 2004 онд яаж ялагдлаа даа.

Хотын утааг бууруулахын тулд цаашдаа ямар арга хэмжээ авах юм бэ нөхөд өө. Та нар тэрийгээ л сайн бод. Хотын утаагаа бууруулахын тулд зүгээр л ийм амархан юм бодоод байж болохгүй. Энэ чинь хөрөнгө мөнгөө хэр зэрэг гамнаж яаж хийсэнтэй чинь холбоотой шүү. Тийм учраас та нар зүгээр өнөөдөр ярьснаар өнгөрчих юм шиг, ингээд мартчих юм шиг, Их Хурал арга хэмжээ авчихсан юм шиг ингэж харагдах, үзэгдэх гэж байгаа бол энэншиг худлаа юм байхгүй шүү.

Ер нь би энэ асуудлыг байнга хэлж байсан, байнга шүүмжилж байх болно. Ард түмэн ч гэсэн сонор сэрэмжтэй байж, энэ нөхдүүдээр ингэж хөрөнгө мөнгийг нь үрүүлж, ингэж тоглоом хийлгэж баймааргүй байгаа юм. Тийм учраас хотын утаа гамшгийн хэмжээнд хүрсэн.

Ц.Нямдорж: Байнгын хорооны дүгнэлттэй холбогдуулаад, төсөлтэй холбогдуулаад гишүүд саналаа хэлчихлээ, асуулт асуучихлаа, хариулт авчихлаа. Одоо санал хураалт явуулъя Байнгын хорооны дүгнэлтээр.

Агаарын бохирдлыг бууруулах талаар хэрэгжүүлэх зарим арга хэмжээний тухай УИХ-ын тогтоолын төслийг хэлэлцье гэсэн санал хураалт явуулъя. Гишүүд хуралдаанд орж ирье.

Би гишүүд ээ дахиад уриалъя. Бие биенээ хүндэтгээд нэг их дэм болдоггүй юмаа гэхэд битгий доромжилж байгаарай бие биенээ.

Энэ талд цөөхөн байна. МАХН-ын бүлгийн гишүүд орж ирье. Идэвхтэн дарга.

Энэ тогтоолын төслийг хэлэлцье гэсэн санал хураалт явуулъя.

49 орж, 43 зөвшөөрч, 6 татгалзсан байна. Байнгын хороодод шилжүүлж байна. Энэ асуудлыг Эдийн засгийн байнгын хороо хэлэлцэх шаардлагатай, Төсвийн байнгын хороо хэлэлцэх шаардлагатай, Байгалийн байнгын хороо хэлэлцэх шаардлагатай. Зүгээр ерөнхий санаачилсан юман дотроос нь олон тийш нь савчиад байгаа юм харагдаж байна гишүүд ээ. Ер нь гол асуудал бол ард талын гэр хорооллыг яах вэ гэдэг асуудлыг эхний ээлжинд тавьж энэнд хичнээн мөнгө төгрөг хэрэгтэй вэ гэдгийг яриад тэрэн дээрээ төсвийн боломж, зээл тусламжийн боломж энэ бүх юмыг чиглүүлсэн тохиолдолд үр дүн гарна. Энэ талаар сайн яриарай гишүүд минь гэж хэлээд энэ гурван байнгын хороо яаралтай асуудлаа яриарай.

Цагаандаваа, 7 буудал, Телевизийн ар, Толгойт, Даландавхар гэсэн энэ хэсгийн гэр хороолол байсан цагт утаанаас салахгүйээ. 

Одоо ямар асуудал хэлэлцэх вэ.

Засгийн газрын 5 дахь асуудал байна. Энэ жаахан юм байгаа даа. Энд 5-хан минутын хугацаа хэрэгтэй.

Уг асуудлыг 17 цаг 50 минутад хэлэлцэж дуусав.

Одоо хэд болж байна вэ. 18 цаг.

Дөрөв. Монгол Улсын Засгийн газар, Азийн хөгжлийн банк хооронд 2007 оны 2 дугаар сарын 6-ны өдөр байгуулсан “Гаалийн шинэчлэл, модернизаци төсөл”-ийн зээлийн хэлэлцээрийг соёрхон батлах тухай хуулийн төсөл /анхны хэлэлцүүлэг/

Монгол Улсын Засгийн газар, Азийн хөгжлийн банк хооронд 2007 оны 2 дугаар сарын 6-ны өдөр байгуулсан “Гаалийн шинэчлэл, модернизаци төсөл”-ийн зээлийн хэлэлцээрийг соёрхон батлах тухай хуулийн төслийг хэлэлцье.

Байнгын хорооны дүгнэлтийг ярина. Эрдэнэбүрэн гишүүнийг индэрт урьж байна. Энэ ганцхан минутын ажил байгаа шүү дээ. Тэгээд дараа нь үргэлжлүүлээд ярьчих л даа. Эрдэнэбүрэн гишүүн байнгын хорооны дүгнэлтээ танилцуулчих.

Энэ санал хураалт хугацааны юм байгаа юм байна. 

Р.Эрдэнэбүрэн: УИХ-ын дарга, эрхэм гишүүд ээ.

Монгол Улсын Засгийн газар, Азийн хөгжлийн банк хооронд байгуулсан “Гаалийн шинэчлэл, модернизаци төслийн зээлийн хэлэлцээрийг соёрхон батлах тухай хуулийн төслийг хэлэлцэх эсэх тухай асуудлыг УИХ-ын 2007 оны 5 дугаар сарын 3-ны өдрийн нэгдсэн хуралдаанаараа хэлэлцээд төслийг анхны хэлэлцүүлэгт бэлтгэхээр Аюулгүй байдал, гадаад бодлогын байнгын хороонд шилжүүлсэн билээ. 

Хуулийн төслийг анхны хэлэлцүүлэгт бэлтгэх тухай асуудлыг Аюулгүй байдал, гадаад бодлогын байнгын хороо 2007 оны 5 дугаар сарын 4-ний өдрийн хуралдаанаараа хэлэлцээд дараахь санал, дүгнэлтийг УИХ-ын чуулганы нэгдсэн хуралдаанд оруулж байна.

Төслийн талаар зарим гишүүдээс зарчмын зөрүүтэй санал гараагүй тул Монгол Улсын Их Хурлын чуулганы хуралдааны дэгийн 14.3-т зааснаар хуулийн төслийг анхны хэлэлцүүлгээр батлах боломжтой гэсэн санал, дүгнэлтийг Байнгын хорооны хуралдаанд оролцсон гишүүд санал нэгтэй баталсан болно.

УИХ-ын эрхэм гишүүд ээ. Монгол Улсын Засгийн газар, Азийн хөгжлийн банк хооронд байгуулсан “Гаалийн шинэчлэл, модернизаци” төслийн зээлийн хэлэлцээрийг соёрхон батлах тухай хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны санал, дүгнэлтийг хэлэлцэн хуулийн төслийг анхны хэлэлцүүлгээр баталж өгөхийг та бүхнээс хүсье. Анхаарал тавьсанд баярлалаа.

Ц.Нямдорж: Эрдэнэбүрэн гишүүнд баярлалаа. Байнгын хорооны дүгнэлтээс асуух гишүүн байна уу. Раш гишүүн байна. Раш гишүүнээр тасалъя.

Р.Раш:  Нэр нь шинэчлэл, модернизаци гээд байгаа юм. Нэг нь монгол үг, нөгөөдөх нь гадаад үг. Тэгээд модернизаци бол техникийн шинж чанартай л юм байгаа байх л даа. Шинэчлэл гэдэг нь нэлээд өргөн хүрээтэй, гаалийн шинэчлэл маягтай. Яг энүүн дотор чинь гаалийн шинэчлэлийн тийм юм хэр зэрэг яасан юм бэ. Тэр нэр томъёо нэг ийм хоёр үг л байгаа юм зэрэгцчихээд.

За Гончигдорж дарга хариулъя Байнгын хороо.

Р.Гончигдорж: За баярлалаа. Анхнаасаа төсөл нь ийм. Нэг талаас бид нар гаалийн шинэчлэл буюу олон улсын олон гэрээ хэлэлцээрүүдэд, ялангуяа гаалийн бүртгэлийг шуурхайлах, олон улсын хэмжээнд хүлээн зөвшөөрөгдсөн тэр норм, норматив руу орох энэ чиглэлд ерөнхийдөө гаалийн шинэчлэл явагдаж байгаа. Энэ шинэчлэлийн нэг хэсэг нь ялангуяа гаалийн мэдээлэл, холбооны технологи дээр тулгуурласан модернизацийг, яг таны хэлснээр технологийн шинэчлэлийг энийг дагуулж хийх ёстой юм. Энэ агуулгаараа нэг тал нь гаалийн ерөнхий шинэчлэл, нөгөөх нь технологийн модернизаци гэсэн ийм агуулга орсон. Хоёулаа дотроо бүрэлдэхүүн байна, та нар тэрнийг ч гэсэн анзаарсан юм шиг байна. Тэгээд цаанаасаа эхнээсээ байгуулсан нэр томъёо нь ийм нэр томъёотойгоор явж байгаа юм байна лээ.

Ц.Нямдорж: Ингээд асуулт асууж дууслаа. 

Энэ чинь бүх шатаараа явчихсан хэлэлцээр байхаа. Байнгын хорооноос горимын санал гарсан анхны хэлэлцүүлгээр нь баталъя гэсэн энэ саналыг дэмжье гэсэн санал хураалт явуулъя.

48 орж, 46 зөвшөөрч, 2 татгалзсан байна. 95.8 хувийн саналаар горимын санал дэмжигдэж байна.

Гаалийн шинэчлэл, модернизацийн гэрээг соёрхон баталъя гэсэн хуулийг баталъя гэсэн санал хураалт явуулъя.

47 орж, 43 зөвшөөрч, 4 татгалзсан байна. 91.5 хувийн саналаар гэрээ соёрхон батлах хууль батлагдаж байна.

Уг асуудлыг 17 цаг 55 минутад хэлэлцэж дуусав.

Тав. Засгийн газрын гишүүнийг огцруулах тухай
Ц.Нямдорж: Ямарч байсан асуудлаа хэлэлцээд эхэлчихье.17 цаг 55 минут болж байна шүү. Протоколд сайн бичээрэй.

Засгийн газрын гишүүнийг огцруулах асуудлаар гишүүн санал гаргасан. Гансүх гишүүн, нөгөөдөх нь Зоригт гишүүн.

Санаачлагчийн илтгэлийг Гансүх гишүүн. Энэ Зоригт гишүүн хайчсан юм бэ Оюун гишүүнээ.

Л.Гансүх: Монгол Улсын Их Хурлын дарга танаа.

Монгол Улсын Засгийн газрын гишүүн Түлш, эрчим хүчний сайд Эрдэнэбатыг огцруулах тухай.

УИХ-ын нэр бүхий гишүүд бид Монгол Улсын Засгийн газрын гишүүн, Түлш, эрчим хүчний сайд Эрдэнэбатыг дараахь үндэслэлээр огцруулах нь зүйтэй гэж үзэж байна. Үүнд:

1. УИХ-аас 100000 нарны гэрэл хөтөлбөрийг хэрэгжүүлэх зорилгоор 2006 оны төсөвт 50000, 2007 оны төсөвт 75000 малчин өрхөд нарны иж бүрдэл зайг нийлүүлэх хөрөнгийн эх үүсвэрийг баталж өгсөн хэдий ч 2006 онд багтаан 50000 өрхөд нарны иж бүрдэл зайг нийлүүлэх ажлыг тасалдуулж, УИХ-аас баталсан Монгол Улсын Төсвийн тухай хуулийг ноцтой зөрчиж, малчдын эрх ашгийг хохироосон байна.

2. Монгол Улсын Ерөнхий сайд М.Энхболд 2007 оны 4 дүгээр сарын 6-ны өдөр УИХ-ын чуулганы нэгдсэн хуралдаан дээр Солонгосын компани нарны 4000 орчим гэрлийг бэлэн болгосон эхний ээлжинд ачуулах бэлтгэл хангагдаж байна гэж мэдэгдсэн атал хэдхэн хоногийн дараа дээрх тендерийг хүчингүй болгосон нь Түлш, эрчим хүчний сайд Эрдэнэбат Ерөнхий сайдаа төдийгүй УИХ-ын гишүүд, малчдыг хууран мэхэлсэн ноцтой үйлдэл боллоо.

З. Улсын төсвийн болон Монгол Улсыг хөгжүүлэх сангийн хөрөнгөөр 2007 онд хийгдэх эрчим хүчний төсөл, арга хэмжээний гүйцэтгэгчийг сонгон шалгаруулж гэрээг шууд байгуулахдаа Төрийн болон орон нутгийн өмчийн хөрөнгөөр бараа, ажил үйлчилгээ худалдан авах тухай хуулийг ноцтой зөрчсөн байна. 

Дээрх үйлдлүүдийг үндэслэн Монгол Улсын Үндсэн хуулийн 25 дугаар зүйлийн 1 дэх хэсгийн 6-д Ерөнхий сайд, Засгийн газрын гишүүд хуульд зааснаар УИХ-д ажлаа шууд хариуцан тайлагнадаг, бусад байгууллагын бүрэлдэхүүнийг томилох, өөрчлөх, огцруулах, Монгол Улсын Их Хурлын тухай хуулийн 7.1.12-т УИХ-аас сонгогдсон буюу томилогдсон албан тушаалтны илтгэл, сонсгол хэлэлцүүлэх, тэдгээрийг эгүүлэн татах, огцруулах санал гаргах гэж заасны дагуу Монгол Улсын Засгийн газрын гишүүн, Түлш, эрчим хүчний сайд Эрдэнэбатыг албан тушаалаас нь огцруулах тухай тогтоолын төслийг өргөн мэдүүлж байна.

Монгол Улсын Их Хурлын хуралдааны дэгийн дагуу энэхүү тогтоолын төслийг УИХ-ын чуулганаар хэлэлцүүлж өгнө үү. Баярлалаа.

Ц.Нямдорж: Санаачилсан гишүүдээс асуулттай гишүүд байвал нэрсээ өгчихье.

Ц.Нямдорж: Цаг хугацааны хувьд 18 цаг боллоо. Ийм хувилбар байна. Санал хураагаад хугацаагаа сунгая гэвэл сунгаад хэлэлцэх нэг хувилбар байна, үгүй бол завсарлаад маргааш өглөө хуралдах хувилбар байна.

За дуусгая гэж байна. МАХН-ын бүлэг Идэвхтэн даргыг сонсчихъё.

Д.Идэвхтэн: 18 цаг болж байгаа, завсарлаад маргааш өглөө үргэлжлүүлье.

Ц.Нямдорж: МАХН-ын бүлгийн гишүүд орж ирье. Яг одоо байхгүй гишүүдийн картыг сугалчих, байгаа ирцэндээ санал хураачихъя.

18 цагаас хойш санал хураалгүйгээр хуралдах юм бол 18 цаг хүртэл хуралдана гэсэн горим зөрчигдөнө, тэр нь Үндсэн хуулийн 4 дүгээр зүйлийн хууль дээдлэх зарчим зөрчинө, тэгээд Нямдорж байхгүй.

Санал хураагаад шийдье гэж байна шүү дээ.

Д.Идэвхтэн:  Завсарлага авч байна маргааш үргэлжлүүлье.

Ц.Нямдорж: Гишүүдийн карт сугалчих. За Идэвхтэн даргыг сонсоодох.

Д.Идэвхтэн: 18 цаг болчихсон, ажлын цаг дууссан. Хэлэлцүүлгийн ажил эхэлсэн. Тийм учраас маргааш хэлэлцүүлгийг үргэлжлүүлье. Санал хураалгах боломжгүй байна, ирц алга байна. 

Ц.Нямдорж: Байгаа гишүүдийг тоолчих. Картыг нь сугалчих.

Д.Идэвхтэн: Дөнгөж сая манай гишүүд гарлаа шүү дээ. Бүлгийн завсарлага авчихаад, маргааш өглөө 10 цагаас хуралдая гэж завсарлага авч байна.

Ц.Нямдорж:  За МАХН-ын бүлэг завсарлага авч байгаа юмуу тэгээд.

Д.Идэвхтэн: Завсарлага авч байна маргааш өглөө 10 цагаас хурлыг үргэлжлүүлье.

Ц.Нямдорж: Энийг чинь харин санал хурааж байгаад шийддэг биз дээ.

Д.Идэвхтэн: Завсарлага авахад хэзээ санал хурааж байсан юм бэ.

Ц.Нямдорж: Яг байгаа гишүүдээ тоолчих Тамгын газар. Би байгаа гишүүдээр нь санал хураачихъя.

Д.Идэвхтэн: Завсарлага авахад хэзээ санал хурааж байсан юм бэ.

Ц.Нямдорж: Санал хураана.

Д.Идэвхтэн: Завсарлага авсан шүү.

Ц.Нямдорж: Горимын санал гарсан учраас өнөөдөр 18 цагаас хойш хуралдаж асуудлыг дуусгая гэсэн горимын санал гарсан учраас яг тэрүүгээр нь санал хураана.

Д.Идэвхтэн: Бүлэг завсарлага авч байна.Шалтгаан нь ажлын цаг дууссан.

Ц.Нямдорж: Санал хураалаа шүү 39 байна уу, 38 руу уналаа.

За МАХН-ын бүлэг завсарлага авна гэж ахлагч нь хэлсэн учраас завсарлага. Маргааш өглөө.

Хуралдаан 18 цаг 05 минутад өндөрлөв. /17.05-18.05. В.Оюун/

